ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԱՅԻՆ ՕՐԵՆՍԳՐՔՈՒՄ
ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հոդված 1. Հայաստանի Հանրապետության 2004 թվականի նոյեմբերի 9-ի    աշխատանքային օրենսգրքի (այսուհետ՝ Օրենսգիրք) 4-րդ հոդվածի 1-ին մասի՝
1) «ակտերով» բառից հետո լրացնել «, աշխատանքային» բառը,

2)  3-րդ կետի «պարտականությունների» բառը փոխարինել «պարտավորությունների» բառով:

Հոդված 2. Օրենսգրքի 5-րդ հոդվածում՝
1) 4-րդ մասը «Աշխատանքի ընդունման» բառերից հետո լրացնել «, ինչպես նաև աշխատանքային պայմանագիրը լուծելու» բառերով. 

2) 5-րդ մասը «պահպանվում» բառից հետո լրացնել «, հաշվառվում» բառով:    

Հոդված 3. Օրենսգրքի 14-րդ հոդվածում՝

 1)  1-ին մասից հանել «կողմերի համաձայնությամբ՝» բառերը:

 2) 2-րդ մասից հանել «նաև» բառը:

Հոդված 4. Օրենսգրքի 17-րդ հոդվածում՝

1) 2.1-ին մասում «101-րդ հոդվածին, 140-րդ հոդվածի 1-ին մասի 1-ին կետին, 155-րդ հոդվածին» բառերը փոխարինել «պահանջներին» բառով.

2) լրացնել հետևյալ բովանդակությամբ 2.2-րդ մասով.

«2.2. Սույն օրենսգրքի պահանջներին համապատասխան՝ մինչև տասնչորս տարեկան անձինք կարող են ընդգրկվել կինեմատոգրաֆիայի, սպորտային, թատերական և համերգային կազմակերպություններում, կրկեսում, հեռուստատեսությունում և ռադիոյում ստեղծագործությունների ստեղծմանը և (կամ) կատարմանը` ծնողներից մեկի կամ որդեգրողի կամ խնամակալի կամ խնամակալության և հոգաբարձության մարմնի գրավոր համաձայնության դեպքում, ինչը չպետք է վնասի նրանց առողջությանն ու բարոյականությանը, ինչպես նաև չպետք է խոչընդոտի կրթությանն ու անվտանգությանը:»: 

3) 4-րդ մասից հանել «Տասնչորսից» բառը:


Հոդված 5. Օրենսգրքի 20-րդ հոդվածի 1-ին մասի 2-րդ կետում «կատարվել է որոշակի» բառերը փոխարինել «կատարվել է քաղաքացու կրթության կամ անհրաժեշտ որակավորման մասին վկայականում նշված» բառերով:

Հոդված  6. Օրենսգրքի 84-րդ հոդվածում`

1) վերնագրում «իրավական ակտի» բառերից հետո լրացնել «, աշխատանքային պայմանագրի» բառերով.

 
2) 1-ին մասում «իրավական ակտում» բառերից հետո լրացնել «, աշխատանքային պայմանագրում» բառերով.

3) 1-ին մասի՝  

ա. 1-ին կետը «ընդունելու» բառից հետո լրացնել «, աշխատանքային պայմանագիրը կնքելու» բառերով.

բ. 9-րդ կետը շարադրել հետևյալ խմբագրությամբ.

«9) անհատական իրավական ակտի կամ աշխատանքային պայմանագրի գործողության ժամկետը (անհրաժեշտության դեպքում).».

գ. 10-րդ կետը շարադրել հետևյալ խմբագրությամբ.

«10) փորձաշրջան սահմանելու դեպքում` փորձաշրջանի տևողությունը և պայմանները.».

դ. 11-րդ կետը շարադրել հետևյալ խմագրությամբ.

«11) աշխատաժամանակի ռեժիմը՝ աշխատաժամանակի նորմալ տևողություն կամ ոչ լրիվ աշխատաժամանակ կամ աշխատաժամանակի կրճատ տևողություն կամ աշխատաժամանակի գումարային հաշվարկ.» 

ե. 12-րդ կետը շարադրել հետևյալ խմբագրությամբ.

«12) ամենամյա արձակուրդի տեսակը (նվազագույն, լրացուցիչ, երկարացված) և տևողությունը». 

4) 2-րդ մասն ուժը կորցրած ճանաչել.

5) 3-րդ մասում «և» բառը փոխարինել «կամ» բառով: 

Հոդված 7. Օրենսգրքի 85-րդ հոդվածի՝

1) 1-ին մասում հանել «Աշխատանքային օրենսդրությամբ սահմանված կարգով» բառերը, իսկ  «կողմերի» բառից հետո լրացնել «, իսկ մինչև տասնչորս տարեկան աշխատողների հետ կնքվող աշխատանքային պայմանագրերի դեպքում՝ ծնողներից մեկի կամ որդեգրողի կամ խնամակալի» բառերը.

2) 1-ին մասը «միջոցով» բառից հետո լրացնել հետևյալ բովանդակությամբ.

«, որի մեկ օրինակը գործատուն հանձնում է աշխատողին: 

Աշխատանքային պայմանագիրը կարող է կնքվել նաև կողմերի էլեկտրոնային ստորագրությամբ: Էլեկտրոնային ստորագրությամբ կնքված աշխատանքային պայմանագրի մեկ օրինակը էլեկտրոնային եղանակով փոխանցվում է աշխատողին:»:

Հոդված 8. Օրենսգրքի 89-րդ հոդվածում՝
1) 1-ին մասի 2-րդ կետից հանել «աշխատանքային գրքույկ (բացառությամբ առաջին անգամ կամ համատեղությամբ աշխատանքի ընդունվողների) և» բառերը, իսկ «տեղեկանք» բառից հետո լրացնել «կամ հանրային ծառայության համարանիշ կամ հանրային ծառայության համարանիշ չունենալու մասին տեղեկանք» բառերով. 

2) 1-ին մասի 5-րդ կետում «հոգաբարձուի» բառից հետո լրացնել «կամ խնամակալի» բառերը, իսկ «տասնչորսից» բառը հանել. 

3) լրացնել նոր 1.1-րդ և 1.2-րդ մասերով հետևյալ բովանդակություններով.

«1.1. Սույն հոդվածի 1-ին մասի 1-ին և 3-րդ կետերով նախատեսված փաստաթղթերը լուսապատճենահանվում  և հետ են վերադարձվում, իսկ 4-րդ և 5-րդ կետերով նախատեսված փաստաթղթերը պահպանվում են գործատուի մոտ:

1.2. Անհրաժեշտության դեպքում գործատուի և աշխատողի համաձայնությամբ աշխատողը կարող է ներկայացնել անհատական (անձնավորված) հաշվառման համակարգի տեղեկատվական բազայում առկա տվյալները ներառող տեղեկանք իր նախկին աշխատանքային գործունեության վերաբերյալ»:

Հոդված 9. Օրենսգրքի 90-րդ հոդվածն ուժը կորցրած ճանաչել:

Հոդված 10. Օրենսգրքի 91-րդ հոդվածի 3-րդ մասի 2-րդ կետում «համար» բառերից հետո լրացնել  «գործատուի մոտ ուսուցում անցած և (կամ)» բառերը:

Հոդված 11. Օրենսգրքի 93-րդ հոդվածի 3-րդ մասը «փորձաշրջան անցած,» բառերից հետո լրացնել «կնքված աշխատանքային պայմանագրի գործողությունը շարունակվում է» բառերով, իսկ «15-րդ գլխով նախատեսված հիմքերով» բառերը փոխարինել «109-րդ հոդվածի 1-ին մասով սահմանված հիմքերով» բառերով:  

Հոդված 12. Օրենսգրքի 94-րդ հոդվածի 1-ին մասի 2-րդ կետում «նշված է:» բառերից հետո լրացնել հետևյալ բովանդակությամբ նոր պարբերությամբ.

«Աշխատանքային պայմանագիրը կնքվում է անորոշ ժամկետով, բացառությամբ սույն օրենսգրքի 95-րդ հոդվածով նախատեսված դեպքերի:»:

Հոդված 13. Օրենսգրքի 95-րդ հոդվածի 3-րդ մասը լրացնել հետևյալ բովանդակությամբ 7-րդ կետով.

«7) վաթսունհինգ տարին լրացած անձանց հետ՝ գործատուի կողմից առաջարկվող պաշտոնում կամ աշխատանքում անձի մասնագիտական ունակությունների գնահատման հիման վրա:»: 

Հոդված 14. Օրենսգրքի 99-րդ հոդվածի 1-ին մասում «աշխատանքային ժամանակից դուրս» բառերը փոխարինել «աշխատանքից ազատ ժամանակ» բառերով:

Հոդված 15. Օրենսգրքի 102-րդ հոդվածի 1-ին մասում «սահմանված» բառից հետո  լրացնել «կարգով կնքված» բառերը, իսկ «պայմանագրի»  բառից հետո լրացնել «կամ աշխատանքի ընդունման մասին անհատական իրավական ակտի հիման վրա» բառերով:

Հոդված 16. Օրենսգրքի 105-րդ հոդվածում՝

1) 2-րդ մասը շարադրել հետևյալ նոր խմբագրությամբ.
«2. Աշխատանքի վայրը, աշխատանքի վարձատրության չափը և (կամ) այն որոշելու ձևը, արտոնությունները, աշխատաժամանակի (աշխատանքի և հանգստի) ռեժիմը, տարակարգերը և պաշտոնների անվանումները,  աշխատանքային պայմանագրի տեսակը աշխատանքի էական պայմաններ են, որոնց և (կամ) գործատուի փոփոխման դեպքում գործատուն աշխատողին պետք է ծանուցի սույն օրենսգրքի 115-րդ հոդվածով սահմանված ժամկետներում, բացառությամբ հետևյալ դեպքերի՝ 

1) հիմնական աշխատավարձի չափի և (կամ) հավելումների, հավելավճարների բարձրացման դեպքում, երբ մյուս պայմանները պահպանվում են.

2) օրական և (կամ) շաբաթական աշխատաժամանակի կրճատման դեպքում, երբ մյուս պայմանները պահպանվում են:»: 
2) 3-րդ մասում «պայմանները» բառը փոխարինել «չափը և (կամ) այն որոշելու ձևը» բառերով, իսկ «դեպքում» բառից հետո լրացնել «, որի մասին գործատուն գրավոր ձևով պետք է ծանուցի աշխատողին ոչ ուշ, քան մեկ ամիս առաջ՝ մինչև նոր պայմանների ուժի մեջ մտնելը».

3) 5-րդ մասում «համաձայն չէ աշխատանքը շարունակել նոր պայմաններում» բառերը փոխարինել «չի տվել իր գրավոր համաձայնությունը աշխատանքը նոր պայմաններում շարունակելու համար» բառերով»

4) լրացնել 6-րդ մաս հետևյալ բովանդակությամբ.

«6) Աշխատողի կողմից նոր պայմաններում աշխատելու վերաբերյալ համաձայնություն տալն ամրագրվում է գրավոր համաձայնագրով»: 

Հոդված 17. Օրենսգրքի 106-րդ հոդվածի 1-ին մասում «ունի» բառից հետո լրացնել «անհատական իրավական ակտի հիման վրա» բառերը, իսկ «, ինչպես նաև» բառերը փոխարինել  «և (կամ) նույն ժամկետով» բառերով:
Հոդված 18. Օրենսգրքի 109-րդ հոդվածի՝

1) 1-ին մասի 8-րդ կետում «հոգաբարձուն» բառից հետո լրացնել «կամ խնամակալը» բառերը.
2) 1-ին մասի 12-րդ կետում «89-րդ հոդվածի» բառերից հետո լրացնել «1-ին մասի» բառերը. 

3) 2-րդ մասը «ակտով» բառից հետո լրացնել «` բացառությամբ սույն օրենսգրքի 128-րդ հոդվածով նախատեսված դեպքի» բառերով:

   Հոդված  19. Օրենսգրքի 113-րդ հոդվածի՝

1-ին մասի 11-րդ կետը շարադրել հետևյալ խմբագրությամբ.

«11) վաթսունհինգ տարին լրանալու դեպքում, եթե  համապատասխան հիմքը նախատեսված է աշխատանքային պայմանագրով.».

2-րդ մասում «115-րդ հոդվածով» բառերը փոխարինել «115-րդ հոդվածի 1-ին մասով» բառերով:

Հոդված 20. Օրենսգրքի 114-րդ հոդվածի 1-ին մասի 2.2-րդ կետը շարադրել հետևյալ խմբագրությամբ.

«2.2) արձակուրդում չգտնվող անձի՝ մինչև մեկ տարեկան երեխա խնամելու ամբողջ ժամանակահատվածում, բացառությամբ  սույն օրենսգրքի 113-րդ հոդվածի 1-ին մասի 1-ին, 3-րդ, 5-րդ, 6-րդ, 8-10-րդ կետերով նախատեսված դեպքերի.»:

Հոդված 21. Օրենսգրքի 115-րդ հոդվածում`

1) 1-ին մասի 2-րդ պարբերությունից հանել «109-րդ հոդվածի 1-ին մասի 9-րդ կետով և» բառերը, իսկ «լուծելու» բառից հետո լրացնել «, ինչպես նաև սույն օրենսգրքի 105-րդ հոդվածի 2-րդ մասով սահմանված» բառերով, իսկ «դեպքում» բառը փոխարինել «դեպքերում» բառով.

2) 2-րդ մասը «1-ին մասով» բառից հետո լրացնել «, ինչպես նաև սույն օրենսգրքի 93-րդ հոդվածի 1-ին և 111-րդ հոդվածի 2-րդ մասերով» բառերով.

3) 3-րդ մասի 1-ին կետի «պատճառը» բառից հետո լրացնել «, իսկ աշխատողին այլ աշխատանք առաջարկելու դեպքում` նաև պաշտոնի անվանումը, աշխատավարձի չափը կամ այլ աշխատանք առաջարկելու հնարավորության բացակայության մասին» բառերով:

  Հոդված 22. Օրենսգրքի 116-րդ հոդվածի 1-ին մասի՝

 1) 1-ին պարբերության «թվաքանակի» բառից հետո լրացնել «և (կամ) հաստիքների» բառերով, «երեք ամիս» բառերը փոխարինել «երկու ամիս» բառերով, իսկ «Հայաստանի Հանրապետության զբաղվածության պետական ծառայություն» բառերը փոխարինել «զբաղվածության ոլորտում Հայաստանի Հանրապետության կառավարության լիազորած պետական կառավարման մարմին» բառերով.

2) 2-րդ պարբերությունն ուժը կորցրած ճանաչել:

Հոդված 23. Օրենսգրքի 120-րդ հոդվածի 1-ին մասում «գիտելիքների» բառը փոխարինել «ունակությունների» բառով:

Հոդված 24. Օրենսգրքի 121-րդ հոդվածի 1-ին մասում «եթե» բառից հետո լրացնել «մինչև տվյալ աշխատանքային կարգապահական խախտումը» բառերով:

           Հոդված 25. Օրենսգրքի 124-րդ հոդվածի 1-ին մասի՝

1) 1-ին պարբերության «ծառայության ամբողջ ժամանակահատվածով դադարեցնում է աշխատանքային հարաբերությունները աշխատողի հետ և» բառերը հանել.

2) 2-րդ պարբերության «աշխատանքային հարաբերությունները վերականգնելու և» բառերը հանել, «որի» բառից հետո լրացնել «էական» բառով, իսկ «նախորդ» բառը փոխարինել «մինչև պարտադիր ժամկետային զինվորական ծառայության զորակոչվելը գործող աշխատանքային» բառերով:

Հոդված 26. Օրենսգրքի 128-րդ հոդվածը շարադրել հետևյալ խմբագրությամբ.

«Հոդված 128. Աշխատանքային պայմանագրի լուծումը ֆիզիկական անձ գործատուի մահվան դեպքում

Ֆիզիկական անձ գործատուի մահվան դեպքում աշխատանքային պայմանագիրը  համարվում է լուծված գործատուի մահվան օրվանից՝ մահվան փաստը գրանցող լիազոր մարմնի կողմից տրամադրված փաստաթղթի հիման վրա:»:

Հոդված 27. Օրենսգրքի 129-րդ հոդվածի 1-ին մասի՝

1) «իսկ 113-րդ հոդվածի» բառերից հետո լրացնել «1-ին մասի» բառերով.

2) 1-ին, 2-րդ, 3-րդ, 4-րդ և 5-րդ կետերը շարադրել հետևյալ խմբագրությամբ.

«1) մինչև մեկ տարի աշխատելու դեպքում՝ միջին օրական աշխատավարձի տասնապատիկի չափով.

2) մեկից մինչև հինգ տարի աշխատելու դեպքում՝ միջին օրական աշխատավարձի քսանհինգապատիկի չափով.

3) հինգից մինչև տաս տարի աշխատելու դեպքում՝ միջին օրական աշխատավարձի երեսունապատիկի չափով.

4) տասից մինչև տասնհինգ տարի աշխատելու դեպքում՝ միջին օրական աշխատավարձի երեսունհինգապատիկի չափով.

5) տասնհինգ տարի և ավելի աշխատելու դեպքում՝ միջին օրական աշխատավարձի քառասունչորսապատիկի չափով:».

3) 2-րդ մասի «ժամանակահատվածով» բառից հետո լրացնել «և (կամ) ավելի մեծ չափով» բառերով:

Հոդված 28. Օրենսգրքի 130-րդ հոդվածի ՝

1) 1.1-ին մասը «գործատուի» բառից հետո լրացնել «կամ օրենքով սահմանված կարգով  իրավահաջորդ ճանաչված գործատուի» բառերով.

2) 2-րդ մասը  «գրքույկն ու հանձնել նրան» բառերը փոխարինել «գրքույկը (առկայության դեպքում) ու հանձնել նրան, իսկ եթե այդ պարտավորությունը, գործատուից անկախ պատճառներով հնարավոր չէ կատարել, ապա աշխատողի աշխատավարձը և դրան հավասարեցված վճարումները կատարվում և աշխատանքային գրքույկը (առկայության դեպքում) հանձնվում է աշխատողին` նրա կողմից նման պահանջ ներկայացնելուց հետո՝ հինգ օրվա ընթացքում» բառերով:

Հոդված 29. Օրենսգրքի 140-րդ  հոդվածի 1-ին մասը շարադրել հետևյալ խմբագրությամբ.

«1. Աշխատաժամանակի կրճատ տևողություն uահմանվում է`

1)  մինչև յոթ տարեկան երեխաների  համար օրական մինչև երկու ժամ, սակայն շաբաթվա ընթացքում ոչ ավել քան չորս ժամ.  

2) յոթից մինչև տասներկու տարեկան երեխաների համար օրական  մինչև երեք ժամ, սակայն շաբաթվա ընթացքում ոչ ավել քան վեց ժամ. 

3) տասներկուսից մինչև տասնչորս տարեկան երեխաների համար օրական մինչև չորս ժամ, սակայն շաբաթվա ընթացքում ոչ ավել քան տասներկու  ժամ.  

4) տաuնչորսից մինչև տաuնվեց տարեկան աշխատողների համար`  շաբաթական մինչև 24 ժամ. 

5)  տաuնվեցից մինչև տաuնութ տարեկանների համար` շաբաթական մինչև 36 ժամ.

6) այն աշխատողների համար, որոնց աշխատավայրում վնաuակար գործոնների uահմանային թույլատրելի մակարդակը տեխնիկական կամ այլ պատճառներով հնարավոր չէ իջեցնել աշխատողների առողջության և անվտանգության մաuին իրավական ակտերով uահմանված առողջության համար անվտանգ մակարդակի,  աշխատաժամանակը uահմանվում է ոչ ավելի, քան շաբաթական 36 ժամ:»:

          Հոդված 30. Օրենսգրքի 142-րդ հոդվածի՝ 

1)  1-ին մասում «կամ նրա ներկայացուցիչը» բառերը հանել.

2) 3-րդ մասի «երկու ամիս» բառերը փոխարինել «մեկ շաբաթ» բառերով.

3) 6-րդ մասը շարադրել հետևյալ խմբագրությամբ.

«6. Գործատուն պարտավոր է ստույգ հաշվառել յուրաքանչյուր աշխատողի օրական և (կամ) շաբաթական աշխատաժամանակը, ըստ որի՝ կապահովվի այն տեղեկատվությունը, որով հնարավոր կլինի պարզել սույն օրենսգրքի 17-րդ գլխով սահմանված նորմերի պահանջների կատարումը:»:

Հոդված 31. Օրենսգրքի 143-րդ հոդվածում`

1) 1-ին մասը «ժամանակահատվածի տևողությունը» բառերից հետո լրացնել «յուրաքանչյուր դեպքում» բառերով.

2) լրացնել հետևյալ բովանդակությամբ 1.1-ին մասով.

«1.1. Աշխատաժամանակի գումարային հաշվարկի կիրառումը  արգելվում է մինչև 18 տարեկան աշխատողների նկատմամբ:»: 

Հոդված 32. Օրենսգրքի 144-րդ հոդվածի՝

1)  1-ին մասը շարադրել հետևյալ խմբագրությամբ.

«1. Արտաժամյա աշխատանքը սույն  օրենսգրքի 139-րդ հոդվածի 1-ին կամ 2-րդ   կամ 4-րդ մասերով կամ 140-րդ կամ 141-րդ հոդվածներով կամ 142-րդ հոդվածի 1-ին կամ 2-րդ մասերով կամ 7-րդ մասով կամ 147-րդ հոդվածի 1-ին մասով սահմանված աշխատաժամանակից ավելի տևողությամբ աշխատանքն է:»:

Հոդված 33. Օրենսգրքի 146-րդ հոդվածի 2-րդ մասն ուժը կորցրած ճանաչել:

Հոդված 34. Օրենսգրքի 148-րդ հոդվածի 4-րդ մասը «համաձայնությամբ» բառից հետո լրացնել «` նախնական բժշկական զննություն անցնելուց և գործատուին բժշկական եզրակացություն ներկայացնելուց հետո» բառերով:

Հոդված 35. Օրենսգրքի 149-րդ հոդվածում՝

1) 1-ին մասը լրացնել հետևյալ բովանդակությամբ նոր պարբերությամբ.

«Հերթապահության ներգրավելն իրականացվում է գործատուի իրավական ակտով հաստատված հերթապահության ժամանակացույցի հիման վրա, որին գործատուն պատշաճ կարգով  ծանոթացնում է  աշխատողներին՝ իրավական ակտն ընդունելուց հետո եռօրյա ժամկետում:».

2) 2-րդ մասի «139-րդ հոդվածով» բառերը փոխարինել «139-րդ հոդվածի 2-րդ մասով» բառերով:  

Հոդված 36. Օրենգրքի 154-րդ հոդվածի 2-րդ մասում «14» թիվը փոխարինել «16» թվով:

Հոդված 37. Օրենսգրքի 159-րդ հոդվածի 2-րդ մասը շարադրել հետևյալ խմբագրությամբ.

«2. Ոչ լրիվ աշխատաժամանակով, ինչպես նաև սույն օրենսգրքի 139-րդ հոդվածի 4-րդ մասով սահմանված առանձին կատեգորիայի աշխատողների ամենամյա արձակուրդը չի կրճատվում և դրա տևողությունը որոշվում է յուրաքանչյուր օրացույցային շաբաթը համապատասխանաբար հաշվարկելով 5 աշխատանքային օր՝ հնգօրյա աշխատանքային շաբաթվա դեպքում, և 6 աշխատանքային օր՝ վեցօրյա աշխատանքային շաբաթվա դեպքում:»:

Հոդված 38. Օրենսգրքի 161-րդ հոդվածի 1-ին մասում «կարող է տրամադրվել» բառերը փոխարինել «տրամադրվում է» բառերով:

Հոդված 39. Օրենսգրքի 162-րդ հոդվածի 1-ին մասի «դրա հետ» բառերը փոխարինել «միասին» բառով:

Հոդված 40. Օրենսգրքի 164-րդ հոդվածի՝ 

          1)  1-ին մասում «տվյալ» բառից հետո լրացնել «աշխատանքային» բառով, իսկ «տարում:» բառից հետո լրացնել նոր նախադասություն հետևյալ բովանդակությամբ.

«Աշխատանքային տարին օրացուցային օրերով հաշվարկվող ժամանակահատված է, որը սկսվում է աշխատողի հետ աշխատանքային պայմանագրով կամ աշխատանքի ընդունման մասին անհատական իրավական ակտով նախատեսված օրն աշխատանքի անցնելու օրվանից մինչև հաջորդ օրացուցային տարվա համապատասխան ամսվա օրվան նախորդող օրը:». 

2) 2-րդ  մասում «հետո» բառից հետո լրացնել «, բացառությամբ համատեղությամբ աշխատողների» բառերով:

Հոդված 41. Օրենսգրքի 166-րդ հոդվածում «աշխատողի» բառից հետո լրացնել «գրավոր» բառը:

Հոդված 42. Օրենսգրքի 167-րդ հոդվածի 2-րդ մասում «աշխատողի և գործատուի համաձայնությամբ» բառերը հանել:

Հոդված 43. Օրենսգրքի 168-րդ հոդվածում՝

1) «109-րդ հոդվածի» բառերից  հետո լրացնել «1-ին մասի» բառերով.

2) «7-րդ» բառից հետո լրացնել «, 11-րդ,» բառով:

Հոդված 44. Օրենսգրքի 169-րդ հոդվածի 2-րդ մասում «առաջ» բառից հետո լրացնել «, իսկ, եթե դա հնարավոր չէ գործատուից անկախ պատճառներով, ապա ամենամյա արձակուրդը սկսելու աշխատողի դիմումում նշված ժամկետից հետո երեք աշխատանքային օրվա ընթացքում» բառերով:

Հոդված 45. Օրենսգրքի 170-րդ հոդվածում՝

լրացնել հետևյալ բովանդակությամբ 1.1-ին մաս.

«1.1. Սույն օրենսգրքի 100-րդ կամ 101-րդ հոդվածներով սահմանված ժամկետներով կնքված, ինչպես նաև մինչև 6 ամիս աշխատած աշխատողների հետ աշխատանքային պայմանագիրը լուծվելու դեպքում գործատուն չօգտագործված ամենամյա արձակուրդի համար աշխատողին վճարում է դրամական հատուցում` սույն հոդվածի 2-րդ մասին համապատասխան:».

2-րդ մասի վերջին նախադասությունը շարադրել հետևյալ խմբագրությամբ.

«Հատուցումը վճարվում է չօգտագործված բոլոր արձակուրդների համար»:

Հոդված 46. Օրենսգրքի 178-րդ հոդվածի  5-րդ մասն ուժը կորցրած ճանաչել:

Հոդված 47. Օրենսգրքի 179-րդ հոդվածի 1-ին մասում «չեն ներառվում» բառերից հետո լրացնել «հարկերը, նպատակային սոցիալական վճարները» բառով:

Հոդված 48. Օրենսգրքի 183-րդ հոդվածի՝

2-րդ մասում «, պաշտոնների և ցուցանիշների ցուցակով» բառերը փոխարինել «և պաշտոնների ցանկով» բառերով.

2-րդ մասը լրացնել հետևյալ բովանդակությամբ նոր նախադասությամբ.

«Սույն մասով նախատեսված ցանկերը սահմանում է Հայաստանի Հանրապետության կառավարությունը:»:

Հոդված 49. Օրենսգրքի 192-րդ հոդվածի 2-րդ մասի 2-րդ պարբերությունում «Աշխատավարձը» բառից հետո լրացնել «վճարվում է Հայաստանի Հանրապետության արժույթով և» բառերով, իսկ  «վճարվել» բառից հետո լրացնել «կանխիկ կամ անկանխիկ՝ » բառերը: 

Հոդված 50. Օրենսգրքի 193-րդ հոդվածի 1-ին մասում «բոլոր աշխատողներին» բառերը հանել, իսկ «պետք է ներկայացնի բառերը» փոխարինել «աշխատողի պահանջով ներկայացնում է» բառերով: 

Հոդված 51. Օրենսգրքի 194-րդ հոդվածն ուժը կորցրած ճանաչել: 

Հոդված 52. Օրենսգրքի 195-րդ հոդվածում`

2-րդ մասի 3-րդ պարբերությունը «ձևավորվում» բառից հետո լրացնել «կամ միջին ամսական աշխատավարձը հաշվարկելու պահանջն առաջացել է մինչև աշխատողի առաջին աշխատանքային տարին լրանալը» բառերով.

4-րդ մասի առաջին պարբերությունը շարադրել հետևյալ խմբագրությամբ.

«Միջին ժամային աշխատավարձի չափը որոշվում է` միջին ամսական աշխատավարձի և միջին ամսական աշխատավարձը հաշվարկելու համար հաշվառված ամիսների արտադրյալը բաժանելով միջին ամսական աշխատավարձը հաշվարկելու համար հաշվառված ամիսների ընթացքում տվյալ աշխատողի փաստացի աշխատած ժամերի քանակին:».

Հոդված 53. Օրենսգրքի 201.1-րդ հոդվածը շարադրել հետևյալ խմբագրությամբ.

«Հոդված 201.1. Գործատուի կողմից մասնագիտական ուսուցումը

Գործատուն իր միջոցների հաշվին իրավունք ունի կազմակերպությունում պայմանագրային հիմունքներով կազմակերպել աշակերտների կամ աշխատանքի ընդունվող անձի մասնագիտական ուսուցում` ուսուցման ընթացքում աշակերտին վճարելով կրթաթոշակ` առնվազն օրենքով սահմանված նվազագույն ամսական աշխատավարձի չափով:»:

Հոդված 54. Օրենսգրքի 214-րդ հոդվածը լրացնել հետևյալ բովանդակությամբ նոր նախադասությամբ.

«Սույն օրենսգրքի 213-րդ հոդվածով սահմանված պահումներն ու գանձումները կատարելուց հետո` աշխատողին վճարվող աշխատավարձը չի կարող պակաս լինել օրենքով սահմանված  նվազագույն աշխատավարձի չափից, բացառությամբ սույն օրենսգրքի 213-րդ հոդվածի 2-րդ մասի 1-ին, 2-րդ և 3-րդ կետերով նախատեսված դեպքերի»:

Հոդված 55. Օրենսգրքի 217-րդ հոդվածի 4-րդ կետի «անվտանգ» բառից հետո լրացնել «և առողջության համար անվնաս» բառերը:

Հոդված 56. Օրենսգրքի 228-րդ հոդվածում  «կարգով» բառից հետո լրացնել  «՝ տվյալ կարգապահական տույժը կիրառելու մասին իրավական ակտն օրենքով սահմանված կարգով ուժի մեջ մտնելուց հետո` մեկ ամսվա ընթացքում» բառերը:

Հոդված 57. Օրենսգրքի 263-րդ հոդվածում «աշխատողի» բառից հետո լրացնել «կամ տվյալ գործատուի հետ նախկինում աշխատանքային հարաբերությունների մեջ գտնված աշխատողի» բառերով, իսկ «առաջանում է» բառերից հետո լրացնել «կամ առաջացել է» բառերով: 

Հոդված 58.  Անցումային դրույթներ

1. Աշխատանքային գրքույկների ներկայացման պարտադիր պահանջը դադարեցվում է սույն օրենքն ուժի մեջ մտնելուց հետո աշխատանքի ընդունվողների մասով: 

2. Մինչև սույն օրենքն ուժի մեջ մտնելը գործող աշխատանքային գրքույկները պահպանում են իրենց իրավաբանական ուժը, որոնց վարումը և պահպանումն իրականացվում է Հայաստանի Հանրապետության կառավարության որոշմամբ սահմանված կարգով: 

3. Մինչև սույն օրենքի ուժի մեջ մտնելը կնքված աշխատանքային պայմանագրերերի կամ ընդունված աշխատանքի ընդունելու մասին անհատական իրավական ակտերի համապատասխանեցումը սույն օրենքի պահանջներին գործատուները պարտավոր են կատարել սույն օրենքի ուժի մեջ մտնելուց հետո երեք ամսվա ընթացքում:

Հոդված 59. Սույն օրենքն ուժի մեջ է մտնում պաշտոնական հրապարակման օրվանից երեք ամիս հետո:

ՏԵՂԵԿԱՆՔ-ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ


1. Իրավական ակտի անհրաժեշտությունը

«Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի նախագիծը (այսուհետ` նախագիծ) մշակվել է ի կատարումն ՀՀ կառավարության 2014 թվականի հուլիսի 31-ի «Հայաստանի Հանրապետության կառավարության 2014 թվականի գործունեության միջոցառումների ծրագիրը ու գերակա խնդիրները հաստատելու և Հայաստանի Հանրապետության կառավարության 2014 թվականի հունվարի 9-ի N 10-Ն ոորոշումն ուժը կորցրած ճանաչելու մասին» N 777-Ն որոշման 1-ին հավելվածի 70-րդ կետի, ՀՀ կառավարության 2014 թվականի փետրվարի 27-ի «Մարդու իրավունքների պաշտպանության ազգային ռազմավարությունից բխող միջոցառումների ծրագիրը  հաստատելու մասին» N 303-Ն որոշման հավելվածով հաստատված մարդու իրավունքների պաշտպանության ազգային ռազմավարությունից բխող միջոցառումների ծրագրի 19-րդ կետի:

2. Ընթացիկ իրավիճակը և խնդիրները



ՀՀ աշխատանքային օրենսգիրքն (այսուհետ` Օրենսգիրք) ընդունվել է 2004 թվականի նոյեմբերի 9-ին, ուժի մեջ է մտել 2005 թվականի հունիսի 21-ից: ՀՀ աշխատանքային օրենսգիրքը գործողության մեջ դնելուց հետո ենթարկվել է մի շարք փոփոխությունների` սոցիալ-տնտեսական հարաբերությունների զարգացման պահանջներին համաչափ: Օրենսգրքի նշված փոփոխություններից հետո ևս առաջացել են կարգավորման ենթակա մի շարք խնդիրներ, որոնք հիմնականում հանգում են հետևյալին.

1. Իրավակիրառական պրակտիկայում ի հայտ եկած խնդիրներ, ինչպես նաև ՀՀ աշխատանքային օրենսդրության դրույթների ոչ հստակ կամ տարաբնույթ ընկալման տեղիք տվող առանձին նորմերի հստակեցման անհրաժեշտություն, մասնավորապես`

1) աշխատանքային պայմանագրի և աշխատանքային պայմանագիրը լուծելու մասին անհատական իրավական ակտի մեկ օրինակն աշխատողին տրամադրելու գործատուի պարտավորության` օրենքով ամրագրման անհրաժեշտությունը,

2) աշխատանքային հարաբերությունների ծագման իրավական հիմքերի և դրանց դադարման (այդ թվում` ֆիզիկական անձ գործատուի մահվան, զինվորական ծառայության անցնելու) հետ կապված հարաբերությունների կարգավորման ամբողջականացման և հստակեցման անհրաժեշտությունը, 

3) հատուկ կամ մասնագիտական աշխատանքային ստաժի հասկացության սահմանման` կիրառական տեսանկյունից հստակեցման անհրաժեշտությունը,
4) աշխատանքային պայմանագրի կամ աշխատանքի ընդունման մասին անհատական իրավական ակտի` որպես աշխատանքային հարաբերությունների ծագման առանձին իրավական հիմքերի, առավել հստակ տարանջատման անհրաժեշտությունը,
5) աշխատանքային պայմանագրում կամ աշխատանքի ընդունման մասին անհատական իրավական ակտում օրենքով սահմանված փորձաշրջանի տևողությունը և պայմանները, ամենամյա արձակուրդի տեսակը և տևողությունը նշելու անհրաժեշտությունը, 

6) աշխատանքային պայմանագրի՝ կողմերի էլեկտրոնային ստորագրությամբ կնքելու հնարավորության սահմանման, մինչև 14 տարեկան աշխատողների հետ կնքվող աշխատանքային պայմանագրում որպես աշխատանքային պայմանագրի՝ աշխատողի ներկայացուցիչ հանդիսացող անձանց շրջանակի սահմանման անհրաժեշտությունը,

7) աշխատանքի ընդունվելու դեպքում փորձաշրջան չսահմանելը նաև գործատուի մոտ ուսուցում անցած անձանց համար, 

8) աշխատանքային պայմանագրով սահմանված փորձաշրջանն ավարտվելուց հետո աշխատանքային շարունակվող հարաբերությունների կարգավորման հստակեցումը, 

9) ֆիզիկական անձ գործատուի մահվան դեպքում աշխատանքային պայմանագիրը լուծելու հարցը ընդհանուր կանոնից բացառություն սահմանելու և օրենսգրքով այդ հարցը կարգավորելու անհրաժեշտությունը,

10) աշխատանքային պայմանագրերի տեսակներով պայմանավորված` աշխատանքային հարաբերությունների կարգավորման և ՀՀ Սահմանադրական դատարանի 2011 թվականի հոկտեմբերի 11-ի «Հայաստանի Հանրապետության կառավարության դիմումի հիման վրա` ՀՀ աշխատանքային օրենսգրքի 113-րդ հոդվածի 1-ին մասի 11-րդ կետի և 114-րդ հոդվածի 4-րդ մասի 5-րդ կետի՝ Հայաստանի Հանրապետության Սահմանադրությանը համապատասխանության հարցը որոշելու վերաբերյալ գործով» որոշմանը համապատասխանեցման անհրաժեշությունը,

11) վաթսունհինգ տարին  լրանալու դեպքում աշխատանքային պայմանագրի լուծման հիմքի հստակեցումը, տարաբնույթ ընկալումների բացառումը և ՀՀ Սահմանադրական դատարանի 2011 թվականի հոկտեմբերի 11-ի «Հայաստանի Հանրապետության կառավարության դիմումի հիման վրա` ՀՀ աշխատանքային օրենսգրքի 113-րդ հոդվածի 1-ին մասի 11-րդ կետի և 114-րդ հոդվածի 4-րդ մասի 5-րդ կետի՝ Հայաստանի Հանրապետության Սահմանադրությանը համապատասխանության հարցը որոշելու վերաբերյալ գործով» որոշմանը համապատասխանեցման անհրաժեշությունը,
12) համատեղությամբ աշխատանքային հարաբերությունները կարգավորող` ոչ հստակ, տարաբնույթ ընկալումների տեղիք տվող նորմերի բացառումը և իրավակիրառական պրակտիկայում դրանց հետ կապված հարցերի կարգավորման անհրաժեշտությունը,

13) Օրենսգրքով սահմանված աշխատանքի էական պայմանների ամբողջական շրջանակի ներկայացման անհրաժեշտությունը` հաշվի առնելով իրավակիրառական պրակտիկան, 

14) աշխատողների համար ակնհայտ բարենպաստ պայմաններ սահմանելու դեպքերում` աշխատանքի էական պայմանների փոփոխման մասին ծանուցման այլ կարգավորման անհրաժեշտությունը, 

15) աշխատանքային պայմանագիրը լուծելու մասին Օրենսգրքով սահմանված ծանուցման ժամկետները չպահպանելու բոլոր դեպքերում աշխատողին տուժանք վճարելու` գործատուի պարտավորության բացակայությունը և դրա կարգավորման անհրաժեշտությունը,

16) Օրենսգրքով սահմանված ժամկետում, գործատուից անկախ պատճառներով վերջնահաշվարկ վճարելու անհնարինության դեպքում` վերջնահաշվարկի կատարման հետ կապված հարաբերությունների կարգավորման անհրաժեշտությունը, 

17) աշխատողի կողմից աշխատանքային պայմանագրով կամ ներքին կարգապահական կանոններով իրեն վերապահված պարտականությունները առանց հարգելի պատճառի պարբերաբար չկատարելու դեպքում` աշխատանքային պայմանագրի լուծման իրավական հիմքի հստակեցումը, 

18) արտաժամյա աշխատանքի հասկացության շրջանակի հստակեցման և ամբողջականացման անհրաժեշտությունը,

19) առանձին կատեգորիայի աշխատողների ամենամյա նվազագույն արձակուրդների տևողության որոշման՝ տարաբնույթ ընկալման տեղիք տվող նորմերի կագավորման անհրաժեշտությունը,

20)  մինչև 6 ամիս համատեղությամբ աշխատողին հիմնական աշխատավայրում ամենամյա արձակուրդ տրամադրելու հետ միաժամանակ ամենամյա արձակուրդի տրամադրման վերաբերյալ դրույթի բացակայությունը և դրա կարգավորման անհրաժեշտությունը, 

21)  աշխատանքային տարի հասկացության սահմանման` կիրառական անհրաժեշտությունը,

22)  ժամանակավոր և սեզոնային աշխատանքային պայմանագրերի, ինչպես նաև մինչև 6 ամիս աշխատողների աշխատանքային պայմանագրերի լուծման դեպքում` վերջնահաշվարկի կատարման հետ կապված հարաբերությունների լիարժեք կարգավորման անհրաժեշտությունը,

23)  նվազագույն ամսական աշխատավարձի կառուցվածքի սահմանման անհամապատասխանությունը «Նվազագույն ամսական աշխատավարձի մասին» ՀՀ օրենքին,

24)  մասնագիտական ուսուցման հետ կապված ոչ հստակ և տարաբնույթ ընկալումների տեղիք տվող կարգավորման հստակեցման անհրաժեշտությունը,

25)  գործատուի կողմից կարգապահական տույժ կիրառելու մասին իրավական ակտը բողոքարկելու ժամկետ սահմանելու անհրաժեշտությունը,

26)  օրենքով սահմանված դեպքերում աշխատավարձի չափի փոփոխման  վերաբերյալ աշխատողներին ծանուցելու կարգի` կիրառման տեսանկյունից պարզեցման անհրաժեշտությունը,

27)  միջին ժամային աշխատավարձի չափի որոշման առավել կարգավորման պարզեցման անհրաժեշտությունը:

2. Օրենսգրքի առանձին դրույթները Վերանայված եվրոպական սոցիալական խարտիայի և ԱՄԿ կոնվենցիաների պահանջներին համապատասխանեցնելու անհրաժեշտությունը, մասնավորապես`

1) մինչև տասնչորս տարեկան աշխատողների աշխատանքային հարաբերությունների չկարգավորված լինելը, այդ թվում` աշխատաժամանակի շաբաթական ռեժիմը, (Վերանայված եվրոպական սոցիալական խարտիայի 7-րդ հոդվածի 1-ին և 3-րդ կետերին անհամապատասխանություն, որն արձանագրվել է Սոցիալական իրավունքի եվրոպական կոմիտեի 2011 թվականի եզրակացություններում և բխում է ԱՄԿ թիվ 138 կոնվենցիայի 8-րդ հոդվածի և Մարդու իրավունքների պաշտպանության ազգային ռազմավարության միջոցառումների ծրագրի 19-րդ կետի պահանջներից), 
2) աշխատանքի ընդունման մասին անհատական իրավական ակտի կամ աշխատանքային պայմանագրի բովանդակության մեջ արձակուրդի, ինչպես նաև աշխատողի աշխատաժամանակի մասին պայմանների սահմանման անհրաժեշտությունը (Վերանայված եվրոպական սոցիալական խարտիայի 2-րդ հոդվածի 6-րդ կետին անհամապատասխանություն, որն արձանագրվել է Սոցիալական իրավունքի եվրոպական կոմիտեի 2010 թվականի եզրակացություններում),

3) աշխատանքի էական պայմանների ամբողջականացման և այդ պայմանների փոփոխման մասին ծանուցման ժամկետների հստակեցման անհրաժեշտությունը (բխում է ԱՄԿ թիվ 95 կոնվենցիայի 14-րդ հոդվածի 2-րդ կետի պահանջից),

4) Օրենսգրքով սահմանված ժամկետում, գործատուից անկախ պատճառով վերջնահաշվարկ վճարելու անհնարինության դեպքում` վերջնահաշվարկի վճարման հետ կապված հարաբերությունների կարգավորման բացը (բխում է ԱՄԿ թիվ 95 կոնվենցիայի 12-րդ հոդվածի 2-րդ կետի պահանջից),

5) աշխատաժամանակի գումարային հաշվարկը կարգավորող իրավական նորմի անհամապատասխանությունը Վերանայված եվրոպական սոցիալական խարտիայի 7-րդ հոդվածի 1-ին կետի պահանջին, որն արձանագրվել է Սոցիալական իրավունքի եվրոպական կոմիտեի 2011 թվականի եզրակացություններում,
6) Օրենսգրքի համաձայն` արտաժամյա աշխատանքի դեպքերի ոչ ամբողջական կարգավորումը (Վերանայված եվրոպական սոցիալական խարտիայի 2-րդ հոդվածի 1-ին կետին և 4-րդ հոդվածի 2-րդ կետին անհամապատասխանություն, որն արձանագրվել է Սոցիալական իրավունքի եվրոպական կոմիտեի 2010 թվականի եզրակացություններում),

7) աշխատավարձ վճարելիս հաշվարկային թերթիկներ ներկայացնելու նորմի համապատասխանեցումը ԱՄԿ թիվ 95 կոնվենցիայի 14-րդ հոդվածի պահանջներին,

8) Օրենսգրքով սահմանված` նվազագույն ամսական աշխատավարձի կառուցվածքին վերաբերող դրույթի անհամապատասխանությունը ԱՄԿ թիվ 131 կոնվենցիայի 2-րդ հոդվածի 1-ին կետի, ԱՄԿ թիվ 26 կոնվենցիայի 4-րդ հոդվածի պահանջներին,

9) գործատուի կողմից աշխատանքի ընդունվող անձի համար մասնագիտական ուսուցման կազմակերպման հետ կապված հարաբերությունների կարգավորման անհամապատասխանությունը Վերանայված եվրոպական սոցիալական խարտիայի 7-րդ հոդվածի 5-րդ կետի պահանջին,

10) աշխատավարձը վճարելիս պահումների և գանձումների հետևանքով աշխատողին վճարվող աշխատավարձի նվազագույն չափի սահմանման անհրաժեշտությունը` Վերանայված եվրոպական սոցիալական խարտիայի 4-րդ հոդվածի 5-րդ կետի, ինչպես նաև ԱՄԿ թիվ 95 կոնվենցիայի 8-րդ հոդվածի պահանջներին համապատասխան (անհամապատասխանությունն արձանագրվել է Սոցիալական իրավունքի եվրոպական կոմիտեի 2010 թվականի եզրակացություններում):

3. Տվյալ բնագավառում իրականացվող քաղաքականությունը


ՀՀ աշխատանքային օրենսգիրքն ընդունվել է 2004 թվականի նոյեմբերի 9-ին, ուժի մեջ է մտել 2005 թվականի հունիսի 21-ից: Ուժի մեջ մտնելուց հետո ՀՀ աշխատանքային օրենսգրքում թվով 17 անգամ կատարվել են փոփոխություններ և լրացումներ: Այս շրջանակներում մեծածավալ փոփոխություններ և լրացումներ են կատարվել 2010 թվականի հունիսի 24-ին ընդունված «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» ՀՀ օրենքով, որն ուժի մեջ է մտել 2010 թվականի օգոստոսի 7-ից:



ՀՀ աշխատանքային օրենսգրքում կատարված փոփոխություններն ու լրացումները ուղղված են եղել` աշխատանքային հարաբերություններում գործատուների կողմից վարվող փաստաթղթաշրջանառության բեռի թեթևացմանը, գործարար միջավայրի բարելավմանը, աշխատողների ներկայացուցիչների իրավունքների ընդլայնմանը, աշխատանքային հարաբերությունների ծագման իրավական հիմքերի կարգավորմանը, աշխատաժամանակի ռեժիմի և հանգստի ժամանակի կարգավորմանը, միջին ամսական աշխատավարձի հաշվարկման միասնական կարգ սահմանելուն և այլն:

4. Կարգավորման նպատակը և բնույթը

Նախագծով առաջարկվող կարգավորման նպատակը իրավակիրառական պրակտիկայում ծագած խնդիրների լուծման, Օրենսգրքի ոչ հստակ, տարաբնույթ ընկալումների տեղիք տվող դրույթների հստակեցման, ինչպես նաև Վերանայված եվրոպական սոցիալական խարտիայի և ԱՄԿ կոնվենցիաների պահանջներին Օրենսգրքի դրույթների համապատասխանեցման անհրաժեշտությունն է:

1. Նախագծով իրավակիրառական պրակտիկայում առաջացած խնդիրներին տրվել են հետևյալ լուծումները.

1) գործատուի համար սահմանվել է հստակ պարտավորություն աշխատանքային պայմանագրի և աշխատանքային պայմանագիրը լուծելու մասին անհատական իրավական ակտի մեկ օրինակն աշխատողին տրամադրելու մասին, 

2) ամբողջապես տարանջատվել են աշխատանքային հարաբերությունների ծագման հիմք հանդիսացող` աշխատանքային պայմանագրի և աշխատանքի ընդունման մասին անհատական իրավական ակտի կիրառման կարգը, և հստակեցվել են դրանցում ներառվող հիմնական պայմանները, 

3) ամբողջական ձևակերպմամբ սահմանվել է «հատուկ կամ մասնագիտական աշխատանքային ստաժ» հասկացությունը,
4) Նախագծով առաջարկվող փոփոխություններն ուժի մեջ մտնելուց հետո աշխատանքի ընդունվողների համար աշխատանքային գրքույկ վարելու` գործատուի պարտավորությունը հանվել է,

5) հստակ կարգավորվել է աշխատանքային պայմանագրով սահմանված  փորձաշրջանի ժամկետն ավարտվելուց հետո աշխատանքային հարաբերությունների հետագա ընթացքը,

6) փորձաշրջանի պայմանները, ամենամյա արձակուրդի տեսակը և դրա տևողությունը նախատեսվել է ամրագրել աշխատանքային պայմանագրում կամ աշխատանքի ընդունման մասին անհատական իրավական ակտում, 

7) սահմանվել է կողմերի էլեկտրոնային ստորագրությամբ աշխատանքային պայմանագիր կնքելու կողմերի իրավունքի տրամադրման հարցը,

8) նախատեսվել է վաթսունհինգ տարին լրացած անձանց աշխատանքային պայմանագրի լուծման հիմքը, մասնավորապես. այդ հիմքով գործատուին վերապահվել է իրավունք` վաթսունհինգ տարին լրացած անձի աշխատանքային պայմանագիրը դարձնել որոշակի ժամկետով, որը համապատասխանում է ՀՀ Սահմանադրական դատարանի 2011 թվականի հոկտեմբերի 11-ի «Հայաստանի Հանրապետության կառավարության դիմումի հիման վրա` ՀՀ աշխատանքային օրենսգրքի 113-րդ հոդվածի 1-ին մասի 11-րդ կետի և 114-րդ հոդվածի 4-րդ մասի 5-րդ կետի՝ Հայաստանի Հանրապետության Սահմանադրությանը համապատասխանության հարցը որոշելու վերաբերյալ գործով» որոշման պահանջներին,
9) համատեղությամբ աշխատանքային հարաբերությունների կարգավորման դրույթները խմբագրվել են և հստակեցվել է համատեղությամբ աշխատողի ամենամյա արձակուրդի տրամադրման կարգը, 

10) աշխատանքային պայմանագրի կամ աշխատանքի ընդունման մասին անհատական իրավական ակտի հիմնական պայմանները ներառվել են աշխատանքի էական պայմանների մեջ,

11) աշխատողի համար ակնհայտ բարենպաստ, աշխատանքի էական պայմանների փոփոխման դեպքում գործատուի կողմից աշխատողին ծանուցման պահանջը հանվել է, 

12) որոշակի ժամկետով կնքված աշախատանքային պայմանագրերի գործողության ժամկետը լրանալու, ինչպես նաև փորձաշրջանի անբավարար արդյունքների հիմքերով աշխատանքային պայմանագիրը լուծելուց առաջ գործատուի կողմից ծանուցման ժամկետները չպահպանելու դեպքերը ևս ներառվել են տուժանք վճարելու գործատուի պարտավորությունների մեջ, 

13) սահմանվել է գործատուից անկախ պատճառով, Օրենսգրքով սահմանված ժամկետում աշխատողին վերջնահաշվարկ վճարելու անհնարինության դեպքում վերջնահաշվարկի կատարման կարգը,

14) սահմանվել է ֆիզիկական անձ գործատուի մահվան դեպքում աշխատանքային  պայմանագրի լուծման առանձնահատկությունը, 

15) կարգավորվել են ժամանակավոր աշխատանքային պայմանագրերի լուծման, ինչպես նաև մինչև վեց ամիս աշխատողների աշխատանքից ազատվելու դեպքերում վերջնահաշվարկ վճարելու հետ կապված հարաբերությունները, 

16) հստակեցվել է աշխատողի կողմից աշխատանքային պայմանագրով կամ ներքին կարգապահական կանոններով իրեն վերապահված պարտականությունները առանց հարգելի պատճառի պարբերաբար չկատարելու դեպքում` աշխատանքային պայմանագրի լուծման իրավական հիմքը, ըստ որի նախատեսվել է, որ աշխատանքային պայմանագրի լուծումն այս հիմքով հնարավոր է, եթե աշխատողը աշխատանքից ազատման համար հիմք հանդիսացող խախտումը կատարելուց առաջ` վերջին մեկ տարվա ընթացքում ունի չհանված կամ չմարված երկու կարգապահական տույժեր,

17) ամբողջացվել է արտաժամյա աշխատանքի հասկացության շրջանակը, ըստ որի խմբագրական փոփոխություններ են առաջարկվել Օրենսգրքի 144-րդ հոդվածում,

18) հստակեցվել են օրենքով սահմանված կարգով աշխատավարձի փոփոխման վերաբերյալ աշխատողներին տրվող ծանուցումների կարգն ու ժամկետները, 

19) սահմանվել է աշխատանքային տարի հասկացությունը, մինչև 6 ամիս ժամկետով համատեղությամբ աշխատողների համար ամենամյա արձակուրդների տրամադրման ժամկետի համար սահմանվել է բացառություն,

20)  հստակեցվել է մասնագիտական ուսուցում կազմակերպելու, դրանցում ներառվող անձանց շրջանակը, ուսուցման ընթացքում գործատուի կողմից ուսուցանվող անձի վճարի տեսակը, 

21)  սահմանվել է գործատուի կողմից կարգապահական տույժ կիրառելու մասին իրավական ակտի բողոքարկման ժամկետը:



2. ՀՀ աշխատանքային օրենսգրքի առանձին դրույթները Վերանայված եվրոպական սոցիալական խարտիայի և ԱՄԿ կոնվենցիաների պահանջներին համապատասխանեցնելու նպատակով տրվել են հետևյալ լուծումները.

1) սահմանվում է մինչև տասնչորս տարեկան անձանց աշխատանքային գործունեության թույլատրելի ոլորտները, սահմանվել է նրանց անունից աշխատանքային պայմանագրեր կնքելու իրավասություն ունեցող անձանց շրջանակը, այդ անձանց աշխատաժամանակի ռեժիմը և հանգստի ժամանակը.
2) աշխատանքի ընդունման մասին անհատական իրավական ակտում կամ աշխատանքային պայմանագրում նախատեսվում են ներառել ամենամյա արձակուրդի և աշխատաժամանակի տևողություները,

3) աշխատանքի էական պայմաններում ներառվում են աշխատանքի վարձատրության որոշման ձևը, աշխատանքային պայմանագրի տեսակը,

4) վերացվում է մինչև 18 տարեկան աշխատողների նկատմամբ  աշխատաժամանակի գումարային հաշվարկ կիրառելու գործատուի իրավունքը, 

5) աշխատավարձ վճարելիս հաշվարկային թերթիկ ներկայացնելու` գործատուի պարտավորությունը սահմանվում է աշխատողի պահանջով,

6) սահմանվում է պահումների և գանձումների հետևանքով աշխատողին նվազագույն աշխատավարձի չափից պակաս աշխատավարձի վճարման արգելք:

5. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ աշխատանքի և սոցիալական հարցերի նախարարության կողմից:

6. Ակնկալվող արդյունքը

Իրավակիրառական պրակտիկայում ի հայտ եկած խնդիրների լուծում, ՀՀ աշխատանքային օրենսգրքի տարաբնույթ ընկալումների տեղիք տվող դրույթների հստակեցում, ինչպես նաև ՀՀ աշխատանքային օրենսգրքի դրույթների համապատասխանեցում Վերանայված եվրոպական սոցիալական խարտիայի և ԱՄԿ կոնվենցիաների պահանջներին:
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԻԾՆ ԸՆԴՈՒՆԵԼՈՒ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ 

«Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» ՀՀ օրենքի նախագծի ընդունմամբ ՀՀ պետական բյուջեում էական ավելացումներ կամ նվազեցումներ չեն նախատեսվում: 
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը

«Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» ՀՀ օրենքի նախագծի ընդունմամբ անհրաժեշտ է.

· փոփոխություններ կատարել ՀՀ կառավարության 2006 թվականի հունիսի 16-ի «Աշխատանքային գրքույկի ձևը, աշխատանքային գրքույկ վարելու և կրկնօրինակ տրամադրելու կարգը սահմանելու մասին» N 876-Ն որոշման մեջ
· ուժը կորցրած ճանաչել ՀՀ կառավարության 2005 թվականի օգոստոսի 25-ի «Աշխատաժամանակի հաշվարկի տեղեկագրի վարման կարգը և ձևը սահմանելու մասին» N 1471-Ն որոշումը:
2. Միջազգային պայմանագրերով ստանձնած պարտավորությունների հետ համապատասխանությունը
«Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» ՀՀ օրենքի  նախագիծը չի հակասում միջազգային պայմանագրերով Հայաստանի Հանրապետության ստանձնած պարտավորություններին:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՔՆՆԱՐԿՄԱՆԸ ՀԱՍԱԿԱՐՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

1. «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» ՀՀ օրենքի նախագիծը (այսուհետ՝ Նախագիծ) սոցիալական գործընկերների հետ քննարկվել է Հանրապետական եռակողմ հանձնաժողովի երկու նիստերում (սեպտեմբեր, հոկտեմբեր ամսիներին): Երկու նիստերի միջև ընկած ժամանակահատվածում նախագիծը քննարկվել և սոցիալական գործընկերների ներկայացուցիչների մասնակցությամբ լրամշակվել է Հանրապետական եռակողմ հանձնաժողովի աշխատանքային խմբում և երկրորդ նիստում ներկայացվել է Նախագծի լրամշակված տարբերակը:


2. Նախագիծը տեղադրված է եղել ՀՀ աշխատանքի և սոցիալական հարցերի նախարարության պաշտոնական կայքէջում:


3. ՀՀ աշխատանքի և սոցիալական հարցերի նախարարի հանձնարարականով հաստատված  ժամանակացույցին համապատասխան՝ Նախագիծը քննարկվել է ՀՀ աշխատանքի և սոցիալական հարցերի նախարարության ենթակայությանը հանձնված պետական ոչ առևտրային կազմակերպությունների, Հայաստանի արդյունաբերողների և գործարարների (գործատուների) միության, Հայաստանի գործատուների հանրապետական միության, ՀՀ առևտրարդյունաբերական պալատի, Հայաստանի արհմիությունների կոնֆեդերացիայի, պետական կառավարման մարմինների, հասարակական կազմակերպությունների ներկայացուցիչների մասնակցությամբ:

Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՀՀ ԿՐԹՈՒԹՅԱՆ ԵՎ ԳԻՏՈՒԹՅԱՆ, ՀՀ ՏՐԱՆՍՊՈՐՏԻ ԵՎ ԿԱՊԻ, ՀՀ ԳՅՈՒՂԱՏՆՏԵՍՈՒԹՅԱՆ, ՀՀ ՍՊՈՐՏԻ ԵՎ ԵՐԻՏԱՍԱՐԴՈՒԹՅԱՆ ՀԱՐՑԵՐԻ, ՀՀ ԷՆԵՐԳԵՏԻԿԱՅԻ ԵՎ ԲՆԱԿԱՆ ՊԱՇԱՐՆԵՐԻ, ՀՀ ՍՓՅՈՒՌՔԻ, ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ, ՀՀ ՄՇԱԿՈՒՅԹԻ, ՀՀ ԱՐՏԱԿԱՐԳ ԻՐԱՎԻՃԱԿՆԵՐԻ, ՀՀ ՔԱՂԱՔԱՇԻՆՈՒԹՅԱՆ, ՀՀ ԷԿՈՆՈՄԻԿԱՅԻ, ՀՀ ԲՆԱՊԱՀՊԱՆՈՒԹՅԱՆ, ՀՀ ԱՌՈՂՋԱՊԱՀՈՒԹՅԱՆ, ՀՀ ՖԻՆԱՆՍՆԵՐԻ  ՆԱԽԱՐԱՐՈՒԹՅՈՒՆՆԵՐԻ, ՀՀ ՄԱՐԴՈՒ ԻՐԱՎՈՒՆՔՆԵՐԻ ՊԱՇՏՊԱՆԻ, ՀԱՅԱՍՏԱՆԻ ԳՈՐԾԱՏՈՒՆԵՐԻ ՀԱՆՐԱՊԵՏԱԿԱՆ ՄԻՈՒԹՅԱՆ, ՀՀ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՕՐԵՆՍԴՐՈՒԹՅԱՆ ԿԱՐԳԱՎՈՐՄԱՆ ԱԶԳԱՅԻՆ ԿԵՆՏՐՈՆ ԾՐԱԳՐԵՐԻ ԻՐԱԿԱՆԱՑՄԱՆ ԳՐԱՍԵՆՅԱԿ ՊԵՏԱԿԱՆ ՀԻՄՆԱՐԿԻ, ՀՀ ԱՌԵՎՏՐԱԱՐԴՅՈՒՆԱԲԵՐԱԿԱՆ ՊԱԼԱՏԻ, ՀԱՅԱՍՏԱՆԻ ԱՐՀՄԻՈՒԹՅՈՒՆՆԵՐԻ ԿՈՆՖԵԴԵՐԱՑԻԱՅԻ, ՀԱՅԱՍՏԱՆԻ ԱՐԴՅՈՒՆԱԲԵՐՈՂՆԵՐԻ ԵՎ ԳՈՐԾԱՐԱՐՆԵՐԻ (ԳՈՐԾԱՏՈՒՆԵՐԻ) ՄԻՈՒԹՅԱՆ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ
ԵՎ ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅԱՆ

	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացությունը
	Կատարված փոփոխու

թյունը

	
	1
	2
	3
	4

	1.
	ՀՀ կրթության և գիտության նախարարություն

05.08.2014թ. N 01/16/9015-14 
	Առաջարկություններ և դիտողություններ չունի
	
	

	2.
	ՀՀ տրանսպորտի և կապի նախարարություն 

02.08.2014թ. N 01/16.1/8613-14 
	Նախագծի 47-րդ հոդվածից հանել «անվանական» բառը` համապատասխանեցնելով «նվազագույն ամսական աշխատավարձի մասին» ՀՀ օրենքի պահանջներին:
	Ընդունվել է: Նախագծի լրամշակված տարբերակի 54-րդ հոդվածը խմբագրվել է:
	

	3.
	ՀՀ գյուղատնտեսության նախարարություն

07.08.2014թ. N ՍԿ/ԴՍ/4251-14 
	1. Առաջարկվում է.

2. 1. նախագծի 3-րդ հոդվածի 2.2.-րդ մասում «1-3-րդ կետերով» բառերը փոխարինել «1-ին և 3-րդ կետերով» բառերով,

3. 2. նախագծի 5-րդ հոդվածի 5-րդ կետում «և» բառը փոխարինել «և գրավոր» բառերով,

4. 3. նախագծի 7-րդ հոդվածի 3-րդ մասում հստակեցնել «տեսաներծանվում» բառը,

5. 4. նախագծի 32-րդ հոդվածի 2.1-րդ մասը խմբագրել, հաշվի առնելով, որ ներկայացված խմբագրությամբ՝ համատեղությամբ աշխատանք կատարողի համար արձակուրդ գնալու իրավունք ստանալու ժամկետ չի սահմանվում,

6. 5. նախագիծը համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջներին:
	1. Չի ընդունվել: Նախագծի լրամշակված տարբերակի 4-րդ հոդվածում առաջարկվող փոփոխությունը համապատասխանում է նախագծի 31-րդ հոդվածով օրենսգրքի 140-րդ հոդվածում առաջարկվող փոփոխությանը:

2. Չի ընդունվել: Նախագծի լրամշակված տարբերակի 6-րդ հոդվածով օրենսգրքի 84-րդ հոդվածում առաջարկվող փոփոխությունների և լրացումների նպատակն է հնարավորինս տարանջատել աշխատանքի ընդունման մասին անհատական իրավական ակտը աշխատանքային պայմանագրից, և դրանք դիտարկել որպես աշխատանքային հարաբերությունների ծագման ինքնուրույն, միմյանցից անկախ գործող հիմքեր: Մինչդեռ, առաջարկվող փոփոխության դեպքում ստացվում է, որ աշխատանքի ընդունման մասին անհատական իրավական ակտը և աշխատանքային պայմանագիրը պետք է գործեն միասին: 

3. Ընդունվել է:

4. Նախագծի կարծիքի ներկայացված տարբերակի 32-րդ, իսկ լրամշակված տարբերակի  դրան համապատասխանող 36-րդ կոդվածը 2.1-րդ մաս չունի:
5. Ընդունվել է:
	3. Նախագծի լրամշակված տարբերակի 8-րդ հոդվածի 1.1-րդ մասում կատարվել է համապատասխան փոփոխություն: 
5. «Իրավական ակտերի մասին» ՀՀ օրենքի համաձայն՝ նախագիծն ուղարկվելու է ՀՀ արդարադատության նախարարություն՝ պետական փորձագիտական եզրակացություն ստանալու համար:

	4.
	ՀՀ սպորտի և երիտասարդության հարցերի նախարարություն

07.08.2014թ. 

N 1/09/789-14
	1. «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի (այսուհետ՝ Նախագիծ) 3-րդ հոդվածի 2-րդ կետի «101-րդ հոդվածին, 140-րդ հոդվածի 1-ին մասի 1-ին կետին, 155-րդ հոդվածին» բառերը առաջարկում ենք փոխարինել «պահանջներին» բառով, քանի որ խնդիր կա համապատասխանեցնելու Հայաստանի Հանրապետության աշխատանքի և սոցիալական հարցերի նախարարության կողմից Նախագծի 3-րդ հոդվածի 1-ին կետում առաջարկվող փոփոխությանը:

2. Նախագծի  6-րդ հոդվածի 2-րդ կետի «Աշխատանքային պայմանագրի մեկ օրինակը հանձնվում է աշխատողին» նախադասությունը առաջարկում ենք փոխարինել «՝ յուրաքանչյուր Կողմին մեկական օրինակ» բառերով: 

3. Նախագծի 7-րդ հոդվածում՝
1) 1-ին կետով նախատեսված «փաստաթուղթ» բառից հետո կատարվող լրացումը համարում ենք ոչ նպատակահարմար: 

2) 3-րդ կետով առաջարկվող լրացումը համարում ենք ընթացակարգային և նպատակահարմար չենք համարում ներառել օրենսգրքի մեջ, քանի որ Աշխատանքային օրենսգրքի 89-րդ հոդվածի 1-ին մասի 1-ին և 3-րդ կետերով նախատեսված փաստաթղթերի (անձը հաստատող փաստաթուղթ, կրթության կամ անհրաժեշտ որակավորման մասին վկայական), մասնավորապես անձնագիրը վերցնելու դեպքերն ու կարգը սահմանվում են «Հայաստանի Հանրապետության քաղաքացու անձնագրի մասին» ՀՀ օրենքի 8-րդ հոդվածով, իսկ 4-րդ և 5-րդ կետերով նախատեսված փաստաթղթերը (տեղեկանք առողջական վիճակի մասին, ծնողներից մեկի, որդեգրողի կամ հոգաբարձուի գրավոր համաձայնությունը) համարվում են մեկանգամյա օգտագործման, ունեն կոնկրետ հասցեատեր և գործողության հստակ ժամկետ:

 4. Նախագծի 10-րդ հոդվածով առաջարկվող «Աշխատանքային պայմանագրերը, որպես կանոն, կնքվում են անորոշ ժամկետով» նոր պարբերության լրացումը հակասում է Աշխատանքային օրենսգրքի 94-րդ հոդվածին, քանի որ վերջինում արդեն իսկ, որպես կանոն, սահմանվում են աշխատանքային պայմանագրի տեսակները (անորոշ, որոշակի): 

5. Նախագծի 11-րդ հոդվածով առաջարկվող լրացումը հակասում է ՀՀ Սահմանադրության 14.1 հոդվածին, ըստ որի՝ խտրականությունը, կախված սեռից, ռասայից, մաշկի գույնից, էթնիկական կամ սոցիալական ծագումից, գենետիկական հատկանիշներից, լեզվից, կրոնից, աշխարհայացքից, քաղաքական կամ այլ հայացքներից, ազգային փոքրամասնությանը պատկանելությունից, գույքային վիճակից, ծնունդից, հաշմանդամությունից, տարիքից կամ անձնական կամ սոցիալական բնույթի այլ հանգամանքներից, արգելվում է, իսկ միայն կենսաթոշակային տարիք ունեցող անձանց հետ տարիքից ելնելով բացառապես որոշակի ժամկետով աշխատանքային պայմանագիր կնքելը ինքնին խտրականություն է:

6. Նախագծի 12-րդ հոդվածում`

1) 1-ին կետում առաջարկվող փոփոխությունը «աշխատանքային ժամանակից դուրս» բառերը «աշխատանքից ազատ ժամանակ» բառերով փոխարինելը նպատակահարմար չէ, քանի որ այն կնպաստի կարգապահական խախտումների ավելացմանը:

2) 3-րդ կետի «սույն օրենսգրքով սահմանված ամենամյա արձակուրդ տրամադրելու կարգին համապատասխան» բառերը առաջարկում ենք փոխարինել «սույն օրենսգրքի 164-րդ հոդվածին համապատասխան» բառերով:
	1. Ընդունվել է:

2. Ընդունվել է: 

3. Ընդունվել է:

4. Չի ընդունվել: Նախագծի լրամշակված տարբերակի 12-րդ հոդվածի նպատակն է առավել, քան հստակ սահմանել, որ որպես կանոն աշխատանքային պայմանագերը կնքվում են անորոշ ամկետով, որոշակիորեն զսպելով իրավակիրառական պրակտիկայում առկա այն իրավիճակը, որ գործատուները առանց իրավական հիմքերի աշխատողների հետ կնքում են որոշակի ժամկետով պայմանագրեր: Նախագծի տվյալ լրացումը նպատակ չի հետապնդում ևս մեկ անգամ սահմանել աշխատանքային պայմանագրի տեսակները:

5. Չի ընդունվել: Հաշվի առնելով ՀՀ Սահմանադրական դատարանի 2011 թվականի հոկտեմբերի 11-ի «Հայաստանի Հանրապետության կառավարության դիմումի հիման վրա` ՀՀ աշխատանքային օրենսգրքի 113-րդ հոդվածի 1-ին մասի 11-րդ կետի եվ 114-րդ հոդվածի 4-րդ մասի 5-րդ կետի՝ Հայաստանի Հանրապետության Սահմանադրությանը համապատասխանության հարցը որոշելու վերաբերյալ գործով» որոշումը, «Պետական նպաստների մասին» և «Պետական կենսաթոշակների մասին» ՀՀ օրենքների համապատասխան հոդվածները (հոդված 29, հոդված 9) Նախագծով «կենսաթոշակային տարիք» բառերի փոխարեն կիրառվել է «վաթսունհինգ տարին լրացած անձ» բառերը: 

6. 

1) Չի ընդունվել, քանի որ նախագծի լրամշակված տարբերակի 14-րդ հոդվածի 1-ին մասով առաջարկվող փոփոխության նպատակը ոչ թե աշխատողի համար հիմնական աշխատաժամանակի ընթացքում համատեղությամբ աշխատանք թույլատրելու հնարավորություն է նախատեսում, այլ ընդամենը նախատեսվում է ներկայումս գործողության մեջ եղած օրենսգրքի 99-րդ հոդվածի 1-ին մասում «աշխատաժամանակից դուրս» ձևակերպումը փոխարինել հայերեն լեզվաբանական ձևակերպմամբ՝ «աշխատաժամանակից ազատ» հասկացությամբ, որը ևս նշանակում է, որ աշխատողը համատեղությամբ աշխատանքը ըստ էության կատարելու է հիմնական աշխատաժամանակից դուրս, հիմնական աշխատաժամանակից ազատ ժամանակ:

2) Ընդունվել է: 
	1. Նախագծի լրամշակված տարբերակի 4-րդ հոդվածում կատարվել է համապատասխան փոփոխություն:

2. Նախագծի լրամշակված տարբերակի 7-րդ հոդվածի առաջադրված փոփոխության նպատակն է ամրագրել աշխատանքային պայմանագրի մեկ օրինակը աշխատողին տրամադրելու գործատուի պարտականությունը, որին և առաջարկված տարբերակով տրվել է հստակ լուծում: 

3. Նախագծի լրամշակված տարբերակի 8-րդ հոդվածը խմբագրվել է:

6.

2) Համատեղությամբ աշխատողի ամենամյա արձակուրդ տրամադրելու հարցը կարգավորվել է նախագծի լրամշակված տարբերակի 40-րդ հոդվածով՝ օրենսգրքի 164-րդ հոդվածում առաջարկվող փոփոխությամբ:

	5.
	ՀՀ էներգետիկայի և բնական պաշարների նախարարություն

07.08.2014թ. 

N 01/08/3212-14
	1. Նախագծի 8-րդ հոդվածով սահմանված՝ ՀՀ աշխատանքային օրենսգրքի /այսուհետ՝ Օրենսգիրք/ 90-րդ հոդվածը ուժը կորցրած ճանաչելը անհասկանալի է, նկատի ունենալով այն հանգամանքը, որ տարիքային կենսաթոշակի ձևակերպման  համար աշխատած տարիների վերաբերյալ տեղեկատվությունը իմի բերող փաստաթղթերի բացակայությունը դժվարություններ կստեղծի կենսաթոշակի տարիքի հասած անձանց՝ կենսաթոշակի նշանակման համար դիմելուց.

անհրաժեշտ է հստակեցնել Նախագծի 12-րդ հոդվածով սահմանված՝ Օրենսգրքի   99-րդ հոդվածում կատարվող  փոփոխությունները և լրացումները, մասնավորապես՝ «աշխատանքի ազատ ժամանակը» արտահայտությունը, քանի որ  հստակ չի մեկնաբանվում՝ աշխատանքային 8 ժամերի ընթացքում առաջացած ազատ ժամանակի թե աշխատանքային ժամերից դուրս ընկած ժամանակահատվածին է դա վերաբերվում:   Սահմանված չէ նաև համատեղությամբ կատարված աշխատանքի վճարման կարգը՝  կարող է արդյոք  8-ժամյա աշխատաժամից հետո լրացուցիչ աշխատանքի համար վճարումը կատարվել ժամավարձով և ինչքան ժամանակով:
	1. Աշխատանքային գրքույկը «Պետական կենսաթոշակների մասին» ՀՀ օրենքի 32-րդ հոդվածի 1-ին մասի համաձայն՝ հանդիսանում է աշխատանքային ստաժը հաստատող հիմնական փաստաթուղթը, իսկ ՀՀ աշխատանքային օրենսգրքի 89-րդ և 90-րդ հոդվածներին համաձայն՝  ֆիզիկական անձանց աշխատանքի ընդունման և ազատման, աշխատանքային գործունեությունը արձանագրող փաստաթուղթ:  Կենսաթոշակային ոլորտի բարեփոխումների արդյունքում ստեղծվել և վարվում են համապատասխան տեղեկատվական բազաներ, որոնք պետական կենսաթոշակային ոլորտում լիազոր մարմնին թույլ են տալիս աշխատողների աշխատանքային ստաժի վերաբերյալ տեղեկատվությունը ստանալ պետական կենսաթոշակային համակարգի տեղեկատվական շտեմարանից՝ ինքնաշխատ ձևով: Մասնավորապես, ՀՀ կառավարության 2013 թվականի ապրիլի 18-ի թիվ 390 որոշման 4-րդ և 6-րդ կետերի համաձայն՝ գործատուները, անհատ ձեռնարկատերերը և նոտարները մինչև 2013 թվականի հունվարի 1-ն ընկած ժամանակահատվածի համար կատարված սոցիալական վճարներին (պարտադիր սոցիալական վճարների հաշվարկման օբյեկտ համարվող եկամտին) վերաբերող տվյալներն անհատական (անձնավորված) հաշվառման համակարգի տեղեկատվական բազայում ներառելու համար լիազոր մարմին են ներկայացնում Հայաստանի Հանրապետության կառավարության 2005 թվականի մայիսի 12-ի N 938-Ն որոշմամբ սահմանված կարգով՝ մինչև 2013 թվականի հուլիսի 1-ը, որի 6-րդ կետում սահմանված է. այդ որոշման հիման վրա պետական կենսաթոշակային համակարգի շտեմարանում ներառված տվյալները հիմք են համարվում քաղաքացիների աշխատանքային ստաժը հաշվարկելու համար: Ուստի, աշխատանքային գրքույկներն այս առումով կորցնում են իրենց արդիականությունը և այլևս պարտադիրություն չեն կարող դիտվել: 

Այս պարագայում, երբ գոյություն ունի անհատական (անձնավորված) հաշվառման համակարգի տեղեկատվական բազան, որում ձևավորվում և պահպանվում են այն բոլոր տվյալները, որոնք առկա են աշխատանքային գրքույկում, աշխատանքային գրքույկներ վարելը դառնում է ավելորդ վարչարարություն:

2. Չի ընդունվել: Նախագծի լրամշակված տարբերակի 14-րդ հոդվածի 1-ին մասով առաջարկվող փոփոխության նպատակը ոչ թե աշխատողի համար հիմնական աշխատաժամանակի ընթացքում համատեղությամբ աշխատանք թույլատրելու հնարավորություն է նախատեսում, այլ ընդամենը ներկայումս գործողության մեջ եղած օրենսգրքի 99-րդ հոդվածի 1-ին մասում «աշխատաժամանակից դուրս» ձևակերպումը առաջարկվում է փոխարինել առավել հայերեն լեզվաբանական ձևակերպմամբ՝ «աշխատաժամանակից ազատ» հասկացությամբ, որը ևս նշանակում է, որ աշխատողը համատեղությամբ աշխատանքը ըստ էության կատարելու է հիմնական աշխատաժամանակից դուրս, հիմնական աշխատաժամանակից ազատ ժամանակ:

Օրենսգրքի 139-րդ հոդվածի 5-րդ մասի համաձայն՝ տարբեր գործատուների կամ նույն գործատուի մոտ երկու և ավելի աշխատանքային պայմանագրերով աշխատողի ամենօրյա աշխատաժամանակի տևողությունը (ներառյալ` հանգստի և սնվելու համար ընդմիջումները) չի կարող անցնել օրական 12 ժամից, որից հետևում է, որ հիմնական աշխատաժամանակը և համատեղությամբ աշխատանքը, թեև նույն անձի կողմից կատարվող աշխատանքներ են, սակայն դրանք տարբեր աշխատանքային պայմանագրերի հիման վրա կատարվող աշխատանքներ են, աշխատաժամանակի տարբեր ռեժիմներով և երկու տարբեր աշխատանքների աշխատաժամերը ոչ թե միացվում, այլ դրանք դիտարկվում են որպես առանձին աշխատաժամեր, ուստի և արտաժամյա աշխատանքի մասին խոսք լինել չի կարող:
	

	6.
	ՀՀ սփյուռքի նախարարություն

07.08.2014թ.

N 04/05.1/1808-14
	Առաջարկություններ և դիտողություններ չկան:
	
	

	7.
	ՀՀ տարածքային կառավարման նախարարություն

06.08.2014թ.

N 01/21/4222-14
	1. Նախագծի 5-րդ հոդվածի 1-ին մասի ե/ ենթակետով առաջարկվում է աշխատանքային հարաբերությունները կարգավորող իրավական ակտերի բովանդակության մեջ հանել աշխատանքի հիմքը նշելու պահանջը, սակայն քաղաքացիական ծառայողը կարող է նշանակվել պաշտոնում միայն իր դիմումին համապատասխան, որի մասին կատարվում է նշում իրավական ակտում:

2. մեր կարծիքով գործող օրենսգրքի 90-րդ հոդվածը պետք չէ ուժը կորցրած ճանաչել, քանի որ դրանով գործատուի վրա դրվում է պարտավորություն աշխատանքային գրքույկը վարելու համար:
	1. Չի ընդունվել: Նախագծի լրամշակված տարբերակի 6-րդ հոդվածի 1-ին մասի «ե.» ենթակետով առաջարկվող փոփոխության նպատակն է հստակեցնել օրենսգրքի դրույթները, բացառել առանձին դրույթների ոչ հստակ և տարաբնույթ ընկալումները: Գործող տարբերակի խմբագրության 84-րդ հոդվածի 1-ին մասի 12-րդ կետը տարընկալման տեղիք է տալիս այն առումով, որ գործատուները հասկանում և մեկնաբանում են աշխատանքային պայմանագրի, աշխատանքի ընդունելու մասին անհատական իրավական ակտի և դիմումի միաժամանակյա առկայության պարտադիր պահանջ, մինչդեռ օրենսգրքի 14-րդ հոդվածից ակնհայտ է, որ որպես աշխատանքային հարաբերությունների ծագման հիմք, հավասարապես դիտարկվում է կա´մ աշխատանքի ընդունման մասին անհատական իրավական ակտը, կա´մ գրավոր աշխատանքային պայմանագիրը, իսկ դիմումը օրենսգրքով չի ներառված աշխատանքի ընդունման ժամանակ պահանջվող փաստաթղթերի ցանկում: Ինչ վերաբերում է քաղաքացիական ծառայության ոլորտին, ապա օրենսգրքի 7-րդ հոդվածի 7-րդ մասի համաձայն՝ աշխատանքային հարաբերություններ կարգավորող այլ օրենքներով կարող են սահմանվել առանձնահատկություններ:

Արդյունքում առաջարկվող փոփոխությամբ պարզեցվել է աշխատանքային հարաբերությունների ձևավորման ընթացակարգը, հատկապես, եթե նկատի ունենանք, որ աշխատանքային պայմանագրով աշխատանքի ընդունվելու դեպքում աշխատողը ստորագրում է որպես կողմ, իսկ աշխատանքի ընդունման մասին անհատական իրավական ակտի հիման վրա աշխատանքի ընդունվելու դեպքում էլ աշխատողը ստանում է դրա մեկ օրինակը և անցնում աշխատանքի, ինչով փաստվում է իր համաձայնությունը:  

2. Չի ընդունվել: Հիմնավորումը բերված է ամփոփաթերթի 5-րդ տողի 1-ին կետում: 


	

	8.
	ՀՀ մշակույթի նախարարություն

11.08.2014թ. 

N 01/5.1/3764-14


	1. Նախագծի 7-րդ հոդվածի 2-րդ կետով առաջարկվող` աշխատանքային գրքույկը շրջանառությունից հանելը, կարծում ենք, դեռևս վաղ է, քանի որ դա համարվում է աշխատողի աշխատանքային գործունեության մասին տեղեկություններ ներառող հիմնական փաստաթուղթ,

2. նախագծի 7-րդ հոդվածը լրացնել նոր 4)-րդ կետով հետևյալ բովանդակությամբ. «3-րդ մասում «իրեն բնութագրող» բառերից առաջ լրացնել. «աշխատելու փաստը հավաստող և» բառերը,

3. նախագծի 10-րդ հոդվածի լրացումը առաջարկում ենք ներառել ՀՀ աշխատանքային օրենսգրքի 95-րդ հոդվածի առաջին մասում, քանի որ 94-րդ հոդվածը սահմանում է աշխատանքային պայմանագրի տեսակները,

4. Տարընթերցումներից խուսափելու համար և հաշվի առնելով այն, որ օրենսգրքի մի շարք հոդվածներում օգտագործվում է «տեղափոխություն» բառը, առաջարկում ենք նախագծով սահմանել առանձին հոդված տեղափոխության վերաբերյալ` հստակ սահմանելով «տեղափոխություն» հասկացությունը և դեպքերը, ինչից ելնելով անհրաժեշտ է նաև սահմանել, որ նույն գործատուի մոտ այլ պաշտոնի անցնելու դեպքում պահպանվում է աշխատողի հանգստի իրավունքը,

5. Առաջարկում ենք նախագծում սահմանել դրույթ, աշխատողի գործունեության տվյալների հավաքագրման և դրանք պետական համապատասխան մարմին փոխանցելու վերաբերյալ:


	1. Չի ընդունվել: Հիմնավորումը բերված է ամփոփաթերթի 5-րդ տողի 1-ին կետում: 
2. Ընդունվել է: 

3. Չի ընդունվել: Օրենսգրքի 95-րդ հոդվածը սահմանում է որոշակի ժամկետով աշխատանքային պայմանագրեր կնքելու իրավական հիմքերը: Մինչդեռ Նախագծի լրամշակված տարբերակի 12-րդ հոդվածում առաջարկվող լրացումը սահմանվել է որպես ընդհանուր կանոն:

4. Չի ընդունվել: Նշված հարցը հստակ կարգավորված է օրենսգրքով: Մասնավորապես օրենսգրքի 105-րդ հոդվածի 2-րդ մասով գործատուի մոտ այլ վայր աշխատանքի փոխադրելը, ինչպես նաև այլ գործատուի մոտ աշխատանքի փոխադրելը համարվում է որպես աշխատանքի էական պայմանի փոփոխություն, որի դեպքում օրենսգրքի 130-րդ հոդվածի 1.1-րդ մասով աշխատողի հետ վերջնահաշվարկ չի կատարվում: Այսինքն, նախկին աշխատանքում կամ նախկին գործատուի մոտ աշխատողի հանգստի իրավունքը և այլ իրավունքներ փոխադրվում են այլ պաշտոնում աշխատելու, ինչպես նաև այլ գործատուի մոտ աշխատանքի անցնելու դեպքում:

5. Չի ընդունվել: Օրենսգրքի 16-րդ գլխի դրույթները սահմանում և կարգավորում են աշխատողների անձնական տվյալների հասկացությունը, այդ տվյալների պաշտպանության երաշխիքները, դրանց պաշտպանության և օգտագործման հիմնական սկզբունքները, գործատուի և աշխատողի իրավունքներն ու պարտականությունները կապված աշխատողների անձնական տվյալների պահպանության ու դրանց պաշտպանության ուղղությամբ: Առաջարկությունը կարող է լուծվել այլ օրենքով կամ նորմատիվ իրավական այլ ակտով, ոչ թե քննարկվող նախագծով: . Միաժամանակ հարկ է նշել, որ կենսաթոշակային ոլորտի բարեփոխումների արդյունքում ստեղծվել են համապատասխան տեղեկատվական բազաներ, որոնք պետական կենսաթոշակային ոլորտում լիազոր մարմնին թույլ են տալիս այսուհետ աշխատողների աշխատանքային ստաժը ստանալ պետական կենսաթոշակային համակարգի շտեմարանից՝ ինքնաշխատ ձևով: 
	2. Նախագծի լրամշակված տարբերակի 8-րդ հոդվածում կատարվել է փոփոխություն, որով նախատեսվում է օրենսգրքի 89-րդ հոդվածը լրացնել 1.2-րդ մասով, որով նախատեսվում է, որ գործատուի և աշխատողի համաձայնությամբ աշխատողը կարող է ներկայացնել անհատական (անձնավորված) հաշվառման տվյալների բազայում առկա տվյալները ներառող տեղեկանք իր նախկին աշխատանքային գործունեության վերաբերյալ»:

	9.
	Հայաստանի գործատուների հանրապետական միություն

	«Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ նշում ենք, որ այն լիարժեքորեն չի ներառում իրավակիրառական պրակտիկայում ի հայտ եկած խնդիրները՝ հատկապես օրենքի նախագծում ներառված չեն «Սոցիալական գործընկերությունը աշխատանքի ոլորտում» բաժնում անհրաժեշտ փոփոխությունները, մասնավորապես օրենքի նախագծում ներառված չեն եռակողմ սոցիալական գործընկերության ինստիտուցիոնալ կառույցի՝ հանրապետական եռակողմ հանձնաժողովի նախագահության ռոտացիոն կարգով իրականացնելու և հանձնաժողովում կոնցեսիուսով ընդունած որոշումների ՀՀ կառավարության կողմից առանց փոփոխությունների ՀՀ Ազգային Ժողով ներկայացնելու հարցը, որը մեր կարծիքով օրենսդրորեն կարգավորման անհրաժեշտություն ունի:

Օրենքի նախագծում կանոնակարգված չեն նաև ինքնազբաղվածների աշխատանքային իրավահարաբերությունները: Օրենքի նախագծում ներառված չէ ստաժորների ինստիտուտը և նրանց հետ գործատուի իրավահարաբերությունների կարգավորման խնդիրը: Օրենքի նախագծում ներառված չէ նաև աշխատանքային վեճերի արտադատարանական քննության հրցը, ինչը նույնպես իրավակիրառական պրակտիկայում ի հայտ եկած խնդիր է:

«Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ ՀԳՀՄ կարծիքը կներկայացնենք նախագծում վերոհիշյալ փոփոխությունները ներառելուց հետո:


	Չի ընդունվել: Ներկայացված առաջարկությունների առաջին մասն օրենսգրքով կարգավորման խնդիրներ չեն, դրանք վերաբերում են Հանրապետական եռակողմ հանձնաժողովի աշխատակարգին, ընթացակարգային խնդիրներ են, կարող են ներառվել Հանձնաժողովի աշխատակարգում և հետագայում նաև ենթարկվել օբյեկտիվ իրավիճակից ելնող փոփոխությունների:

Ներկայացված առաջարկությունների մյուս մասը կրում է ընդհանուր բնույթ: 

Ինքնազբաղվածների գործունեության հետ կապված հարաբերությունների  կարգավորումը սահմանված է ՀՀ քաղաքացիական օրենսգրքով, «Անհատ ձեռնարկատիրոջ մասին», «Զբաղվածության մասին», «Նոտարիատի մասին» ՀՀ օրենքով և այլ նորմատիվ իրավական ակտերով:

Օրենսգրքի 201.1-րդ հոդվածով անդրադարձ կատարվում է «աշակերտ» հասկացությանը, բացի այդ նախագծի 53-րդ հոդվածով օրենսգրքի 201.1-րդ հոդվածը շարադրվում է նոր խմբագրությամբ, որով գործատուների կողմից աշակերտների մասնագիտական ուսուցման հարցերին տրվում է առավել հստակ կարգավորում:

Աշխատանքային վեճերի արտադատարանական կարգով քննության կարգավորումը նախագծով չի տրվել նկատի ունենալով, որ մինչև նախագիծ կազմելը պետք է հստակ ամրագրվեն դրա հայեցակարգային մոտեցումները, որտեղ կարտացոլվեն ամբողջական գործառնական և ինստիտուցիոնալ հիմքերը: Ուստի, առանց վերը նշված հայեցակարգային հիմքերի և ամբողջական մոտեցումների ամրագրման, նպատակահարմար չեն գտնում տալ այդ լուծումները:
	

	10.
	ՀՀ արտակարգ իրավիճակների նախարարություն

	1. ՀՀ քաղաքացիական օրենսգրքի 34-րդ հոդվածի համաձայն մինչև 14 տարեկան անչափահասների նկատմամբ սահմանվում է խնամակալություն, ուստի Նախագծի 6-րդ հոդվածի 1-ին մասում «հոգաբարձուի» բառն անհրաժեշտ է փոխարինել «խնամակալի» բառով.

2. Առաջարկվում է վերանայել  Նախագծի 7-րդ հոդվածի  2-րդ մասը, քանի որ առանց աշխատանքային գրքույկի առկայության գործատուի համար հնարավոր չի լինի պարզել համատեղությամբ աշխատելու փաստը:

Համաձայն «Քաղաքացիական ծառայության մասին» և «Փրկարար ծառայության մասին» ՀՀ օրենքների, չի թույլատրվում կատարել այլ վճարովի աշխատանք բացառությամբ գիտական, մանկավարժական  և ստեղծագործական աշխատանքի: 

3.  Նախագծի 18-րդ հոդվածի 3-րդ մասում «մասին» բառից հետ լրացնել «բառերով» բառը.

4. Նախագծի 35-րդ հոդվածի 1-ին մասում «օրվանը» բառը փոխարինել «օրվան» բառով:


	1. Ընդունվել է:

2. Չի ընդունվել: Հիմնավորումը բերված է ամփոփաթերթի 5-րդ տողի 1-ին կետում: Միաժամանակ հարկ է նշել, որ նախագծի անցումային դրույթներում նախատեսվում է, որ 

աշխատանքային գրքույկների ներկայացման պարտադիր պահանջը դադարեցվում է սույն օրենքն ուժի մեջ մտնելուց հետո աշխատանքի ընդունվողների մասով: Միաժամանակ սահմանվում է, որ մինչև օրենքի ուժի մեջ մտնելը առկա աշխատանքային գրքույկները պահպանելու են իրենց իրավաբանական ուժը, իսկ դրանց պահպանման կարգի հետ կապված նախատեսվում է ՀՀ կառավարության 2006 թվականի հունիսի 16-ի N 876-Ն որոշման մեջ կատարել փոփոխություններ և լրացումներ: 

3. Ընդունվել է:

4. Ընդունվել է:
	1. Օրենսգրքի  համապատասխան հոդվածներում (89-րդ հոդվածի 1-ին մասի 5-րդ կետ, 109-րդ հոդվածի 1-ին մասի 8-րդ կետ) առաջարկվել են անհրաժեշտ փոփոխություններ:

3. Նախագծի լրամշակված տարբերակի 21-րդ հոդվածում կատարվել է համապատասխան լրացում:

4. Նախագծի լրամշակված տարբերակի 40-րդ հոդվածում կատարվել է համապատասխան փոփոխություն:

	11.
	ՀՀ քաղաքաշինության նախարարություն

08.08.2014թ.

N 01/19/3936-14
	Առաջարկվում է. 

1. նախագծի հոդված 6-ի 1)-ին կետում «որդեգրողի» բառից հետո լրացնել «կամ խնամակալի» բառերը:

2. Քննարկման և վերանայման կարիք ունի նախագծով ներկայացվող  8-րդ հոդվածը. այն է` ուժը կորցրած ճանաչել ՀՀ աշխատանքային օրենսգրքի 90-րդ հոդվածը, որի սահմանման համաձայն` աշխատանքային գրքույկը հանդիսանում է աշխատողի աշխատանքային գործունեության վերաբերյալ հիմնական փաստաթուղթ:

3. նախագծի հոդված 35-ի 2)-րդ կետը շարադրել հետևյալ խմբագրությամբ.

«2) 2-րդ  մասում «հերթականությանը» բառը փոխարինել «ժամանակացույցին» բառով, «Հերթականության կարգը սահմանվում է կոլեկտիվ պայմանագրով» բառերը փոխարինել «Ժամանակացույցը սահմանվում է գործատուի ներքին իրավական ակտով» բառերով, իսկ «պայմանագրի» բառը փոխարինել «իրավական ակտի» բառերով:»:  

4. Օրենքի նախագիծը խմբագրման կարիք ունի, մասնավորապես մասամբ պահպանված չեն «Իրավական ակտերի մասին» Հայաստանի Հանրապետության օրենքով սահմանված օրենսդրական տեխնիկայի կանոնները:
	1. Ընդունվել է:

2. Չի ընդունվել: Հիմնավորումը բերված է ամփոփաթերթի 5-րդ տողի 1-ին կետում:

3. Չի ընդունվել: Գործող դրույթն ապահովում է առավել հստակ կարգավորում:

4. Ընդունվել է:
	1. Նախագծի լրամշակված տարբերակի 7-րդ հոդվածը խմբագրվել է:

4. «Իրավական ակտերի մասին» ՀՀ օրենքի համաձայն նախագիծն ուղարկվելու է ՀՀ արդարադատության նախարարություն՝ պետական փորձագիտական եզրակացություն ստանալու համար:

	12.
	ՀՀ էկոնոմիկայի նախարարություն

12.08.2014թ.

N 01/10.2.1/4929-14
	Առաջարկություններ չկան:
	
	

	13.
	ՀՀ բնապահպանության նախարարություն

13.08.2014թ.

N 1/01.2/11735-14
	Նախագծի 7-րդ հոդվածով օրենսգրքի 89-րդ հոդվածի 1-ին մասի 2-րդ կետից «աշխատանքային գրքույկ (բացառությամբ առաջին անգամ կամ համատեղությամբ աշխատանքի ընդունվողների) և» բառերը հանելը և  8-րդ հոդվածով օրենսգրքի 90-րդ հոդվածն ուժը կորցրած ճանաչելը հակասություններ կառաջացնի մեծ թվով իրավական ակտերում և լուրջ խնդիրներ՝ աշխատանքային ստաժի հաշվարկման հարցում, ուստի առաջարկում է հանել 8-րդ հոդվածը և խմբագրել 7-րդ հոդվածի  «2)» կետը:

	Չի ընդունվել: Հիմնավորումը բերված է ամփոփաթերթի 5-րդ տողի 1-ին կետում:
	

	14.
	ՀՀ առևտրաարդյունաբերական պալատ

14.08.2014թ.

N 177
	Նախագծի վերաբերյալ դիտողություններ և առաջարկություններ չկան:
	
	

	15.
	ՀՀ առողջապահության նախարարություն

20.08.2014թ. N ԱՄ/11.1/8583-14
	Նախագծի վերաբերյալ Ձեզ են ներկայացվում հետևյալ առաջարկությունները.

1.Նախագծի 3-րդ հոդվածի 2-րդ կետով նախատեսված է մինչև տասնչորս տարեկան անձանց որոշակի աշխատանքի կատարման համար խնամակալության և հոգաբարձության մարմնի համաձայնության հնարավորություն: Մինչդեռ հասկանալի չէ` ո՞ր փոքրահասակների համար է նախատեսված խնամակալության և հոգաբարձության մարմնի համաձայնությունը թվարկված աշխատանքներով զբաղվելու համար, բացի այդ անհասկանալի է արդյոք համապատասխան աշխատանքն իրականացնելու ընթացքում մինչև տասնչորս տարեկան անձի կողմից պատճառված վնասի համար պատասխանատվություն է կրելու նման համաձայնություն տված խնամակալության և հոգաբարձության մարմինը, երբ ՀՀ քաղաքացիական օրենսգրքի 1067-րդ հոդվածով նախատեսված չէ մինչև տասնչորս տարեկան անձի պատճառած վնասի համար խնամակալության և հոգաբարձության մարմնի պատասխանատվության հնարավորություն:

Հետևաբար առաջարկում ենք Նախագծի 3-րդ հոդվածի 2-րդ կետով սահմանված  «խնամակալության և հոգաբարձության մարմնի» բառերը հանել: Սույն առաջարկը բխում է նաև Նախագծի 6-րդ հոդվածի 1-ին կետով սահմանված լրացմամբ, որով ևս խնամակալության և հոգաբարձության մարմնի համաձայնությունը նախատեսված չէ:

2. Նախագծի 5-րդ հոդվածի 5-րդ կետով սահմանված «կողմերի համաձայնությամբ» բառերը հանելն ուղղակիորեն հակասում է աշխատանքային իրավահարաբերությունների առաջնային սկզբունքներից պայմանագրի ազատության սկզբունքին, քանի որ պայմանագրի բովանդակությունը կազմող պայմանները որոշվում են կողմերի համաձայնությամբ: Այսինքն, ցանկացած աշխատանքային պայմանագրում, ՀՀ աշխատանքային օրենսգրքով նախատեսված որոշակի պայմանների պարտադիր առկայությունից բացի, պայմանագրի այլ պայմանները որոշվում են կողմերի համաձայնությամբ:

3. Հիմք ընդունելով ՀՀ քաղաքացիական օրենսգրքի 34-րդ հոդվածի առաջին մասի պահանջներն` առաջարկում ենք Նախագծի 6-րդ հոդվածի 1-ին կետով սահմանված «հոգաբարձուի» բառը փոխարինել «խնամակալի» բառով:

4. Հիմք ընդունելով այն հանգամանքը, որ սույն Նախագծով նախատեսվում է նաև մինչև 16 տարեկան անձանց հետ աշխատանքային պայմանագիր կնքելու հնարավորություն, իսկ վերջիններիս կողմից անձնագիր ստանալը ժամանակատար և ծախսատար գործընթաց է, առաջարկում ենք Նախագծի 7-րդ հոդվածի 1-ին կետով «քաղաքացու անձնագիր» բառերց հետո լրացնել «մինչև տասնվեց տարեկան անձինք` ծննդյան վկայական» բառերը: 

5. Մեր կարծիքով Նախագծի 22-րդ հոդվածի 2-րդ մասը չի համապատասխանում նույն հոդվածի 3-րդ մասին, քանի որ Ժառանգների բացակայության կամ ժառանգների կողմից ժառանգությունն ընդունելուց հրաժարվելու դեպքում այդ գույքն ընդունած անձի կողմից պայմանագիրը լուծելու անհրաժեշտություն չի առաջանա, քանի որ Նախագծի 22-րդ հոդվածի 3-րդ մասով սահմանված է, որ գործատուի մահվան օրն արդեն իսկ աշխատանքային պայմանագիրը համարվում է լուծված:

6. ՀՀ աշխատանքային օրենսգրքի (այսուհետ` Օրենսգիրք) 89-րդ հոդվածի 1-ին մասում աշխատանքի ընդունման ժամանակ պահանջվող փաստաթղթերի շարքում անհրաժեշտ է նախատեսել նաև ծնողներից մեկի, որդեգրողի կամ խնամակալի գրավոր համաձայնությունը, եթե աշխատանքի է ընդունվում մինչև տասնչորս տարեկան անձը, քանի որ Նախագծով առաջարկվում է Օրենսգրքի 17-րդ հոդվածը լրացնել 2.2-րդ մասով, որով աշխատանքի իրավունք է սահմանվում նաև մինչև տասնչորս տարեկան անձանց համար:

Ուստի առաջարկվում է ՀՀ աշխատանքային օրենսգրքի 89-րդ հոդվածի 1-ին մասի 5-րդ կետը լրացնել հետևյալ բովանդակությամբ 5.1 կետով.

«ծնողներից մեկի, որդեգրողի կամ խնամակալի գրավոր համաձայնությունը, եթե աշխատանքի է ընդունվում մինչև տասնչորս տարեկան անձը»:

7. Օրենսգրքի 116-րդ հոդվածի 1-ին մասի 2-րդ պարբերությունը, որը Նախագծի 19-րդ հոդվածով ուժը կորցրած է ճանաչվում, առաջարկվում է թողնել ուժի մեջ, քանի որ գործատուի սնանկ ճանաչվելու դեպքում հնարավոր են զանգվածային ազատումներ, իսկ Հայաստանի Հանրապետության զբաղվածության պետական ծառայության միջոցով աշխատանքից ազատված անձինք հնարավորություն կունենան գտնել նոր աշխատանք: Ուստի հիմնավոր չէ Օրենսգրքի 116-րդ հոդվածի 1-ին մասի 2-րդ պարբերության ուժը կորցրած ճանաչելը:

8. Քանի որ Նախագծի 8-րդ հոդվածով ուժը կորցրած է ճանաչվում Օրենսգրքի 90-րդ հոդվածը (Աշխատանքային գրքույկը), առաջարկվում է Օրենսգրքի 130-րդ հոդվածի 2-րդ մասից հանել «, սահմանված կարգով լրացնել աշխատողի աշխատանքային գրքույկն ու հանձնել նրան» բառերը:

9. Քանի որ Նախագծով աշխատանքի իրավունք է սահմանվում նաև մինչև տասնչորս տարեկան անձանց համար, առաջարկվում է Օրենսգրքի 154-րդ հոդվածի 2-րդ մասում ամենօրյա անընդմեջ հանգստի տևողություն սահմանել նաև մինչև տասնչորս տարեկան աշխատողների համար:

10.
Նախագծի 6-րդ հոդվածով` Հայաստանի Հանրապետության աշխատանքային օրենսգրքի (այսուհետ` Օրենսգիրք) 85-րդ հոդվածի լրացման արդյունքում ստացվում է, որ մինչև 14 տարեկան աշխատողների հետ կնքվող աշխատանքային պայմանագրերը պետք է ստորագրվեն ծնողներից մեկի կամ որդեգրողի կամ հոգաբարձուի կողմից: Իսկ կնքված աշխատանքային պայմանագիրը գործատուն պարտավորվում է հանձնել աշխատողին: Գտնում եմ, որ, եթե կնքվող աշխատանքային պայմանագիրը ստորագրվում է աշխատողի օրինական ներկայացուցչի կողմից, հետևաբար ճիշտ կլիներ լրացմամբ նախատեսել նաև  օրինական ներկայացուցչի` աշխատանքային պայմանագիրը ստանալու իրավունքը, հաշվի առնելով, որ տվյալ դեպքում ներկայացուցիչն է մինչև տասնչորս տարեկան աշխատողի անունից կնքում աշխատանքային պայմանագիրը:

Այս կապակցությամբ առաջարկում եմ նախատեսել դրույթ, որը գործատուին հնարավորություն կտա կնքված աշխատանքային պայմանագիրը հանձնել թե աշխատողին և թե պայմանագիրն ստորագրած` օրինական ներկայացուցչին:

11.
Նախագծի 7-րդ հոդվածով` Օրենսգրքի 89-րդ հոդվածի 1-ին մասի 1-ին կետի լրացման կապակցությամբ հայտնում եմ, որ անհասկանալի է, թե որոնք են օտարերկրյա քաղաքացիների և քաղաքացիություն չունեցող անձանց` միջազգայնորեն ճանաչված փոստաթուղթը: 

«Իրավական ակտերի մասին» ՀՀ օրենքի 37-րդ հոդվածի 7-րդ մասի համաձայն` իրավական ակտը պետք է լինի լիակատար, ավարտված և լիովին կարգավորի ակտով նախատեսված հարաբերությունների բոլոր առանձնահատկությունները: Եթե հնարավոր կամ նպատակահարմար չէ այդ հարաբերությունների բոլոր առանձնահատկությունները կարգավորել տվյալ իրավական ակտով, ապա դրանում հղումների ձևով կամ առանձին մասերով պետք է սահմանվեն այն իրավական ակտերի տեսակները, որոնցով կարգավորվելու են չկարգավորված հարաբերությունները, կամ նշվեն այն իրավաստեղծ մարմինները, որոնք պետք է կարգավորեն դրանք: Ուստի առաջարկում եմ հնարավորինս հստակեցնել, թե որ փաստաթղթերն են հանդիսանում միջազգայնորեն ճանաչված փաստաթղթերը: Արդյոք վարորդական իրավունքը կարող է բավարար լինել աշխատանքային պայմանագիր կնքելու համար, քանի որ վարորդական իրավունքները ևս ունեն միջազգային ճանաչում:

12.
Նախագծի 11-րդ հոդվածով կատարվող` Օրենսգրքի 95-րդ հոդվածի 3-րդ մասի 7-րդ կետի լրացումը հակասում է Օրենգրքի 3-րդ հոդվածի 1-ին մասի 3-րդ կետով ամրագրված` աշխատանքային հարաբերությունների կողմերի իրավահավասարության սկզբունքին:  Օրենսգրքի 95-րդ հոդվածի ներկայիս խմբագրությամբ գործող 3-րդ մասը նախատեսում է որոշակի ժամկետով աշխատանքային պայմանագիր կնքելու դեպքերը, որոնք ոչ թե տարանջատվում են անձանց տարիքային խմբերով, այլ կատարվող աշխատանքների բնույթով և առանձնահատկություններով: Տվյալ լրացմամբ ստացվում է, որ այն անձինք, որոնք աշխատանքի են ընդունվում կենսաթոշակի տարիքը լրանալուց հետո, չեն կարող իրենց աշխատանքը համարել կայուն, ինչը իր հերթին հակասում է նաև Օրենսգրքի 3-րդ հոդվածի 1-ին մասի 8-րդ կետով ամրագրված` աշխատանքային հարաբերության կայունության սկզբունքին: Ուստի հաշվի առնելով, որ նշված նորմի սահմանումը հակասում է Օրենսգրքի սկզբունքներին, առաջարկում եմ հանել այն Նախագծից: 

Միաժամանակ, հիմք ընդունելով Հայաստանի Հանրապետության Սահմանադրության 32-րդ հոդվածի 4-րդ պարբերության պահանջը, համաձայն որի` մինչև 16 տարեկան երեխաներին մշտական աշխատանքի ընդունելն արգելվում է, առաջարկում եմ Օրենսգրքի 17-րդ հոդվածի 2.1-րդ և 3-րդ մասերում համապատասխանաբար «տասնչորսից մինչև տասնվեց» և «տասնչորսից մինչև տասնութ» բառերը փոխարինել «մինչև տասնվեց» և «մինչև տասնութ» բառերով:

Նախագծի 14-րդ հոդվածի վերաբերյալ հայտնում եմ, որ հոդվածի 1-ին կետով կատարվող «աշխատանքային պայմանագրի տեսակը» լրացումը տարաբնույթ ընկալման տեղիք է տալիս, քանի որ անհասկանալի է, թե աշխատանքային պայմանագրի տեսակ ասելով ինչ է փորձում ասվել: Խոսքը աշխատանքային պայմանագիրը աշխատանքի ընդունելու մասին անհատական իրավական ակտով փոխելու մասին է, թե աշխատանքային պայմանագրի ժամկետը փոխելու մասին: Առաջարկում եմ առավել հստակ ձևակերպել սահմանումը:

13.
Նախագծի 35-րդ հոդվածի 3-րդ կետով իրականացվող լրացումը սահմանում է, որ տարբեր կամ միևնույն գործատուների մոտ համատեղությամբ աշխատողների ամենամյա արձակուրդը տրամադրվում է անկախ սույն հոդվածի 1-ին մասում սահմանված ժամկետներից: Արդյունքում ստացվում է, որ, եթե օրինակ, աշխատողը ընդունվել է հիմնական աշխատավայրում աշխատանքի տվյալ տարվա հունվարի 10-ից, իսկ համատեղության կարգով աշխատանքի է ընդունվել տվյալ տարվա նոյեմբեր ամսին, ապա հիմնական աշխատավայրից արձակուրդ գնալու դեպքում, օրինակ` արձակուրդը օգտագործում է դեկտեմբերի 25-ից, գործատուն, որի մոտ աշխատողը աշխատում է համատեղության կարգով, նույնպես պետք է ձևակերպի աշխատողի արձակուրդը, անկախ նրանից, թե որքան է աշխատել աշխատողը տվյալ գործատուի մոտ: Նշվածը մեր կարծիքով հակասում է Օրենսգրքի 164-րդ հոդվածի 2-րդ մասին, համաձայն որի` աշխատանքի առաջին տարվա համար ամենամյա արձակուրդը, որպես կանոն, տրամադրվում է տվյալ կազմակերպությունում անընդհատ աշխատանքի վեց ամիսը լրանալուց հետո: Տվյալ դեպքում, անհրաժեշտություն է առաջանում հոդվածի 2-րդ մասում ևս կատարել լրացում, որով բացառություն կսահմանվի` համատեղությամբ աշխատողների համար:

14.
Նախագծի 39-րդ հոդվածի կապակցությամբ հարկ եմ համարում հայտնել, որ Օրենսգրքի պահանջներից է կայանում նաև գործատուների կողմից արձակուրդերի ժամանակացույցի վարման պահանջը, որին համապատասխան և տրամադրվում է արձակուրդերը: Հետևաբար դրանից ելնելով է, որ ներկայիս գործող դրույթը պարտավորեցնում է գործատուներին, արձակուրդի համար միջին աշխատավարձը վճարել երեք օր առաջ: Մինջդեռ լրացման արդյունքում գործատուներին իրավունք է վերապահվում այդ վճարումները կատարել արձակուրդը սկսելու ժամկետից երեք օրվա ընթացքում: Ստացվում է, որ լրացվող դրույթը վատթարացնում է աշխատողի վիճակը, քանի որ, եթե տվյալ աշխատակիցը նպատակ է ունեցել իր արձակուրդը անցկացնել որևէ հանգստավայրում, ապա Նախագծի ընդունումից հետո ստիպված պետք է լինի մինչև երեք օր սպասել` արձակուրդային գումարի վճարմանը: Ուստի առաջարկում եմ կամ հանել Նախագծից քննարկվող լրացումը, կամ արձակուրդի համար միջին աշխատավարձի վճարման վերջնաժամկետ սահմանել` արձակուրդը սկսելու աշխատողի դիմումում նշված ժամկետը:

15.
Նախագծի 8-րդ հոդվածի, ինչպես նաև Նախագծի 49-րդ հոդվածի վերաբերյալ հարկ եմ համարում հայտնել, որ անհասկանալի է Օրենսգրքից աշխատանքային գրքույկի պահանջը հանելու նպատակն ու անհրաժեշտությունը: Բացի այդ, տվյալ դեպքում անհրաժեշտ է, որպեսզի Նախագծով հստակ սահմանվեն, թե օրենքի ուժի մեջ մտնելուց հետո ինչ պետք է կատարվի արդեն իսկ գործող աշխատանքային գրքույկների հետ: Եթե դրանք պետք է վերադարձվեն աշխատողներին, ապա ինչ կարգով է գործատուի մոտ պահպանվելու աշխատողի կատարած աշխատանքի և զբաղեցրած պաշտոնների վերաբերյալ տեղեկությունները:

Ավելին, այլ աշխատանքի անցնելիս, աշխատողը որ մարմինների միջոցով է նոր գործատուին ներկայացնելու նախկինում կատարած աշխատանքների կամ զբաղեցրած պաշտոնների վերաբերյալ տեղեկությունները, կամ մասնագիտական ստաժի վերաբերյալ տեղեկությունները (այդպիսիք պահանջվելու դեպքում) կամ օրինակ` քաղաքացիական ծառայության և այլ պետական մարմիններում աշխատանքի ընդունվելիս, պահանջվում է, որպեսզի տվյալ անձը ունենա որոշակի մասնագիտություն և համապատասխան աշխատանքային` կամ մասնագիտական կամ ոլորտային ստաժ, իսկ դրա լինելու հանգամանքը ապացուցելու միակ փաստաթուղթը մինչ օրս հանդիսացել է աշխատանքային գրքույկը: Նման պահանջը վերացնելուց հետո, եթե աշխատանքային գրքույկ այլևս չի պահանջվելու, անհասկանալի է, թե ինչպես պետք է դա իրականացվի: Բացի դրանից, տվյալ դեպքում քաղաքացին ստիպված պետք է լինի պահանջվող տեղեկությունները հավաստող փաստաթղթերը հավաքել կամ տարբեր մարմիններից կամ որևէ պետական կառույցից, որը Նախագծով կարգավորված չէ, և ինչը կարող է ժամանակատար լինել և, ինչու չէ նաև ծախսատար:

Անհրաժեշտ է նկատի ունենալ նաև այն հանգամանքը, որ բազմաթիվ քաղաքացիներ կարող են աշխատած լինել նաև այլ երկրներում, իսկ այդ աշխատած ժամանակահատվածը կարող է վճռորոշ դեր խաղալ նոր աշխատանքի անցնելիս, քանի որ սահմանված չէ, թե ինչ ընթացակարգով պետք է ձեռք բերվի պահանջվող տեղեկատվությունը:

Նշվածի կապակցությամբ առաջարկում եմ կամ թողնել անփոփոխ Օրենսգրքի` աշխատանքային գրքույկին վերաբերող դրույթները կամ հետաձգել քննարկվող հոդվածների ուժի մեջ մտնելու ժամկետը` մինչև աշխատանքային գրքույկների վերացման արդյունքում առաջացող հավանական խնդիրների կարգավորման մեխանիզմների և կարգերի սահմանումը:

16.
Նախագծի 25-րդ հոդվածով` Օրենսգրքի 139-րդ հոդվածի 4-րդ մասում, «24 ժամ» բառերը «16 ժամ» բառերով փոխարինելու կապակցությամբ հարկ եմ համարում հայտնել, որ նշված փոփոխությունը բացասական ազդեցություն կարող է ունենալ առողջապահական ոլորտում` անընդմեջ հերթապահության ռեժիմով աշխատող բժշկական օգնություն և սպասարկում իրականացնող աշխատակիցների տեղաշարժման վրա: Մասնավորապես այն հանգամանքով, որ բուժանձնակազմի աշխատանքային հերթափոխը սկսվում է ժամը 9.00-ին և 16 ժամյա հերթապահության դեպքում այն կավարտվի գիշերվա ժամը 1.00-ին, ինչն ինքնին անհարմար է աշխատողի` աշխատավայրից տուն կամ հակառակ ուղությամբ տեղաշարժվելու համար, հատկապես` մարզերում գտնվող առողջապահական կազմակերպություններում հերթափոխային ռեժիմով աշխատող աշխատակիցների համար: 

    Բացի այդ, բուժող բժշկի կողմից հերթապահող բուժքրոջը` հիվանդի բուժման բոլոր նշանակումներն արվում են 24 ժամյա ժամանակահատվածից ելնելով: Այսինքն, ստացվում է, որ 16 ժամյա հերթապահության դեպքում` փոխարինող բուժքույրը այդ նշանակումները չի կարող ստանալ, քանի որ նշված ժամին ներկա է միայն հերթապահ բժիշկը:

Այս հանգամանքը  առավել խնդրահարույց կարող է լինել վերակենդանացման, վիրաբուժական ինչպես նաև մանկաբարձական բաժանմումքների համար, ուր 24 ժամյա  ցիկլի խախտումը կարող է բերել  բուժօգնության որակի վատթարացմանը:

Ավելին, նշված փոփոխությունը Հայաստանի Հանրապետության պետական բյուջեից լրացուցիչ ֆինանսավորման պատճառ կարող է դառնալ, քանի որ պետական բյուջեից ֆինանսավորվող բժշկական օգնություն և սպասարկում իրականացնող կազմակերպությունները` փոփոխության արդյունքում, ստիպված են լինելու անընդմեջ հերթապահության ռեժիմով աշխատելու համար լրացուցիչ աշխատատեղեր ստեղծել, ինչը իր հերթին լրացուցիչ ֆինանսավորում է պահանջում:

17.
Նավագծի 4-րդ հոդվածում անհրաժեշտ է հստակեցնել` որ «որոշակի» բառն է փոխարինվելու, քանի որ Օրենսգրքի 20-րդ հոդվածի 1-ին մասի 2-րդ կետի տեքստում, առկա է երկու «որոշակի» բառ:

18.
Նախագծի 45-րդ հոդվածով առաջարկվող 195-րդ հոդվածի 4-րդ մասի 1-ին պարբերության «փաստացի աշխատած» բառերի փոխարեն 195-րդ հոդվածի 4-րդ մասի 1-ին պարբերությունը շարադրել հետևյալ խմբագրությամբ «Միջին ժամային աշխատավարձի չափը որոշվում է միջին ամսական աշխատավարձը բաժանելով միջին ամսական աշխատավարձը հաշվարկելու համար հաշվառված ամիսների ընթացքում փաստացի աշխատած ժամերի և հաշվառված ամիսների թվի քանորդին»: 

Նախագծով առաջարկվող փոփոխությունից հստակ չէ, թե որ փաստացի աշխատած ժամերի մասին է խոսքը` միջին ամսական աշխատավարձ հաշվարկելու համար հաշվառված ամիսների ընթացքում փաստացի աշխատած ժամերի, թե մեկ ամսվա ընթացքում փաստացի աշխատած ժամերի:  

Տվյալ դեպքում միջին ժամային աշխատավարձի չափը որոշելիս հիմք չի կարող հանդիսանալ միջին ամսական աշխատավարձ հաշվարկելու համար հաշվառված ամիսների ընթացքում փաստացի աշխատած ժամերը (լրիվ աշխատած ամիսների թիվը կարող է  լինել օրինակ տասներկու, իսկ տվյալ դեպքում փաստացի աշխատած ժամերի քանակը կարող է կազմել մինչև 2000 ժամ), իսկ եթե փոփոխությամբ առաջարկվում է հաշվարկի հիմքում դնել մեկ ամսվա փաստացի աշխատած ժամերը, ապա պարզ չէ, թե որ ամսվա  փաստացի աշխատած ժամերի մասին է խոսքը:

19.
Նախագծի 47-րդ հոդվածով առաջարկվող «Սույն հոդվածով սահմանված պահումներն ու գանձումները կատարելուց հետո` աշխատողին վճարվող աշխատավարձը չի կարող պակաս լինել օրենքով սահմանված նվազագույն աշխատավարձի անվանական չափից» պարբերությունից հանել «անվանական» բառը:

Աշխատողին վճարվող աշխատավարձի չափը կարող է պակաս լինել օրենքով սահմանված նվազագույն աշխատավարձի անվանական չափից («Նվազագույն ամսական աշխատավարձի մասին» ՀՀ օրենքի 1-ին մասի համաձայն աշխատողին վճարվող ամսական աշխատավարձը կարող է կազմել 50 000 դրամ, իսկ անվանական աշխատավարձը չի կարող պակաս լինել 66 138 դրամից),  եթե անգամ բացակայում է ՀՀ աշխատանքային օրենսգրքի 213-րդ հոդվածով նախատեսված աշխատավարձից  պահումներ կատարելու հիմքերը:  
	1. Չի ընդունվել: Նախագծի լրամշակված տարբերակի 4-րդ հոդվածի 2.2-րդ մասում հստակ սահմանված է մինչև տասնչորս տարեկան տարիքային սահմանումը: Նախագծում փոքրահասակներ հասկացություն չի օգտագործված, իսկ նշված աշխատողների կողմից պատճառած վնասի հատուցման հետ կապված հարաբերությունները կարգավորված են օրենսգրքի 22-րդ գլխի դրույթներով և ՀՀ քաղաքացիական օրենսդրությամբ:

2. Ընդունվել է:

3. Ընդունվել է:

4. Ընդունվել է:

5. Չի ընդունվել: Նախագծի լրամշակված տարբերակում՝ 26-րդ հոդվածում սահմանվում է ֆիզիկական անձ գործատուի մահվան դեպքում աշխատանքային պայմանագիրը լուծված համարելու իրավական կարգավորումը:

6. Ընդունվել է:

7. Չի ընդունվել: Նշված փոփոխությունը պայմանավորված է «Զբաղվածության մասին» ՀՀ օրենքի ընդունմամբ:

8. Չի ընդունվել: Նախագծի անցումային դրույթներով սահմանվում է, որ աշխատանքային գրքույկների ներկայացման պարտադիր պահանջը դադարեցվում է օրենքն ուժի մեջ մտնելուց հետո աշխատանքի ընդունվողների մասով: 

Մինչև օրենքն ուժի մեջ մտնելը գործող աշխատանքային գրքույկները պահպանում են իրենց իրավաբանական ուժը, որոնց վարումը և պահպանումն իրականացվում է Հայաստանի Հանրապետության կառավարության որոշմամբ սահմանված կարգով: 

Մինչև օրենքի ուժի մեջ մտնելը կնքված աշխատանքային պայմանագրերերի կամ ընդունված աշխատանքի ընդունելու մասին անհատական իրավական ակտերի համապատասխանեցումը սույն օրենքի պահանջներին գործատուները պարտավոր են կատարել սույն օրենքի ուժի մեջ մտնելուց հետո երեք ամսվա ընթացքում:

9. ԸՆդունվել է:

10. Չի ընդունվել: Աշխատանքային պայմանագրի մեկ օրինակը հանձնվում է այն անձին, որը ստորագրում է աշխատանքային պայմանագիրը, տվյալ դեպքում աշխատանքային պայմանագրի մեկ օրինակը հանձնվում է որդեգրողին, ծնողին կամ խնամակալին: Քանի որ ՀՀ քաղաքացիական օրենսգրքով սահմանված կարգով մինչև տասնչորս տարեկան անձինք չեն հանդիսանում գործունակ ուստի նման դրույթի նախատեսումը անհիմն է: 

11. Ընդունվել է:

12. Չի ընդունվել: Հաշվի առնելով ՀՀ Սահմանադրական դատարանի 2011 թվականի հոկտեմբերի 11-ի «Հայաստանի Հանրապետության կառավարության դիմումի հիման վրա` ՀՀ աշխատանքային օրենսգրքի 113-րդ հոդվածի 1-ին մասի 11-րդ կետի եվ 114-րդ հոդվածի 4-րդ մասի 5-րդ կետի՝ Հայաստանի Հանրապետության Սահմանադրությանը համապատասխանության հարցը որոշելու վերաբերյալ գործով» որոշումը, «Պետական նպաստների մասին» և «Պետական կենսաթոշակների մասին» ՀՀ օրենքների համապատասխան հոդվածները (հոդված 29, հոդված 9) Նախագծով «կենսաթոշակային տարիք» բառերի փոխարեն կիրառվել է «վաթսունհինգ տարին լրացած անձ» բառերը: 

Ընդունվել է:

Չի ընդունվել: Օրենսգրքի 94-րդ հոդվածի համաձայն՝ աշխատանքային պայմանագրի տեսակ հասկացության ներքո օրենսդիրը սահմանում է անորոշ և որոշակի ժամկետներով աշխատանքային պայմանագրերը:

13. Ընդունվել է:

14. Չի ընդունվել: Նախագծի լրամշակված տարբերակի 44-րդ հոդվածով առաջարկվող փոփոխությունը չի վերաբերում ամենամյա արձակուրդ տրամադրելուց 3 օր առաջ միջին աշխատավարձը գործատուի կողմից վճարելու պարտավորությանը, այլ այն վերաբերում է այն դեպքերին, երբ աշխատողը դիմում է գործատուին նույն օրը կամ հաջորդ օրը արձակուրդ տրամադրելու մասին: Այսինքն, այն դեպքերին, երբ գործատուից անկախ պատճառներով հնարավոր չէ ամենամյա արձակուրդի համար աշխատավարձը վճարել այն տրամադրելուց 3 օր առաջ:

15. Չի ընդունվել: Հիմնավորումը բերված է ամփոփաթերթի 5-րդ տողի 1-ին կետում:
16. Ընդունվել է: 
17. Ընդունվել է:

18. Չի ընդունվել: Նախագծի լրամշակված տարբերակում 52-րդ հոդվածում կատարված փոփոխությամբ հստակեցվում է միջին ժամային աշխատավարձի չափի որոշման կարգը, որը համահունչ է օրենսգրքի 195-րդ հոդվածով սահմանված միջին աշխատավարձերի հաշվարկման կարգին:

19. Չի ընդունվել: «Նվազագույն ամսական աշխատավարձի մասին» ՀՀ օրենքում և ՀՀ աշխատանքային օրենսգրքում (այսուհետ՝ օրենսգիրք) նման ձևակերպում սահմանելը բխում է օրենսգրքի 179-րդ հոդվածի ինչպես գործող դրույթի իմաստից և նպատակներից, այնպես էլ նախագծով նույն հոդվածում լրացման տրամաբանությունից և իրավակիրառական պրակտիկայում առկա տարընկալումները հստակեցնելու անհրաժեշտությունից, որպեսզի օրենսգրքով հստակ սահմանվի, որ օրենքով սահմանված նվազագույն ամսական աշխատավարձը դա աշխատողին առձեռն վճարվող անվանական աշխատավարձի նվազագույն չափն է, որը ստացվում է անվանական աշխատավարձից հարկերը, նպատակային սոցիալական վճարը, հավելումները, հավելավճարները, լրավճարները, պարգևատրումները և խրախուսական այլ վճարումները նվազեցնելուց հետո: 
	2.Նախագծի 6-րդ հոդվածը խմբագրվել է:

3. Նախագծի լրամշակված տարբերակի 7-րդ հոդվածում կատարվել է  համապատասխան խմբագրում:

4. Նախագծի լրամշակված տարբերակի 8-րդ հոդվածը խմբագրվել է: 
6. Նախագծի լրամշակված տարբերակի 8-րդ հոդվածի 2-րդ մասով համապատասխան փոփոխություններ են առաջարկվել օրենսգրքի 89-րդ հոդվածի 1-ին մասի 5-րդ կետում: 

9. Նախագծի լրամշակված տարբերակի 29-րդ հոդվածով օրենսգրքի 140-րդ հոդվածը տրվում է նոր խմբագրությամբ, որում հստակ սահմանվում են մինչև տասնչորս տարեկան աշխատողների համար օրական աշխատանքային ժամերի տևողությունները:

11. Նախագիծը խմբագրվել է:

Նախագծի 4-րդ հոդվածով օրենսգրքի 17-րդ հոդվածում կատարվել են անհրաժեշտ փոփոխություններ:

13. Նախագծի լրամշակված տարբերակի 40-րդ հոդվածով օրենսգրքի 164-րդ հոդվածի 2-րդ մասով սահմանվել բացառություն համատեղությամբ աշխատողների արձակուրդների ժամկետների մասին:

16. Նախագծից հանվել է համապատասխան հոդվածը:

17. Լրամշակված նախագծի 5-րդ հոդվածում կատարվել է փոփոխություն:



	16.
	ՀՀ արդյունաբերողների և գործարարների (գործատուների) միություն

19.08.2014թ.

N 39
	Նախագծի վերաբերյալ ներկայացնում ենք հետևյալ առաջարկություններն ու դիտողությունները.

1.
Նախագծի 3-րդ հոդվածի 2.2 մասում մինչև տասնչորս տարեկաններին աշխատանքների մեջ ընդգրկելու համար պահանջվում է ծնողներից մեկի համաձայնությունը, իսկ նախագծի 6-րդ հոդվածով առաջարկվող լրացումով ծնողը պետք է պայմանագիր ստորագրի:

Կարծում ենք, որ «համաձայնություն տալը» և «պայմանագրի ստորագրումը» տարբեր իրավական վիճակներ են, ուստի առաջարկում ենք խմբագրել նախագծի 3-րդ հոդվածը՝ «համաձայնության» բառը փոխելով…

Բացի այդ, նույն հոդվածում նշվում է, որ այդ աշխատանքը չպետք է վնասի նրանց «առողջությանը … և բարոյականությանը»: Հարց է առաջանում՝ ինչպե՞ս են որոշվելու դրանք և ի՞նչ չափորոշիչներով: 

Եվս մեկ հարց. Օրենսգրքի 101-րդ հոդվածը, որին հղում է կատարված խնդրո առարկա հոդվածում, վերաբերում է ժամանակավոր աշխատանքային պայմանագրին: Դա նշանակում է, որ մինչև 14 տարեկանների հետ պետք է կնքվի միայն մինչև 2 ամիս ժամկետ ունեցող պայմանագիր, սակայն չի հստակեցվում, թե նախ՝ մեկ տարվա ընթացքում քանի՞ այդպիսի պայմանագիր կարող է կնքվել մեկ կազմակերպության կողմից: Երկրորդ, նույն տարվա ընթացքում քանի՞ կազմակերպություն կարող էր պայմանագիր կնքել նույն երեխայի հետ:

2.
Նախագծի 4-րդ հոդվածում նշված օրենսգրքի 20-րդ հոդվածի 1-ին մասի 2-րդ կետում կա երկու «որոշակի» բառ, որից 2-րդի համար առաջարկվող փոփոխությունը չպետք է վերաբերի...

Առաջարկում ենք հստակեցնել, թե որ «որոշակի» բառին է վերաբերում փոփոխությունը: 

Բացի այդ, «կրթության վկայականին» հղումը կարող է թյուրըմբռնումների տեղիք տալ՝ այսօր շատ-շատերն են իրենց կրթության վկայականին չհամապատասխանող աշխատանքով զբաղվում: 

3.
Նախագծի 7-րդ հոդվածի 1-ին կետում կատարված լրացումը հարկավոր է խմբագրել. չի հասկացվում, թե ոչ ՀՀ քաղաքացիներից որն ինչ փաստաթուղթ պետք է ներկայացնի: 

2-րդ կետում կատարված փոփոխությունը հաշվի չի առնում, որ նույնականացման և կեցության քարտերն այդ համարանիշն արդեն իսկ ներառում են: 

3-րդ կետում առաջարկվող «տեսաներածվում» բառը հաշվի չի առնում այն դեպքերը, երբ գործատուն չունի համապատասխան սարքը: Գուցե կարող են պահանջել դրանց պատճենը:

4.
Նախագծի 10-րդ հոդվածով առաջարկվող փոփոխությունը որոշակիորեն կրկնում է Օրենսգրքի 95-րդ հոդվածի 1-ին մասը: Բացի այդ, «կայուն և մշտական բնույթ» բառերը ևս անորոշ են հնչում և չեն կարող խնդրի ամբողջական լուծում հանդիսանալ:

5.
Նախագծի 14-րդ հոդվածի 1-ին կետում առաջարկվող «աշխատանքային պայմանագրի տեսակը» բառերը կարելի է փոխարինել «պայմանագրի ժամկետը» բառերով, որն ավելի հստակ է արտահայտում միտքը:

Նույն հոդվածի 2-րդ կետով առաջարկում ենք հստակեցնել, թե ինչ է նշանակում «աշխատանքի վարձատրության պայմանները»: Օրենսգրքի տարբեր դրույթներում օգտագործվող այդ հասկացությունը ոչ մի կերպ չի նպաստում դրա միասնական մեկնաբանությանը, ինչը, իր հերթին, իրավակիրառական տեսանկյունից լուրջ խնդիրներ է առաջացնում: 

6.
Նախագծի 15-րդ և 22-րդ հոդվածներում կատարված փոփոխություններով ևս չի հստակեցվում, թե ինչ է սպասվում աշխատողին այն ժամանակահատվածում, երբ ֆիզիկական անձի ժառանգներն ընդունում են ժառանգությունը. այն կարող է տևել վեց ամիս և ավելի: 

7.
Նախագծի 16-րդ հոդվածի 1-ին կետով առաջարկվող փոփոխությունը բոլոր պայմանագրերը դարձնում է որոշակի ժամկետով կնքված, ինչը հակասում է նախագծի 10-րդ հոդվածով առաջարկվող փոփոխությանը:  

8.
Նախագծի 21-րդ հոդվածով առաջարկվող փոփոխությունները կարևոր են, սակայն կրկին չեն հստակեցվում այն դեպքերը, երբ գործատուն այդ պահին պահանջվող աշխատատեղ պարզապես չունի: 

9.
Նախագծի 25-րդ հոդվածով առաջարկվող փոփոխությունը ոչ միայն չի բխում վերանայված եվրոպական սոցիալական խարտիայի 2-րդ հոդվածի 1-ին կետի պահանջներից, այլև իր հետ բերելու է լուրջ խնդիրներ, որոնց հետևանքները դժվար է անգամ կանխատեսել: 

Առաջարկում ենք համատեղ քննարկել այդ հարցը և խարտիային համապատասխան այլ լուծումներ գտնել:

Բացի այդ, առաջարկում ենք քննարկել նյութական պատասխանատվությունից բխող և մեր իրականությունում լայնորեն կիրառվող 15 օր աշխատելու և 15 օր չաշխատելու պրակտիկան օրինականացնելու հնարավորությունը:

10.
Նախագծի 36-րդ հոդվածով առաջարկվող փոփոխությունն ավելորդ է՝ զրկում է գործատուին անհրաժեշտ ճկունությունից, եթե աշխատողը գտնվում է այնպիսի վայրում, որտեղից «գրավոր» համաձայն լինելը պարզապես հնարավոր չէ ապահովել:

11.
Նախագծի 46-րդ հոդվածում պետք է վերանայվի «օրենքով սահմանված նվազագույն աշխատավարձի չափից ոչ պակաս գումար» բառերը: Բանն այն է, որ աշակերտներին նվազագույն աշխատավարձ տալու օրենսգրքի պահանջը փաստացի վերացրեց կամ ստվերացրեց մասնագիտական ոչ ֆորմալ կրթության այդ կարևոր հանգույցը: 

Աշակերտներին վճարելու խարտիայի պահանջը պետք է լինի գործատուի հնարավորությունների սահմաններում և նրա կողմից սահմանվող:

12.
Նախագծի 48-րդ հոդվածի տեքստում մնացել են «սահմանված պարբերականությամբ» բառերը, և կրկին չի հստակեցվում՝ որ մարմինն է այն սահմանում: Բացի այդ, հստակեցված չէ, թե նշված բժշկական զննումը կատարվում է աշխատանքային ժամերին, թե դրանից դուրս ժամանակահատվածում:

13.
Նախագծի 50-րդ հոդվածով պետք է սահմանել օրենքը ուժի մեջ մտնելու ավելի երկար ժամանակ. փոփոխությունները բավականին շատ են և դրանց մարսման համար անցումային հնարավորություններ են անհրաժեշտ:

14.
Ցանկանում ենք նշել, որ այս նախագծով նախարարությունը կատարել է վաղուց անհրաժեշտ և բավականին ծավալուն աշխատանք: Սակայն նախագծից դուրս են մնացել օրենսգրքի բավականին շատ դրույթներ, որոնց հստակեցումը և փոփոխությունները ևս բխում են իրավակիրառական պրակտիկայից:

Ստորև դրանց մասին ավելի մանրամասն.

ա) Օրենսգրքի 84.1 հոդվածի 2-րդ մասի 2 նախադասությունները հակասում են միմյանց: Մի դեպքում արձանագրվում է, որ նոր իրավական ակտ ընդունելուց հետո պայմանագրի պայմանները չեն փոխվում, իսկ 2-րդ նախադասությամբ դա պարտադրվում է:

բ) Առաջարկում ենք օրենսգրքի 85-րդ հոդվածի 1-ի մասից հանել «Աշխատանքային օրենսդրությամբ սահմանված կարգով» բառերը: Այն տարընթերցման տեղիք է տալիս:

գ) ՀՀ կառավարությունը, օգտվելով իր իրավունքից, հաճախ ոչ աշխատանքային՝ տոնական և հիշատակի օրվա նախօրյակի աշխատանքային օրը տեղափոխում է այլ օր: Հարց է առաջանում՝ տեղափոխված օրը ևս օրենսգրքի 147-րդ հոդվածով սահմանված մեկ ժամ պակաս աշխատելը պահպանում է իր ուժը,թե ոչ: 

Բացի այդ, պարզ չէ նաև, թե այդ իրավունքը ինչպես պետք է կիրառվի անընդհատ ռեժիմով աշխատող կազմակերպությունների համար:  

դ) Օրենսգրքի 180-րդ հոդվածի և՛ առաջին, և ՛ երկրորդ մասերում խոսք է գնում «աշխատանքի նորմաների մասին», որոնց սահմանումների իրավունքը, սակայն, նույնական չի. 1-ին դեպքում՝ ՀՀ օրենսդրությամբ կամ կոլեկտիվ պայմանագրով, 2-րդ մասում՝ կոլեկտիվ կամ աշխատանքային պայմանագրով...

ե) Օրենսգրքի 120-րդ հոդվածի 1-ին մասում խոսք է գնում «մասնագիտական գիտելիքների», իսկ 3-րդ մասում՝ «մասնագիտական ունակությունների» մասին: Այս տարբերությունը լուրջ վեճերի և տարընթերցումների տեղիք է տալիս... 

զ) Օրենսգրքի 106-րդ հոդվածից պարզ չէ, թե գործատուն իր այդ իրավունքը ինչպես պետք է իրականացնի՝ անհատական իրավական ակտով, թե աշխատանքային պայմանագրում փոփոխություն կատարելով: Երկու դեպքում էլ առաջանում են իրավական լուրջ հարցեր: Բացի այդ, շարադրանքից հասկանալի չէ, թե մեկ ամիս ժամկետը վերաբերում է նաև աղետներին և վթարներին, թե ոչ:    

է) Օրենսգրքում (84 և 195-րդ հոդվածներ) խոսք է գնում հավելավճարների և լրավճարների մասին, սակայն դրանց բացատրությունը ո՛չ օրենսգրքում, ո՛չ էլ աշխատանքային օրենսդրության այլ ակտերում չկա:

ը) Օրենսգրքի 88-րդ հոդվածում նշվում է, որ «Որակավորման պահանջները և որակավորման քնությունների անցկացման կարգը սահմանում է գործատուն՝ օրենքների և այլ իրավական ակտերի պահանջներին համապատասխան»: 

Գործնականում անհնար է գտնել օրենքներ և այլ իրավական ակտեր, որոնք կարգավորում են այս խնդիրը: Եվ որպեսզի իրավական ավելորդ քաշքշուկ չլինի, առաջարկում ենք վերոնշյալ բառերը հանել այդ հոդվածից և այս տեսանկյունից վերանայել նաև օրենսգրքի 180-րդ հոդվածի 1-ին մասը:  

թ) Օրենսգրքի 109-րդ հոդվածի 2-րդ մասի համաձայն՝ այդ հոդվածի 1-ին մասում նշված բոլոր հիմքերի, այդ թվում՝ 1-ին մասի 1-ին կետում նշվածի դեպքում աշխատանքային պայմանագրի լուծումը ձևակերպվում է գործատուի անհատական իրավական ակտով: 

Օրենսգրքի 110-րդ հոդվածով՝ աշխատանքային պայմանագրի լուծումը կողմերի համաձայնությամբ պետք է կատարվի գրավոր համաձայնագրով: 

Ներկա դրությամբ գործատուները ստիպված և՛ հրաման են տալիս, և՛ համաձայնագիր են կնքում...

Խնդիրը լուծում է պահանջում:

ժ) Օրենսգրքի 112-րդ հոդվածի 2-րդ մասում նշված է, որ աշխատողը, ի տարբերություն 1-ին մասում նշված 30 օրվա, իրավունք ունի հինգ օր առաջ գրավոր ծանուցել և դուրս գալ աշխատանքից «... եթե գործատուն չի կատարում աշխատանքային պայմանագրով սահմանված պարտականությունները, խախտում է օրենքը... »: 

Հարց է առաջանում՝ ինչի՞ հիման վրա է աշխատողը դա որոշում, որ մարմինը պետք է դատի այդպիսի մեղադրանքների իրական և ոչ իրական լինելը, ինչպես կարող է այդ հայտարարությունը չընդունել գործատուն: 

Կարծում ենք, որ սա լուրջ խնդիր է և իր լուծման է սպասում: 

ժա) Օրենսգրքի 240-րդ հոդվածից դուրս է մնացել կոլեկտիվ նյութական պատասխանատվության մասին պայմանագիր կնքելու հնարավորությունը: Դրա անհրաժեշտությունը կա և գործնականում կիրառվում է:  

ժբ) Օրենսգրքի 109-րդ հոդվածի 1-ին մասի 12 և 13-րդ կետերի իրական տեղը, մեր համոզմամբ, 113-րդ հոդվածն է:

ժգ) Որոշակի խնդիրներ է առաջացնում այն, որ ՀՀ օրենսդրությամբ հստակ սահմանված չեն օրենսգրքի 132-րդ հոդվածի 4-րդ կետում հիշատակվող աշխատողի «անձնական կյանքի վերաբերյալ տվյալներ» հասկացությունը:

Բանն այն է, որ դժվար է տարբերակել աշխատողի անձնական տվյալները և աշխատողի անձնական կյանքի վերաբերյալ տվյալները:

ժդ) Առաջարկում ենք Օրենսգրքի 89-րդ հոդվածի 1-ին մասի 3-րդ կետում «կրթության կամ անհրաժեշտ որակավորման մասին վկայական» բառերը փոխարինել «կրթության, անհրաժեշտ որակավորման կամ հատուկ գիտելիքների առկայության մասին փաստաթուղթ» բառերով:

ժե) Օրենսգրքի 115-րդ հոդվածի 5-րդ մասը «ծանուցման» բառից հետո լրացնել «մեջ նշված աշխատանքային պայմանագրի լուծման» բառերով:

ժզ) Օրենսգրքի 220-րդ հոդվածում «աշխատանքային պարտականությունները» բառերը փոխարինել «Գործատուի կողմից սահմանված վարքագծի կանոնների» բառերով:

ժէ) Օրենսգրքի 99-րդ հոդվածում չի քննարկվում նույն գործատուի մոտ համատեղությամբ այն աշխատողների հարցը, որոնց հիմնական և համատեղությամբ աշխատանքների համար օրենքով սահմանված են ամենամյա արձակուրդների տարբեր ժամկետներ: ՌԴ աշխատանքային օրենսգրքում նման դեպքում աշխատողին ավելի կարճ արձակուրդը երկարին հավասարեցնելու համար թույլատրվում է վերցնել իր հաշվին արձակուրդ...

ժը) Օրենսգրքում հարկավոր է ավելացնել դրույթ Խարտիայի 2-րդ հոդվածի 2-րդ կետին համահունչ՝ տոնական օրերը պետք է վճարվեն: Խնդիրը հատկապես վերաբերում է գործավճարով աշխատողներին: 

ժթ) Ձեր ուշադրությունն ենք հրավիրում նաև Խարտիայի 7-րդ հոդվածի 1-ին կետի, 9-րդ հոդվածի և 10-րդ հոդվածի 1-ին կետի, 3-րդ հոդված 2-4 կետերի վրա:

ի) Հավաստիացնում ենք նաև, որ վերանայման կարիք ունեն ՀՀ ԱՕ-ից բխող կամ Աշխատանքային օրենսդրության մաս կազմող նորմատիվ իրավական բազմաթիվ ակտեր:

Պատրաստ ենք համագործակցել նաև այդ հարցում:  
	1. Չի ընդունվել: Թեև համաձայնություն տալը և պայմանագրի ստորագրումը տարբեր իրավական հասկացություններ են միևնույն ժամանակ վկայակոչված հոդվածներում (Նախագծի լրամշակված տարբերակի 4-րդ հոդված) դրանք  օգտագործվել են ըստ հոդվածի, ըստ իրավանորմի իմաստի: Այսինքն, առաջին դեպքում ծնողներից մեկը, որդեգրողը, խնամակալը սկզբում տալիս է համաձայնություն, այնուհետ ստորագրում է պայմանագիր:

Չի ընդունվել: Ելնելով կատարվող աշխատանքի բնույթից հնարավոր չէ սահմանել նման սահմանափակումներ:

2. Ընդունվել է:

3. Ընդունվել է:

4. Ընդունվել է մասնակի: Նախագծի լրամշակված տարբերակի 12-րդ հոդվածով առաջարկվող լրացումը նպատակ ունի շեշտել աշխատանքային պայմանագրերը անորոշ ժամկետով կնքնելու գործատուի պարտավորությունը, բացառությամբ այն դեպքերի, որոնք սահմանված են օրենսգրքի 95-րդ հոդվածով:
5. Չի ընդունվել: Գործող օրենսգիրքը սահմանում է աշխատանքային պայմանագրի տեսակ հասկացությունը և աշխատանքային պայմանագրերը միմյանիցից սահմանազատվում են ոչ թե կնքման ժամկետով, այլ տվյալ աշխատանքային պայմանագրով նախատեսված աշխատանքի բնույթով:

Աշխատանքի վարձատրության պայմանները օրենսգրքի 180-րդ հոդվածի 2-րդ մասի համաձայն՝ սահմանվում են աշխատանքային պայմանագրով և այդ պայմանները կարող են սահմանել գործատուն կամ աշխատողը:

Ուստի ներկայացված առաջարկությունը նախագծի լրամշակված տարբերակի 14-դ հոդվածում տեղ չի գտել: 

6. Ընդունվել է:

7. Չի ընդունվել: Նախագծի լրամշակված տարբերակի 19-րդ հոդվածով առաջարկվող փոփոխությունը օրենսգրքի դրույթների միջև ներքին հակասություն չի առաջացնում, քանի որ աշխատանքային պայմանագրում դրա լուծման հիմքերից որևէ մեկի նշումը չի փոխում պայմանագրի տեսակը:

8. Չի ընդունվել: Նախագծի լրամշակված տարբերակի 25-րդ հոդվածով առաջարկվող տարբերակում լուծում է տրվում առաջարկվող դեպքին, և գործատուն կարող է պարտադիր զինվորական ծառայությունից զորացրված աշխատողին աշխատանքի էական պայմանների փոփոխմամբ:

9. Ընդունվել է մասնակի:

10. Չի ընդունվել: Նախագծի լրամշակված տարբերակի 41-րդ հոդվածով առաջարկվող փոփոխություններում խոսքը վերաբերում է աշխատանքի առաջարկություն ստանալու դեպքում գրավոր այդ առաջարկությունը ներկայացնի գործատուին:

11. Չի ընդունվել: Վերանայված եվրոպական սոցիալական խարտիայի 7-րդ հոդվածի 5-րդ կետի համաձայն՝ երեխաների և երիտասարդների պաշտպանվածության իրավունքի արդյունավետ կիրառումը ապահովելու նպատակով Կողմերը պարտավորվում են ճանաչել երիտասարդ աշխատողների և աշակերտների` արդար աշխատավարձի կամ այլ համապատասխան նպաստների իրավունքը:
Սոցիալական իրավունքների եվրոպական հանձնաժողովի Վերանայված եվրոպական սոցիալական խարտիայի Նախադեպային իրավունքի վերլուծական ամփոփագրում ներկայացված եզրակացություններում Հանձնաժողովը նշում է, որ խարտիայի հոդված  7§5-ի համատեքստում պրակտիկանտներին վճարվող գումարը պետք է առնվազն հավասար լինի չափահաս աշխատողի նվազագույն կամ սկզբնական աշխատավարձի մեկ երրորդին: Օրենսգրքով նշված դրույթի ամրագրման նպատակն է ապահովել աշակերտների առնվազն նվազագույն աշխատավարձի չափով գումար ստանալու իրավունքը (Նախագծի լրամշակված տարբերակի 53-րդ հոդված): 
12. Նախագծի լրամշակված տարբերակից Օրենսգրքի 249-րդ հոդվածում առաջարկվող փոփոխությունը հանվել է:

13. Ընդունվել է:

14. Ընդունվել է մասնակի:
	2. Նախագծի լրամշակված տարբերակի 5-րդ հոդվածում կատարվել է փոփոխություն:

3. Նախագծի լրամշակված տարբերակի 8-րդ հոդվածը խմբագրվել է: 

4. Նախագծի լրամշակված տարբերակի 12-րդ հոդվածից հանվել են «կայուն և մշտական» բառերը:

6. Նախագծի լրամշակված տարբերակի 26-րդ հոդվածով կատարվել է համապատասխան փոփոխություն:

9. Նախագծի համապատասխան հոդվածը հանվել է:

13. Անցումային դրույթներում կատարվել է խմբագրական փոփոխություն: 

14. Ներկայացված առաջարկությունները համատեղ քննարկվել են միության ներկայացուցչի հետ, որոնց մի մասը ընդունվել է և նախագծի համապատասխան հոդվածներում կատարվել են լրացումներ և փոփոխություններ: 

	17.
	ՀՀ ֆինանսների նախարարություն

22.08.2014թ. 

N 01.1/83-1/12590-14
	Նախագծի վերաբերյալ հայտնում է հետևյալը. 

1. ՀՀ աշխատանքային օրենսգրքի (այսուհետ՝ Օրենսգիրք) 140 և 141 հոդվածները նախատեսում են համապատասխանաբար «Աշխատաժամանակի կրճատ տևողություն» և «Ոչ լրիվ աշխատաժամանակ» ձևակերպումներ, ինչն արտացոլված չէ Օրենսգրքի 84 Հոդվածի 1-ին մասին 11-րդ կետում Նախագծի Հոդված 5-ով առաջարկվող փոփոխության ձևակերպման մեջ: Ուստի՝ հիմք ընդունելով «Իրավական ակտերի մասին» ՀՀ օրենքի Հոդված 36-ի 4-րդ և Հոդված 45-ի 10-րդ մասերի պահանջները, առաջարկում ենք «ոչ լրիվ աշխատաժամանակով» բառերից հետո լրացնել «կամ աշխատաժամանակի կրճատ տևողությամբ» բառերով: 

2. Նախագծի 7-րդ հոդվածի վերաբերյալ`

- նախատեսվում է Օրենսգրքի 89-րդ հդվածի 2-րդ կետից հանել «աշխատանքային գրքույկ (բացառությամբ առաջին անգամ կամ համատեղությամբ աշխատանքի ընդունվողների) և» բառերը: Միաժամանակ, Նախագծի 8-րդ հոդվածով նախատեսվում է ուժը կորցրած ճանաչել Օրենսգրքի 90-րդ հոդվածը: Այս կապակցությամբ, հաշվի առնելով «Կուտակային կենսաթոշակների մասին» ՀՀ օրենքի 81-րդ հոդվածի 2-րդ մասի 2-րդ կետի պահանջը, առաջարկում ենք վերը նշված փոփոխություններն ուժի մեջ մտնելը նախատեսել 2015 թվականի հունվարի 1-ից:

- նախատեսվում է Օրենսգրքի 89-րդ հոդվածի 1-ին մասի 2-րդ կետը «տեղեկանք» բառից հետո լրացնել «կամ հանրային ծառայության համարանիշ կամ հանրային ծառայության համարանիշ չունենալու մասին տեղեկանք» բառերը, սակայն անփոփոխ է թողնվել սոցիալական ապահովության քարտին առնչվող դրույթը: Տարաբնույթ մեկնաբանություններից խուսափելու նպատակով, առաջարկում ենք Օրենսգրքի 89-րդ հոդվածի 1-ին մասի 2-րդ կետից հանել «և սոցիալական ապահովության քարտ կամ սոցիալական ապահովության քարտ չունենալու մասին տեղեկանք» բառերը, քանի որ «Հանրային ծառայությունների համարանիշի մասին» ՀՀ օրենքի 6-րդ հոդվածի 2-րդ մասի համաձայն, նույն օրենքի ուժի մեջ մտնելու պահից (01.06.2012թ.) ուժը կորցրած է ճանաչվել «Սոցիալական ապահովության քարտերի մասին» ՀՀ օրենքը:    

- Օրենսգրքի 89-րդ հոդվածում առաջարկվող` նոր 1.1. մասի լրացման կապակցությամբ հարկ է նկատի առնել, որ գործատուի համար տեսաներածիչ սարքի առկայությունը չի հանդիսանում պարտադիր պահանջ: Ուստի գտնում ենք, որ անհրաժեշտ է նախատեսել նաև պահանջվող փաստաթղթերի պատճենը ոչ էլեկտրոնային եղանակով գործատուի մոտ պահպանելու հնարավորություն:  

3. Հոդված 14-ում առաջարկվող «աշխատանքային պայմանագրի տեսակը» լրացման մեջ անհրաժեշտ է «աշխատանքային» բառից առաջ  նախատեսել ստորակետ:  

4. Հոդված 15-ում առկա է «հետևյալ» բառի անհարկի կրկնություն, ինչն անհրաժեշտ է խմբագրել:

5.  Հոդված 40-ով առաջարկվում է Օրենսգրքի 170-րդ հոդվածը լրացնել հետևյալ խմբագրությամբ նոր 1.1-ին մասով` «1.1. Սույն օրենսգրքի 100-րդ կամ 101-րդ հոդվածներով սահմանված ժամկետներով կնքված, ինչպես նաև մինչև 6 ամիս աշխատած աշխատողների հետ աշխատանքային պայմանագիրը լուծվելու դեպքում գործատուն աշխատողին վճարում է դրամական հատուցում` սույն հոդվածի 2-րդ մասին համապատասխան:»: Վերոգրյալից պարզ չէ, թե նշված հատուցումը ինչի համար է տրվելու վարձու աշխատողին: Եթե այն վարձու աշխատողին տրվելու է չօգտագործված արձակուրդի համար, ապա առաջարկում ենք հստակ նշել այդ մասին: Այս նկատառումը բխում է նրանից, որ «Կուտակային կենսաթոշակների մասին» ՀՀ օրենքի համաձայն, սոցիալական վճարները հաշվարկվում են աշխատավարձից և դրան հավասարեցված այլ վճարումներից, իսկ ՀՀ կառավարության 2013 թվականի օգոստոսի 8-ի «Աշխատավարձի և դրան հավասարեցված այլ վճարումների ցանկը հաստատելու մասին» N 853-Ն որոշմամբ հաստատված՝ աշխատավարձի և դրան հավասարեցված այլ վճարումների ցանկում, որպես աշխատավարձ կամ դրան հավասարեցված այլ վճարման տեսակ, ներառված է միայն չօգտագործված արձակուրդի համար վճարվող հատու¬ցումը (փոխհատուցումը:

6. Նախագծի 46-րդ հոդվածով առաջարկվող՝ Օրենսգրքի 201.1-ին հոդվածի նոր խմբագրության համաձայն, գործատուն իրավունք ունի իր միջոցների հաշվին կազմակերպությունում պայմանագրային հիմունքներով կազմակերպել աշակերտների կամ աշխատանքի ընդունվող անձի մասնագիտական ուսուցում` այդ ընթացքում աշակերտին վճարելով օրենքով սահմանված նվազագույն աշխատավարձի չափից ոչ պակաս գումար: 

Վերոգրյալից պարզ չէ, թե նշված գումարները ինչի համար են վճարվելու աշակերտներին: Եթե դրանք աշակերտներին վճարվում են որպես կատարված աշխատանքի դիմաց փոխհատուցում, ապա անհրաժեշտ է նախագծով հստակեցնել, որ աշակերտներին վճարվում է աշխատավարձ` օրենքով սահմանված նվազագույն աշխատավարձի չափից ոչ պակաս գումարի չափով: Հակառակ դեպքում, անհրաժեշտ կլինի օրենսդրությամբ հստակեցնել, որ այդ գումարներից նույնպես հաշվարկվում են սոցիալական վճարներ:

7. Առաջարկում ենք Նախագծի 47-րդ հոդվածով նախատեսված դրույթում «նվազագույն աշխատավարձի անվանական չափից» արտահայտությունից հանել «անվանական» բառը:
	1. Ընդունվել է:

2. 

- Ընդունվել է ի գիտություն: ՀՀ կառավարության 2014 թվականի գործունեության միջոցառումների ծրագրի համաձայն՝ նախագիծը նախատեսվում է ՀՀ կառավարություն ներկայացել 2014 թվականի նոյեմբերին: Նկատի ունենալով նախագծի ներկայացման օրենքով սահմանված ընթացակարգը՝ նախագծով այս առնչությամբ նման առանձին դույթ չի նախատեսվել:

- Առաջարկվող փոփոխությունների համար հիմք են ընդունվել «Հանրային ծառայությունների համարանիշի մասին» ՀՀ օրենքի անցումային դրույթներում ամրագրված պահանջները:

- Ընդունվել է: 

3. Ընդունվել է:

4. Ընդունվել է:

5. Ընդունվել է: 

6. Ընդունվել է:

7. Ընդունվել է:
	1. Նախագծի լրամշակված տարբերակի 6-րդ հոդվածի 3-րդ մասի դ ենթակետը խմբագրվել է:

- Նախագծի լրամշակված տարբերակի 8-րդ հոդվածի 3-րդ մասում կատարվել է համապատասխան փոփոխություն:

3. Նախագծի լրամշակված տարբերակի 22-րդ հոդվածի 1-ին մասում կատարվել է լրացումը:

4. Նախագծի լրամշակված տարբերակի 24-րդ հոդվածում կատարվել է փոփոխություն:

5. Նախագծի լրամշակված տարբերակի 45-րդ հոդվածում լրացվել են «չօգտագործված ամենամյա արձակուրդի համար» բառերը:

6. Նախագծի լրամշակված տարբերակի 53-րդ հոդվածով տրվել է համապատասխան հստակեցում՝ նախատեսելով, որ գործատուի միջոցների հաշվին կազմակերպությունում պայմանագրային հիմունքներով աշակերտների մասնագիտական ուսուցման ընթացքում գործատուն աշակերտին վճարում է  կրթաթոշակ` օրենքով սահմանված նվազագույն աշխատավարձի չափից ոչ պակաս գումարի չափով:

7. Նախագծի լրամշակված տարբերակի 54-րդ հոդվածը խմբագրվել է: 

	ՀՀ մարդու իրավունքների պաշտպան

N 01/13.5/4033-14
	«Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» ՀՀ օրենքի նախագծի (այսուհետ՝ Նախագիծ) վերաբերյալ տեղեկացնենք, որ Նախագծում առկա են դրույթներ, որոնք հստակեցման կարիք ունեն և որոնց անդրադարձ է կատարվել նաև մեր 2013թ. Տարեկան զեկույցում: Նախագծի վերաբերյալ ՀՀ մարդու իրավունքների պաշտպանի դիտողություններն ու առաջարկությունները ներկայացված են ստորև.

· Նախագծի 28-րդ հոդվածով նախատեսվում է Աշխատանքային օրենսգրքի (այսուհետ՝ Օրենսգիրք) 143-րդ հոդվածի 2-րդ մասում «աշխատողի ցանկությամբ» բառերը փոխարինել «կողմերի գրավոր համաձայնությամբ» բառերով: Այսպիսի փոփոխությունը, սակայն, չի բխում այն աշխատողների շահերից, որոնց  աշխատաժամանակի գումարային հաշվարկը գերազանցում է աշխատողների համար սահմանված աշխատանքային ժամերի քանակը, քանի որ այս փոփոխության արդյունքում միայն աշխատողի ցանկությունը բավարար չի լինի  նրա աշխատանքային օրվա կրճատման կամ նրան ազատ օր (օրեր) տրամադրելու համար, ինչպես նաև արտաժամյա աշխատանքի համար լրացուցիչ վճարում սահմանելու և վճարելու համար: Նշված դեպքում գործատուն կարող է հրաժարվել վերոնշյալ գործողությունները կատարելուց, ինչի արդյունքում կխախտվեն աշխատողի իրավունքները: Այսպես՝ Վերանայված Եվրոպական սոցիալական խարտիայի (այսուհետ՝ Խարտիա) 4-րդ հոդվածի 2-րդ մասով սահմանվում է, որ արդարացի վարձատրման իրավունքի արդյունավետ կիրառումը ապահովելու նպատակով Կողմերը պարտավորվում են ճանաչել աշխատողների վարձատրման դրույքաչափի ավելացման իրավունքը արտաժամյա աշխատանքի համար, բացառությամբ առանձնահատուկ դեպքերի: Իսկ նմանատիպ սահմանափակում նախատեսելը կոտնահարի Խարտիայով երաշխավորված՝ աշխատողների արդար վարձատրության, ինչպես նաև աշխատանքի արդար պայմանների իրավունքը: 
Ուստի գտնում ենք, որ Օրենսգրքի ներկայիս կարգավորումը ապահովում է աշխատողների համապատասխան իրավունքների իրականացման երաշխիքների առկայությունը և նշված փոփոխության իրականացումը նպատակահարմար չէ;

· Նախագծի 41-րդ հոդվածը սահմանում է՝ Օրենսգրքի 179-րդ հոդվածի 1-ին մասում «չեն ներառվում» բառերից հետո լրացվում են «հարկերը, նպատակային սոցիալական վճարները,» բառերը: Պետք է նշել, որ այսպիսի կարգավորումը ավելորդ կծանրաբեռնի գործատուներին, ովքեր պարտավոր կլինեն պետությանը հարկ վճարել նվազագույն աշխատավարձ ստացող աշխատողների համար: Այսինքն, աշխատողների աշխատավարձը գործատուն պետք է այնքան բարձրացնի, որ հարկերի, նպատակային սոցիալական վճարների գանձումը պատճառ չդառնա նրանց աշխատավարձի նվազման, ինչը կարող է հանգեցնել աշխատատեղերի կրճատման և ստվերային աշխատատեղերի ավելացման: Սահմանադրական դատարանի ՍԴՈ-1142 որոշման մեջ, անդրադառնալով կուտակային կենսաթոշակի վճարման խնդրին, Սահմանադրական դատարանը նշել է, որ. «Հաշվի չեն առնվել նաև «Կենսաապահովման նվազագույն զամբյուղի և կենսաապահովման նվազագույն բյուջեի մասին» Հայաստանի Հանրապետության օրենքի պահանջները, որի 4-րդ հոդվածը հստակ սահմանում է, որ կենսաապահովման նվազագույն զամբյուղի և կենսաապահովման նվազագույն բյուջեի սահմանումը նպատակ ունի, մասնավորապես, հիմնավորել սահմանվող նվազագույն աշխատավարձի, կենսաթոշակների, կրթաթոշակների, ինչպես նաև նպաստների և սոցիալական այլ վճարների չափերը, որոշել չհարկվող եկամտի չափը:»: Վերոնշյալը փաստում է չհարկվող եկամտի, այս դեպքում նվազագույն աշխատավարձի, սահմանման անհրաժեշտությունը:
Ելնելով վերոգրյալից՝ գտնում ենք, որ առավել նպատակահարմար կլիներ ուղղակիորեն սահմանել, որ ՀՀ-ում նվազագույն աշխատավարձը հարկման ենթակա չէ, ինչը բխում է թե աշխատողների և  թե գործատուների շահերից:

· Թեև Սահմանադրական դատարանի ՍԴՈ-911 որոշման կատարումն ապահովելու նպատակով Նախագծում փորձ է կատարվել հստակեցնել կենսաթոշակային տարիքը լրանալու դեպքում աշխատանքային պայմանագրի լուծման հիմքը, համապատասխանաբար վերախմբագրելով Օրենսգրքի 113-րդ հոդվածի՝ 1-ին մասի 11-րդ կետը, այնուամենայնիվ, Նախագծով չեն սահմանվել կենսաթոշակային տարիքի հասած անձի աշխատանքային պիտանիությունը, ինչպես նաև` աշխատանքային նորմատիվ պահանջները բավարարող աշխատողի և գործատուի միջև երկկողմ որոշակի ժամկետով աշխատանքային պայմանագիր կնքելու իրավական հնարավորությունը գնահատելու հստակ ընթացակարգեր: 

Այսինքն` Նախագծում բացակայում են Սահմանադրական դատարանի ՍԴՈ-991 որոշմամբ նշված՝ անձի աշխատունակության (աշխատանքային պիտանիության) գնահատման հստակ մեխանիզմները, որոնք թույլ կտան պարզել, թե կենսաթոշակային տարիքի հասած անձը պատշաճ կերպով կատարում է իր աշխատանքային պարտականություններն ամբողջ ծավալով, համապատասխանում է իր զբաղեցրած պաշտոնին և կորցրել է գործատուի վստահությունը, թե` ոչ: Մինչդեռ, ըստ Նախարարության հայտնած տեղեկատվության՝ նշված խնդիրը պետք է հաշվի առնվեր Նախագծի մշակման շրջանակներում:

Ելնելով վերոգրյալից, գտնում ենք, որ անհրաժեշտ է Նախագծում հստակ կարգավորումներ նախատեսել արծարծված հարցի կապակցությամբ: 

· Նախագծում առաջարկվել է Օրենսգրքի 20-րդ հոդվածի 1-ին մասի 2-րդ կետում առավել հստակեցնել  հատուկ կամ մասնագիտական աշխատանքային ստաժի սահմանումը, որի համաձայն՝ «հատուկ կամ մասնագիտական աշխատանքային ստաժում հաշվարկվում են այն ժամանակահատվածները, որոնց ընթացքում կատարվել է քաղաքացու կրթության կամ անհրաժեշտ որակավորման մասին վկայականում նշված մասնագիտությամբ աշխատանք կամ զբաղեցվել է որոշակի պաշտոն կամ կատարվել է աշխատանք աշխատանքի առանձնահատուկ պայմաններում, ինչպես նաև այլ ժամանակահատվածներ, որոնք թույլատրվում է հաշվարկել տվյալ տիպի աշխատանքային ստաժում:»: Այնուամենայնիվ, ՀՀ օրենսդրության այլ իրավական ակտերում կիրառվում են նաև «մասնագիտական ստաժ» և «գիտամանկավարժական ստաժ» եզրույթները, որոնց իրավական բովանդակությունը որևէ իրավական ակտում բացահայտված չէ: Նշենք, որ Նախարարության պարզաբանման համաձայն` «մասնագիտական ստաժ» և «մասնագիտական աշխատանքային ստաժ» հասկացություններն ունեն բովանդակային նույն իմաստը` թեև «մասնագիտական ստաժ» հասկացությունը ՀՀ օրենսդրությամբ սահմանված չէ, ինչպես նաև` անձի մասնագիտական որակավորմանը համապատասխանող գիտամանկավարժական ստաժը պետք է համարվի մասնագիտական աշխատանքային ստաժ` նկատի ունենալով գիտամանկավարժական աշխատանքների բնույթը:  Նախարարությունը հավելել էր նաև, որ նշված հարցը կքննարկվի Նախագծի մշակման ժամանակ: 

Թեև Նախագծում կատարված վերոգրյալ փոփոխությունը միտված է անուղղակի ընդգրկելու նաև   «մասնագիտական ստաժ» և «գիտամանկավարժական ստաժ» հասկացությունները, այնուամենայնիվ օրենքի տարաբնույթ մեկնաբանություններից խուսափելու համար, գտնում ենք, որ նպատակահարմար կլիներ «մասնագիտական ստաժ» և «գիտամանկավարժական ստաժ» եզրույթներն անմիջապես ընդգրկել «մասնագիտական աշխատանքային ստաժ» հասկացության սահմանման մեջ: Հակառակ դեպքում առկա է վտանգ, որ մի շարք անձինք կարող են զրկվել այն արտոնություններից, որոնք նախատեսված են մասնագիտական աշխատանքային ստաժ ունեցող անձանց համար (oրինակ՝ աշխատանքի ընդունվելիս, կենսաթոշակ ստանալիս և մի շարք այլ դեպքերում):

· Նախագծով առաջարկվում է Օրենսգրքի 94-րդ հոդվածը «նշված է:» բառերից հետո լրացնել հետևյալ բովանդակությամբ նոր պարբերությամբ. «Աշխատանքային պայմանագրերը, որպես կանոն, կնքվում են անորոշ ժամկետով: Արգելվում է կնքել որոշակի ժամկետով աշխատանքային պայմանագիր, եթե նախատեսվող աշխատանքը կրում է կայուն և մշտական բնույթ:»: 

Գտնում ենք, որ ընդգծված եզրույթները հստակեցման կարիք ունեն, քանի որ տարաբնույթ մեկնաբանությունների տեղիք են տալիս: 

Առաջարկում ենք Նախագծի շրջանակներում կարգավորել նաև որոշակի ժամկետով կնքված աշխատանքային պայմանագրերի հասկացության իրավական բովանդակությունը՝ սպառիչ կերպով սահմանելով այն աշխատանքները, որոնք իրենց բնույթով և կատարման պայմաններով կարող են ժամանակավոր համարվել:

Նման իրավական կարգավորումը աշխատողների պաշտպանության կարևոր երաշխիք կհանդիսանա` նրանց հետ ոչ իրավաչափ կերպով որոշակի ժամկետով աշխատանքային պայմանագրի  կնքման հնարավորությունը բացառելու առումով: Գտնում ենք, որ բացի ՀՀ Աշխատանքային օրենսգրքի 95-րդ հոդվածով սահմանված  հիմքերից, ժամկետային աշխատանքային պայմանագրի կնքումը կարող է թելադրված լինել նաև մի շարք այլ օբյեկտիվ պատճառներով:  Օրինակ՝ որոշակի ժամկետով աշխատանքային պայմանագիր կարող է կնքվել որոշակի աշխատանքի կատարման համար արտասահման գործուղվող անձի հետ, գործատուի սովորական գործունեության շրջանակներից դուրս եկող աշխատանքների կատարման դեպքում, որոշակի ժամկետով կամ որոշակի աշխատանքների կատարման համար ստեղծված կազմակերպություններում աշխատողների հետ, ինչպես նաև օրենքով սահմանված այլ դեպքերում: Այս հիմքերը պետք է նույնպես հստակ սահմանվեն օրենքով:

Ուստի, օրենսդրությամբ աշխատողի հետ որոշակի ժամկետով աշխատանքային պայմանագրի կնքման հիմքերի սպառիչ ցանկի սահմանումը կնպաստի գործատուի կողմից նման պայմանագրերի չհիմնավորված կիրառման կանխմանը՝ լրացուցիչ երաշխիքներ ստեղծելով աշխատողի իրավունքների պաշտպանվածության մակարդակի  բարձրացման համար:

· Նախագծի 2-րդ հոդվածով նախատեսվում է Օրենսգրքի 14-րդ հոդվածի 1-ին մասից

հանել «կողմերի համաձայնությամբ՝» բառերը, ինչպես նաև Նախագծի 5-րդ հոդվածով նախատեսվում է Օրենսգրքի 84-րդ հոդվածի 3-րդ մասից հանել «Կողմերի համաձայնությամբ» բառերը: 

Պետք է նշել, որ նմանատիպ փոփոխությունները կարող են խնդրահարույց լինել:

Այսպես,  աշխատանքի ընդունման մասին անհատական իրավական ակտը հանդիսանում է աշխատանքային հարաբերությունների ծագման հիմքերից մեկը. աշխատողի և գործատուի միջև աշխատանքային հարաբերությունների ծագման հաջորդ հիմքը աշխատանքային oրենսդրությամբ սահմանված կարգով կնքված գրավոր աշխատանքային պայմանագիրն է: Աշխատանքային պայմանագրի միջոցով կողմերը ամրագրում են աշխատանքային հարաբերությունների ծագման փաստը, սահմանում են աշխատանքի հիմնական և լրացուցիչ պայմանները, փոխադարձ իրավունքները և պարտականությունները, իսկ պայմանագրի կնքման գրավոր ձևը հնարավորություն է տալիս առավել հստակ ձևով ամրագրելու աշխատանքի այն բոլոր պայմանները, որոնց վերաբերյալ կողմերը ձեռք են բերել համաձայնություն: 
Օրենսգրքի 84-րդ հոդվածով սահմանվում է աշխատանքի ընդունման իրավական ակտի/Նախագծով նաև պայմանագրի/ բովանդակությունը, որը, որպես աշխատանքային հարաբերությունների իրավական կարգավորման մեխանիզմ, պարունակում է խիստ սահմանափակ պայմաններ և բնականաբար չի կարող հանդես գալ որպես աշխատանքային հարաբերությունների իրավական  կարգավորման լիարժեք մեխանիզմ: Բացի ՀՀ աշխատանքային օրենսգրքով սահմանված իմպերատիվ պայմաններից կամ նույն այդ պայմանների շրջանակներում կողմերը կարող են սահմանել աշխատանքի վարձատրության ժամկետներ, փոխադարձ իրավունքների և պարտականությունների լայն շրջանակ,  ինչպես նաև օրենքին չհակասող բազմաթիվ այլ պայմաններ: Սակայն գտնում ենք, որ վերոնշյալ փոփոխությունների պայմաններում աշխատողը կարող է հայտնվել ծայրահեղ խոցելի իրավիճակում` փաստացի զրկվելով իր խախտած իրավունքների արդյունավետ վերականգնման հնարավորությունից, այն դեպքերում, երբ համապատասխան պայմանների վերաբերյալ ձեռք է բերվել բանավոր համաձայնություն և այդ պայմանները չեն ամրագրվել անհատական իրավական ակտում: Աշխատանքի ընդունման իրավական ակտը լինելով գործատուի միակողմանի ակտ և իր մեջ ներառելով  Օրենսգրքի 84-րդ հոդվածով սահմանված պայմանները, բնականաբար չի կարող լուծել վերոգրյալ հարցերը, քանի որ այն ոչ թե համաձայնեցվում, այլ գործատուի կողմից  ընդունումից հետո պարզապես տրվում է աշխատողին:

Ուստի առաջարկում ենք, որպեսզի տվյալ հարցի վերաբերյալ Օրենսգրքի գործող կարգավորումը մնա անփոփոխ:

· Նախագծի  17-րդ  հոդվածով  սահմանվում է՝  Օրենսգրքի 114-րդ հոդվածի 1-ին մասի

2.2-րդ կետը շարադրել հետևյալ խմբագրությամբ.
«2.2) մինչև մեկ տարեկան երեխա խնամող աշխատողի հետ, բացառությամբ  սույն օրենսգրքի 113-րդ հոդվածի 1-ին մասի 1-ին, 3-րդ, 5-րդ, 6-րդ, 8-10-րդ կետերով նախատեսված դեպքերի.»:

Պետք է նշել, որ նախատեսված հիմքերը բավականին լայն են և խնդրահարույց են Խարտիայով նախատեսված աշխատող կանանց մայրության պաշտպանվածության իրավունքի ապահովման տեսանկյունից: 

Այսպես, Խարտիայի 8-րդ հոդվածի 2-րդ մասով սահմանվում է, որ աշխատող կանանց մայրության պաշտպանվածության իրավունքի արդյունավետ կիրառումը ապահովելու նպատակով Կողմերը պարտավորվում են  համարել անօրինական գործատուի՝ կնոջը աշխատանքից ազատման ծանուցում տալը այն ժամանակաշրջանից սկսած, երբ կինը ծանուցում է իր գործատուին իր հղիության մասին, մինչև նրա մայրությանը հատկացված արձակուրդի վերջը, կամ` նրան աշխատանքից ազատման ծանուցում տալը այնպիսի ժամանակ, որ ծանուցման ժամկետը կվերջանա վերոնշյալ ժամանակաշրջանում: Խարտիայի հավելվածով նախատեսվում է, որ 8-րդ հոդվածի 2-րդ մասը չպետք է մեկնաբանվի որպես բացարձակ արգելք դնող: Բացառություններ կարող են կատարվել, օրինակ, հետևյալ դեպքերում՝

ա) եթե աշխատող կինը այնպիսի վատ վարքագիծ է դրսևորել, որն արդարացնում է աշխատանքային հարաբերության խզումը,

բ) եթե համապատասխան կազմակերպությունը դադարում է գործել,

գ) եթե աշխատանքային պայմանագրով ամրագրված ժամկետը լրացել է:

Այս հարցի կապակցությամբ իր դիրքորոշումն է հայտնել նաև Սոցիալական իրավունքների եվրոպական կոմիտեն Նախադեպային իրավունքի 01.09.2008թ. ամփոփագրում: Կոմիտեն անդրադարձել է Էստոնիայի 1992թ Աշխատանքային պայմանագրի վերաբերյալ ակտին: Այսպես, նշվել է, մասնավորապես, որ նշված ակտով արգելվում է դադարեցնել հղի կամ մինչև երեք տարեկան երեխա ունեցող կնոջ հետ աշխատանքային պայմանագիրը: Այս կանոնից բացառություններ իրականացվում են, եթե գործատուն լուծարվել է կամ սնանկ է ճանաչվել, եթե աշխատողը ձախողել  է փորձաշրջանը, կորցրել է գործատուի վստահությունը կամ խախտել է պարտականությունները կամ աշխատողի անպարկեշտ գործողության պատճառով: Բոլոր վերոնշյալ դեպքերում Աշխատանքի տեսչության թույլտվությունը պետք է դիտվի որպես պարտադիր՝ աշխատանքային պայմանագրի դադարման համար: Հանձնաժողովը գտել է, որ վերը նշված բացառություններից որոշները դուրս են գալիս այն բացառությունների շրջանակներից, որոնք թույլատրվում են Խարտիայով: 

Ուստի, գտնում ենք, որ առկա է Նախագծի վերոնշյալ հոդվածում սահմանված բացառությունները վերանայելու անհրաժեշտություն՝ Խարտիայի պահանջներին դրանց համապատասխանությունն ապահովելու նպատակով:

· ՀՀ սահմանադրության 32-րդ հոդվածը սահմանում է, որ աշխատողներն իրենց տնտեսական, սոցիալական և աշխատանքային շահերի պաշտպանության նպատակով ունեն գործադուլի իրավունք, որի իրականացման կարգը և սահմանափակումները սահմանվում են օրենքով: Միաժամանակ, «Արհեստակցական միությունների մասին» ՀՀ օրենքի 20-րդ հոդվածի համաձայն՝ արհեստակցական միությունն իրավունք ունի օրենքով սահմանված կարգով կազմակերպել և անցկացնել գործադուլներ: Սակայն Աշխատանքային օրենսգրքի 73-րդ հոդվածի համաձայն՝ գործադուլը արհեստակցական միության կողմից կազմակերպվում է աշխատանքային վեճի լուծման նպատակով: Այսինքն, բացի նշված դրույթից, Օրենսգիրքը չի պարունակում որևէ այլ կարգավորում, որը կսահմաներ նաև Սահմանադրությամբ երաշխավորված, բացի  աշխատանքայինից, նաև  տնտեսական և սոցիալական շահերի պաշտպանության համար գործադուլի իրավունքը, որը կապված է պետական մարմինների գործողությունների հետ: Ստացվում է, որ գործադուլ, այդ թվում նաև՝ արհեստակցական միությունների միջոցով, կարելի է իրականացնել միայն կոլեկտիվ աշխատանքային վեճերի դեպքում և բացառապես գործատուի հետ ծագած աշխատանքային հարաբերությունների շրջանակում: 

Ուստի գտնում ենք, որ առկա է օրենսդրական բաց, որը նույնպես անհրաժեշտ է կարգավորել Նախագծի շրջանակներում:
	1. Ընդունվել է: 
2. Չի ընդունվել:

3. Ընդունվել է:

4. Չի ընդունվել: Սույն նախագծով տրվում է «մասնագիտական աշխատանքային ստաժի» հասկացությունը, որն իր մեջ ներառում է թե´ գիտական, թե´ մանկավարժական, ինչպես նաև այլ տիպի ստաժները, որոնք նախագծով առաջարկվող տարբերակի իմաստով գնահատվում են որպես մասնագիտական աշխատանքային ստաժ:

5. Ընդունվել է մասնակի:

Օրենսգրքի 95-րդ հոդվածի 3-րդ մասում սահմանվում են այն դեպքերը, երբ գործատուն իրավունք կնքելու որոշակի ժամկետով պայմանագրեր և նշված դեպքերը համարվում են որպես բացառություն աշխատանքային հարաբերությունների ժամկետների ընդհանուր կանոններից: Միաժամանակ հիմք ընդունելով օրենսգրքի 36-րդ հոդվածի 3-րդ կետը՝ հարցի իրավական կարգավորման տեսակետից կարևոր նշանակություն ունի օրենսգրքի 95-րդ հոդվածի կիրարկման վերաբերյալ ՀՀ Վճռաբեկ դատարանի նախադեպային որոշումները, որոնցով ՀՀ վճռաբեկ դատարանը հստակ սահմանում է որոշակի ժամկետով աշխատանքային պայմանագրերի կնքման դեպքերը և պայմանները: 

6. Ընդունվել է:

7. Չի ընդունվել: Նախագծի լրամշակված տարբերակի 20-րդ հոդվածով օրենսգրքի 114-րդ հոդվածի 1-ին մասում առաջարկվող փոփոխությունը չի հակասում Վերանայված եվրոպական սոցիալական խարտիայի 8-րդ հոդվածի 2-րդ մասին:

Վերանայված եվրոպական սոցիալական խարտիայի 8-րդ հոդվածի 2-րդ մասի պահանջը ամբողջությամբ իրացված է օրենսգրքի 114-րդ հոդվածի 1-ին մասի 2.1-րդ կետում, որի համաձայն՝ աշխատանքային պայմանագրի լուծումը գործատուի նախաձեռնությամբ արգելվում է հղի կանանց հետ` հղիության մասին գործատուին տեղեկանք ներկայացնելու օրվանից մինչև հղիության և ծննդաբերության արձակուրդի ավարտման օրվանից հետո մեկ ամիսը լրանալը:

Նախագծով առաջարկվող փոփոխությունն ունի զուտ խմբագրական բնույթ, որով առավել հստակեցվում են օրենսգրքի դրույթները, իսկ նշված դրույթի վերաբերյալ Սոցիալական իրավունքի եվրոպական կոմիտեի կողմից Վերանայված եվրոպական սոցիալական խարտիային որևէ անհամապատասխանություն անհամապատասխանություն չի արձանագրվել:

8. Չի ընդունվել: Սոցիալական գործընկերության հանրապետական մակարդակում 2009 թվականի ապրիլի 27-ին ՀՀ կառավարության, Հայաստանի արհմիությունների կոնֆեդերացիայի և Հայաստանի գործատուների հանրապետական միության (այսուհետ՝ Կողմեր) միջև, համաձայն ՀՀ աշխատանքային օրենսգրքի, կնքվել է Հանրապետական կոլեկտիվ պայմանագիրը:

Հանրապետական կոլեկտիվ պայմանագրին համապատասխան՝ հանրապետական մակարդակում կոլեկտիվ բանակցությունների վարման, պայմանագրային պարտավորությունների կատարման ապահովման, պայմանագրի կիրարկումն ապահովելու նպատակով գործողությունների ծրագրի մշակման, պայմանագրի կատարման ընթացքում ծագած խնդիրների քննարկման, Կողմերին համապատասխան առաջարկների ներկայացման նպատակով ձևավորվել է Հանրապետական եռակողմ հանձնաժողով: 
ՀՀ աշխատանքային օրենսգրքի 54-րդ հոդվածի համաձայն՝ հանրապետական, ճյուղային և տարածքային կոլեկտիվ պայմանագրերի կնքման և դրա դրույթների կատարման վերաբերյալ ծագած վեճերը լուծվում են ՀՀ աշխատանքային օրենսգրքի 11-րդ գլխի դրույթներով սահմանված կարգով:

ՀՀ աշխատանքային օրենսգրքի 73-րդ հոդվածի 1-ին մասով սահմանված է, որ գործադուլը կոլեկտիվ աշխատանքային վեճի լուծման նպատակով մեկ կամ մի քանի կազմակերպությունների աշխատողների կամ աշխատողների խմբի աշխատանքի լրիվ կամ մասնակի ժամանակավոր դադարեցումն է:

ՀՀ աշխատանքային օրենսգրքի 73-րդ հոդվածի 2-րդ մասը սահմանում է արհեստակցական միության իրավունքը՝ օրենքով սահմանված դեպքերում գործադուլ կազմակերպելու վերաբերյալ: 

Այսինքն, ՀՀ աշխատանքային օրենսգիրքը հստակ սահմանում է գործադուլի հասկացությունը և արհեստակցական միությունների գործադուլ կազմակերպելու իրավունքը, ոն առավել ամբողջական կարգավորված է  «Արհեստակցական միությունների մասին» ՀՀ օրենքով: Մասնավորապես, «Արհեստակցական միությունների մասին» մասին ՀՀ օրենքի 20-րդ հոդվածի համաձայն՝ արհեստակցական միությունն իրավունք ունի օրենքով սահմանված կարգով կազմակերպել և անցկացնել հավաքներ, գործադուլներ և հանրային միջոցառումներ, դրանց հետ կապված բանակցություններ վարել պետական մարմինների, տեղական ինքնակառավարման մարմինների, գործատուների, այլ կազմակերպությունների, նրանց պաշտոնատար անձանց հետ:
	1. Նախագծի լրամշակված տարբերակի 31-րդ հոդվածը խմբագրվել է:

2. Առաջարկվող լրացմամբ օրենսգրքի 179-րդ հոդվածն համապատասխանեցվել է  «Նվազագույն ամսական աշխատավարձի մասին» ՀՀ օրենքին:  

3. Նախագծի լրամշակված տարբերակի 13-րդ հոդվածը խմբագրվել է:

5. Նախագծի լրամշակված տարբերակի 12-րդ հոդվածից հանվել են «կայուն և մշտական բնույթ կրող» բառերը:

6. Նախագծի խմբագրված տարբերակի 6-րդ հոդվածը խմբագրվել է: 



	19.
	Հայաստանի արհմիությունների կոնֆեդերացիա

18.09.2014թ.

N 05-01/26
	Առաջարկություններ Նախագծի վերաբերյալ.

1. Նախագծի 4-րդ հոդվածը հստակեցման կարիք ունի, քանի որ ՀՀ աշխատանքային օրենսգրքի 20-րդ հոդվածի 1-ին մասի 2-րդ կետում «որոշակի»  բառը  նշված է 2 անգամ:

2. Նախագծի 5-րդ հոդվածի 2-րդ կետի «կամ» բառը փոխարինել ստորակետով,  քանի որ բովանդակությունը և վերնագիրը  պետք է համահունչ լինեն միմյանց: 

3. Նախագծի 6-րդ հոդվածի 2–րդ կետում «աշխատողին» բառից հետո գրել «, իսկ մինչև 14 տարեկան աշխատողների դեպքում` ծնողներից մեկին կամ որդեգրողին կամ հոգաբարձուին` աշխատանքային պայմանագիրը ստորագրելու օրը :» բառերը:

4. Նախագծի 7-րդ հոդվածի 2-րդ կետը և նախագծի 8-րդ հոդվածը  հանել, քանի որ աշխատանքային գրքույկի բացակայությունը կարող է նպաստել չձևակերպված աշխատողների թվաքանակի ավելացմանը, բարդություններ առաջացնել հատկապես կազմակերպության վերակազմակերպման դեպքում` աշխատողների աշխատանքային ստաժը հաշվարկելու ժամանակ:

5. Նախագծի 7-րդ հոդվածի 3-րդ մասում «տեսաներածվում» բառից հետո ավելացնել «կամ պատճենահանվում» բառերը:

6. Նախագծի 10-րդ հոդվածի «նշված է:» բառից հետո առաջարկվող լրացումը գրել առանձին կետով:

7.  Նախագծի 13-րդ հոդվածի փոփոխությունը շարադրել հետևյալ խմբագրությամբ` «ՀՀ աշխատանքային օրենսգրքի 102-րդ հոդվածի 1-ին մասը խմբագրել հետևյալ բովանդակությամբ` «Անօրինական է համարվում առանց սույն օրենսգրքով սահմանված կարգով կնքված գրավոր աշխատանքային պայմանագրի կամ աշխատանքի ընդունման մասին անհատական իրավական ակտի հիման վրա  կատարվող աշխատանքը: »:

8. Նախագծի 14-րդ հոդվածի  1-ին կետի «ակնհայտ բարենպաստ է» բառակապակցությունը  անհրաժեշտ է հստակեցնել:

9. Նախագծի 14-րդ հոդվածի 2-րդ  կետը հանել, քանի որ նույն դրույթը սահմանված է ՀՀ Աշխատանքային օրենսգրքի 194-րդ հոդվածում:

10. Նախագծի 15-րդ հոդվածը հանել, քանի որ այն կրկնում է նախագծի 22-րդ հոդվածը:

11. Նախագծի 16-րդ հոդվածի 1-ին մասի  «հիմքը նախատեսված է» բառերի փոխարեն գրել «եթե առկա է պայմանագրի լուծման հիմքը»:

12. Նախագծի 19-րդ հոդվածի 1-ին կետի «թվաքանակի՚ բառը «քանակի» փոխարինելը նպատակարարմար չէ, քանի որ «թվաքանակ» բառը նախատեսված է ոչ միայն ՀՀ աշխատանքային օրենսգրքի 116-րդ հոդվածով, այլ նաև ՀՀ աշխատանքային օրենսգրքի 43, 49, 126 հոդվածներով: 

13. Նախագծի 21-րդ հոդվածի 2-րդ կետի «Էական» բառը հանել, քանի որ դրանով սահմանափակվում է աշխատողի աշխատանքային պայմանները:

14. Նախագծի 24-րդ հոդվածի 2-րդ կետը հանել, քանի որ դրա անհրաժեշտությունը չկա:

15. Նախագծի 27-րդ հոդվածում նախատեսված «երկու ամիս» ժամկետը «մեկ շաբաթ» ժամկետով  փոխարինելը կարճ է և չի բխում աշխատողների շահերից, ուստի առաջարկվում է «մեկ շաբաթ» բառերը փոխարինել «մեկ ամիս» բառերով:

16.  Նախագծի 28-րդ հոդվածի 2–րդ կետի «աշխատողների» բառից հետո ավելացնել, «հաշմանդամների»  բառը:

17. Նախագծի 28-րդ հոդվածի 3-րդ կետի ա/ ենթակետը չի ապահովում գործող ՀՀ աշխատանքային օրենսգրքի 139-րդ և 194-րդ հոդվածների պահանջները:

18. Նախագծի 31-րդ հոդվածի 1-ին կետի «պատշաճ կարգով» բառերը փոխարինել «ստորագրությամբ՚ բառով, քանի որ նման ձևով ծանոթացումը ավելի հստակ և իրատեսական է, իսկ «ակտն ընդունելուց հետո եռօրյա ժամկետում» բառերը փոխարինել «ակտի ընդունման օրը» բառերով:

19. Նախագծի 35-րդ հոդվածի 1-ին կետի  2-րդ պարբերության  «օրը» բառից հետո «աշխատնքի ընդունման ամիսը և հաջորդող տարվա  տարեթիվը» բառերը հանել:

20. Նախագծի 35-րդ հոդվածի 2-րդ կետը հանել, քանի որ գործատուի  ներքին իրավական ակտը` դա  գործատուի կողմից միանձնյա ընդունված փաստաթուղթն է, իսկ կոլեկտիվ պայմանագիրը` կողմերի համաձայնությամբ սահմանված նորմեր են:

21. Նախագծի 35-րդ հոդվածի 3-րդ կետը հանել, քանի որ չի ապահովում աշխատողի օրենսդրությամբ սահմանված հանգստի իրավունքը:

22. Նախագծի 37-րդ հոդվածը հանել, քանի որ նախագծով աշխատողը զրկվում է իրեն հասանելիք արձակուրդը իրեն հարմար ժամանակ օգտագործելու հնարավորությունից:

23. Նախագծի 40-րդ հոդվածից հանել «ինչպես նաև մինչև 6 ամիս աշխատած աշխատողների հետ աշխատանքային պայմանագիրը լուծելու դեպքում» բառերը, քանի որ այդ նույն հարցը կարգավորված է ՀՀ աշխատանքային օրենսգրքի 170-րդ հոդվածի 2-րդ մասով:

24. Նախագծի  44-րդ հոդվածով նախատեսված ՀՀ աշխատանքային օրենսգրքի 194-րդ հոդվածը ուժը կորցրած ճանաչելու մասին դրույթը հանել,  քանի որ գործող ՀՀ աշխատանքային օրենսգրքի 194-րդ հոդվածով կարգավորվում են աշխատանքի վարձատրության պայմանները և այն պետք է մնա ՀՀ աշխատանքային օրենսգրքի «Աշխատավարձ»  գլխում: 

Առաջարկվում է նաև ՀՀ աշխատանքային օրենսգրքում կատարել հետևյալ լրացումները և փոփոխությունները.
1. Հաշվի առնելով, որ ՀՀ Սահմանադրության  32-րդ հոդվածի վերջին պարբերության, ինչպես նաև ՀՀ աշխատանքային օրենսգրքի հոդված 3-ի 1-ին մասի 2-րդ կետի համաձայն արգելվում է հարկադիր աշխատանքը ու թեև Հայաստանի Հանրապետությունը վավերացրել է Աշխատանքի միջազգային կազմակերպության թիվ 29 և 105 կոնվենցիաները, որտեղ սահմանված է «հարկադիր աշխատանք» եզրույթը, սակայն ՀՀ որևէ իրավական ակտով սահմանված չէ «հարկադիր աշխատանքի» հասկացությունը, ուստի առաջարկվում է ՀՀ աշխատանքային օրենսգիրքը լրացնել նոր 13.1 հոդվածով  հետևյալ խմբագրությամբ.

«Հոդված 13.1. Հարկադիր աշխատանք
1.Հարկադիր աշխատանքը որևէ պատժի սպառնալիքի տակ որևէ անձից պահանջվող ցանկացած աշխատանք կամ ծառայություն է, որի համար անձը կամավոր չի հայտնել իր համաձայնությունը:

2. Հարկադիր աշխատանք է դիտվում` 

1) իրավական ակտերով, կոլեկտիվ կամ աշխատանքային պայմանագրով սահմանված ժամկետներում և ծավալով չվարձատրվող աշխատանքը, 

2) գործատուի կողմից աշխատանքային պարտականությունների կատարման պահանջը, եթե աշխատողի կյանքին կամ առողջությանը վտանգ է սպառնում:

3. Սույն օրենսգրքի նպատակների համար հարկադիր աշխատանքը չի ներառում`

1)պարտադիր զինվորական ծառայության մասին օրենքով պահանջվող և զուտ զինվորական բնույթի ցանկացած աշխատանք,

2) արտակարգ իրավիճակների պայմաններում պահանջվող ցանկացած աշխատանք, այսինքն` ռազմական դրության, տարերային աղետների կամ դրա սպառնալիքի դեպքում (հրդեհներ, երկրաշարժ, սուր համաճարակներ կամ անասնային համաճարակներ), որոնց ժամանակ վտանգի են ենթարկվում կամ կարող են ենթարկվել ամբողջ բնակչության կամ դրա մի մասի կյանքը կամ նորմալ կենսապայմանները.

3) դատարանի օրինական ուժի մեջ մտած դատավճռի հիման վար կատարվող աշխատանքը, որը կատարվում է պետական մարմնի վերահսկողության ներքո:»:

2. ՀՀ աշխատանքային օրենսգրքի 4-րդ հոդվածի 1-ին մասի «ակտերով» բառից հետո ավելացնել «աշխատանքային» բառը, ի նկատի ունենալով, որ ՀՀ աշխատանքային օրենսգրքի 6-րդ հոդվածի 1-ին մասով աշխատանքային հարաբերությունների կարգավորումն իրականացվում է նաև  աշխատանքային պայմանագրով:

Նույն հոդվածի 1-ին մասի 3-րդ կետի «պարտականությունների» բառը փոխարինել «պարտավորություններ» բառով, ի նկատի ունենալով, որ այս դեպքում խոսքը գնում է պայմանագրով ստանձնած պարտավորություններին, որոնք ամրագրված են սույն օրենսգրքի 39-րդ հոդվածի 2-րդ մասի 7-րդ և 8-րդ կետերով:

3. ՀՀ աշխատանքային օրենսգրքի 45-րդ հոդվածի 4-րդ մասը ճանաչել ուժը կորցրած և նույն մասի փոխարեն նոր խմբագրությամբ ավելացնել` «Գործատուն պարտավոր է ոչ ուշ, քան յոթնօրյա ժամկետում ապահովել կոլեկտիվ բանակցությունների վարումը իր աշխատողներին միավորող արհեստակցական միության հետ:»:

4. ՀՀ աշխատանքային օրենսգրքի 50-րդ հոդվածի 2-րդ մասից հանել «Հանրապետական» բառը:

Նույն հոդվածը լրացնել 3-րդ մասով հետևյալ բովանդակությամբ` «Հանրապետական կոլեկտիվ պայմանագրի մշակման կարգը, ժամկետները, ինչպես նաև դրանց հետ կապված հարցերը կարգավորվում են օրենքով:»:

5. ՀՀ աշխատանքային օրենգրքի 59-րդ հոդվածի 4-րդ մասի «փոփոխության» բառից հետո գրել «կազմակերպության վերակազմակերպման, մասնավորեցման (ապապետականացման) դեպքերում» բառերը:

6. Համաձայն Աշխատանքի միջազգային կազմակերպության փորձագետների զեկույցի` գործադուլ հայտարարելու համար կազմակերպության աշխատակիցների նույնիսկ կեսից ավելիի համաձայնություն ստանալու պահանջը  չափից ավել է, ուստի առաջարկվում է ՀՀ աշխատանքային օրենսգրքի 74-րդ հոդվածի 1-ին մասի 1-ին և 2-րդ կետերի  «երկու երրորդի» բառերը փոխել «մեկ երկրորդի» բառերով:

7. ՀՀ աշխատանքային օրենսգրքի 105-րդ հոդվածի  2-րդ մասի «Աշխատողին նույն գործատուի մոտ այլ վայր աշխատանքի փոխադրելը, ինչպես նաև «այլ գործատուի մոտ աշխատանքի փոխադրելը» բառերը փոխարինել «աշխատանքի ընդունման վայրը» բառերով, քանի որ տեքստում նշված հիշյալ բառերով արտահայտված միտքը չի կարող էական պայման հանդիսանալ: Տվյալ դեպքում էական պայման է հանդիսանում աշխատանքի վայրը, որը ամրագրված է սույն օրենսգրքի 84-րդ հոդվածի 1-ին մասի 1-ին կետում:

8. ՀՀ աշխատանքային օրենսգրքի 115-րդ հոդվածի 2-րդ մասը հակասում է 1-ին մասին, քանի որ 1-ին մասով գործատուի նախաձեռնությամբ աշխատանքային պայմանագիրը լուծելու դեպքում սահմանված է մեկ միասնական ծանուցման ժամկետ` 2 ամիս տևողությամբ, իսկ 2-րդ մասով գործատուի նախաձեռնությամբ աշխատանքային պայմանագիրը լուծելու դեպքում ծանուցման ժամկետը պայմանավորված է տվյալ գործատուի մոտ աշխատողի ունեցած աշխատանքային ստաժով և այս դեպքում ծանուցման ժամկետները ունեն տարբեր տևողություններ: Բացի դրանից անհրաժեշտ է նշել, որ հակասությունը առկա է նաև  հոդվածի 2-րդ մասով նշված տարբեր կետերի միջև:

Աշխատողների իրավունքների և հնարավորությունների սկզբունքը կիրառելու նպատակով անհրաժեշտ է սահմանել հավասար ծանուցման ժամկետներ գործատուի նախաձեռնությամբ աշխատանքային պայմանագիրը լուծելու դեպքում, որը համապատասխանում է ՀՀ աշխատանքային օրենսգրքի 3-րդ հոդվածի 5-րդ կետով սահմանված աշխատողների իրավունքների և հնարավորությունների հավասարությանը:

Համաձան «Իրավական ակտերի մասին» ՀՀ օրենքի 24-րդ հոդվածի 5-րդ կետի` «Նույն իրավական ակտի տարբեր մասերի միջև հակասության դեպքում գործում են այն մասերի դրույթները որոնք բխում են տվյալ իրավական ակտի էությունից:»: Տվյալ դեպքում, ըստ մեզ, այդ ժամկետի տևողությունը  կարող է սահմանվել 14 օր:

9. ՀՀ աշխատանքային օրենսգրքի 119-րդ հոդվածի 2-րդ մասի 1-ին նախադասության «տեսուչին» բառից հետո ավելացնել «և արհեստակցական միության համապատասխան ղեկավար մարմնին» բառերը: 

Նույն հոդվածի 2-րդ մասից հանել վերջին նախադասությունը. «Եթե սահմանված ժամկետում պատասխան չի տրվում, ապա գործատուն իրավունք ունի լուծելու աշխատանքային պայմանագիրը՚, քանի որ խախտվում է ԱՄԿ թիվ 135 կոնվենցիայի 1-ին հոդվածի դրույթը և Եվրոպական վերանայված սոցիալական խարտիայի 28-րդ հոդվածի պահանջը:»:
Նույն հոդվածի 3-րդ մասից առաջարկվում է հանել 2-րդ նախադասությունը` հաշվի առնելով ՀՀ Սահմանադրության հոդված 94-ը:

Նույն հոդվածը լրացնել նոր 5-րդ մասով հետևյալ բովանդակությամբ` «Աշխատանքային պայմանագրի լուծումը արհմիության անդամի հետ սույն  օրենսգրքի 113-րդ հոդվածի 1-ին մասի 3-րդ կետով նախատեսված դեպքերում չի թույլատրվում առանց արհեստակցական միության ղեկավար մարմնի նախնական համաձայնության», որը բխում է ՀՀ աշխատանքային օրենսգրքի հոդված 26-ի 1-ին մասի 2-րդ կետի պահանջից:

10. ՀՀ աշխատանքային օրենսգրքի 120-րդ հոդվածի 3-րդ մասում «Գործատու» բառը փոխարինել «ատեստացիոն/մասնագիտական /հանձնաժողովը» բառերով, քանի որ գործատուն միանձնյա չի կարող գնահատել բարձրակար• մասնագետի համապատասխանությունը կատարվող աշխատանքին:

 11. ՀՀ աշխատանքային օրենսգրքի 142-րդ հոդվածի 1-ին մասի   «ներկայացուցիչը» բառից հետո առաջարկվում է գրել «համաձայնեցնելով աշխատողների ներկայացուցչական մարմնի հետ» բառերը, քանի որ կոլեկտիվ պայմանագիրը կնքվում է ոչ բոլոր կազմակերպություններում, իսկ աշխատանքի (հերթափոխային) ժամանակացույցերը համարվում են աշխատաժամանակի և հանգստի ժամանակի բաղկացուցիչ մասերը, ուստի, անհրաժեշտ ենք համարում աշխատողների  ներկայացուցչական մարմնի անմիջական մասնակցությունը գործատուի կամ նրա ներկայացուցչի կողմից աշխատանքի ռեժիմին վերաբերող ժամանակացույցերը կազմելու և հաստատելու գործընթացներին:

12. ՀՀ աշխատանքային օրենսգրքի 145-րդ հոդվածի 1-ին մասի 6-րդ  կետը առաջարկվում է ուժը կորցրած ճանաչել, քանի որ գործատուի պայմանագրային պարտավորությունների չկատարումը չի կարող աշխատողին արտաժամյա աշխատանքի ներգրավելու պատճառ հանդիսանալ:

13. ՀՀ աշխատանքային օրենսգրքի 176-րդ հոդվածի 3-րդ մասի «մեկ տարվա ընթացքում ոչ ավելի քան  60 օր տևողությամբ» բառերը փոխարինել «այլ տևողությամբ» բառերով, քանի որ  համաձայն սույն օրենսգրքի 57-րդ հոդվածի 1-ին մասի և  84-րդ հոդվածի  3-րդ մասի կոլեկտիվ և աշխատանքային պայմանագրերով սահմանվում են պայմաններ, որոնք կարգավորված չեն գործող օրենսդրությամբ:

 14. ՀՀ աշխատանքային օրենսգրքի հոդված 179-ի 1-ին մասը առաջարկվում է սկսել նոր պարբերությամբ հետևյալ բովանդակությամբ. «Նվազագույն աշխատավարձը որակավորում չպահանջող, աշխատանքի նորմալ պայմաններում և տևողությամբ կատարվող աշխատանքի դիմաց աշխատողին տրվող վարձատրությունն է:»:

15. Անհիմն ենք համարում ՀՀ աշխատանքային օրենգրքի 186-րդ հոդվածի 6-րդ մասով նախատեսված դրույթը` անհաղթահարելի ուժ համարվող պատճառներով առաջացած պարապուրդը աշխատողի մեղքով առաջացած պարապուրդին հավասարեցնելը և այդ ժամանակահատվածի համար պարապուրդ չվճարելը: Կարելի է ենթադրել, որ բնական աղետներ տեղի ուննենալու համար նույնպես աշխատողն է մեղավոր: Ուստի առաջարկում ենք մշակել կարգ և պարտավորեցնել գործատուին ապահովագրվելու նման դեպքերից: 

16. ՀՀ աշխատանքային օրենգրքի 258-րդ հոդվածի 5-րդ մասի «տևողությամբ» բառից հետո ավելացնել «կնոջ ցանկությամբ նորածնին կերակրելու համար տրվող ընդմիջումները միավորվում և միացվում են ընդհանուր ընդմիջման, կամ տեղափոխվում են աշխատանքային օրվա սկիզբը, վերջը` համապատասխանաբար կրճատելով օրվա տևողությունը»: Այս լրացումն նպատակ ունի կրծքով կերակրող կնոջ համար ստեղծել պայմաններ նշված արտոնությունը ռեալ օգտագործելու համար:

17. ՀՀ աշխատանքային օրենսգրքի 263-րդ հոդվածը շարադրել նոր խմբագրությամբ.    

«Հոդված 263. Անհատական աշխատանքային վեճի հասկացությունը
Անհատական աշխատանքային վեճը աշխատողի և գործատուի միջև տարաձայնությունն է, կապված աշխատանքային օրենսդրության, աշխատանքային իրավունքի  նորմեր պարունակող օրենքների և այլ իրավական ակտերի, կոլեկտիվ պայմանագրերի, աշխատանքային պայմանագրի (այդ թվում անհատական աշխատանքային պայմանների փոփոխման կամ սահմանման) վերաբերյալ, ինչի մասին դիմում է ներկայացվել վեճեր քննող մարմիններին:»:

18. ՀՀ աշխատանքային օրենսգրքի 264-րդ հոդվածի վերնագրի  «աշխատանքային» բառից առաջ ավելացնել «անհատական» բառը,  իսկ «մարմին» բառը փոխարինել «մարմիններ» բառով:

19.  ՀՀ աշխատանքային օրենսգրքի   264-րդ հոդվածի 1-ին մասը շարադրել նոր խմբագրությամբ հետևյալ բովանդակությամբ` «Անհատական աշխատանքային վեճերը քննում են անհատական աշխատանքային վեճեր քննող հանձնաժողովները` սույն օրենսգրքով սահմանված կարգով և դատարանները` ՀՀ քաղաքացիական դատավարության օրենսգրքով սահմանված կարգով:»:

20.  ՀՀ աշխատանքային օրենսգիրքը լրացնել նոր հոդվածներով հետևյալ խմբագրությամբ.

«Հոդված 267. Անհատական աշխատանքային վեճեր քննող հանձնաժողովի ձևավորումը
1. Անհատական աշխատանքային վեճեր քննող հանձնաժողովը ձևավորվում է կազմակերպության աշխատողների (աշխատողների ներկայացուցչական մարմնի) նախաձեռնությամբ և (կամ) կազմակերպության գործատուի նախաձեռնությամբ կողմերի հավասար թվով ներկայացուցիչներից: Գործատուն կամ աշխատողների ներկայացուցչական մարմինը անհատական աշխատանքային վեճեր քննող հանձնաժողով ստեղծելու մասին առաջարկություն ստանալու օրվանից տասնօրյա ժամկետում իր ներկայացուցիչներին  առաջարկում է վեճեր քննող հանձնաժողովում: 

2. Գործատուի ներկայացուցիչները անհատական աշխատանքային վեճեր քննող հանձնաժողովում նշանակվում են կազմակերպության ղեկավարի անհատական իրավական ակտով:

3. Անհատական աշխատանքային վեճեր քննող հանձնաժողովում աշխատողների ներկայացուցիչները ընտրվում են ընդհանուր ժողովի, կամ ներկայացուցչական մարմնի կողմից:

4. Գործատուն ապահովում է կազմակերպության անհատական աշխատանքային վեճեր քննող հանձնաժողովի կազմակերպա-տեխնիկական գործունեության կազմակերպումը: 

5. Հանձնաժողովը իր կազմից ընտրում է նախագահ և քարտուղար:

Հոդված 268.  Անհատական աշխատանքային վեճեր քննող հանձնաժողովի իրավասությունը
1. Անհատական աշխատանքային վեճեր քննող հանձնաժողովը կազմակերպություններում առաջացած անհատական աշխատանքային վեճեր քննող սկզբնական մարմինն է, բացառությամբ այն վեճերի, որոնց քննարկման վերաբերյալ ՀՀ օրենսդրությամբ այլ կարգ է սահմանված:

2. Անհատական աշխատանքային վեճը քննարկվում է աշխատանքային վեճեր քննող հանձնաժողովի կողմից, եթե աշխատողը կամ գործատուն անձամբ կամ իրենց ներկայացուցիչների միջոցով անմիջական բանակցություններով  չեն կարողացել կար•ավորել առաջացած տարաձայնութնունները:

Հոդված 269. Անհատական աշխատանքային վեճեր քննող հանձնաժողովին դիմելու ժամկետը
Անհատական աշխատանքային վեճեր քննող հանձնաժողովին կարող են դիմել և աշխատողը և գործատուն` աշխատանքային օրենսդրության, աշխատանքային իրավունքի նորմեր պարունակող նորմատիվ իրավական ակտերի, կոլեկտիվ և աշխատանքային պայմանագրերի, կանոնների, կանոնադրությունների և հրահանգների պահանջները խախտելու մասին իմանալու օրվանից հաշված  երեք ամսվա ընթացքում: Այդ ժամկետը հարգելի պատճառով բաց թողնելու  դեպքում հանձնաժողովը այն կարող է վերականգնել:

Հոդված 270. Անհատական աշխատանքային վեճեր քննող հանձնաժողովի կողմից անհատական աշխատանքային վեճի քննարկման կարգը
1. Անհատական աշխատանքային վեճեր քննող հանձնաժողովին  ներկայացված  դիմումը գրանցվում է  հանձնաժողովի կողմից:

2. Անհատական աշխատանքային վեճեր քննող հանձնաժողովը անհատական աշխատանքային վեճը քննարկում է դիմումը ստանալու օրվանից  տաս օրացուցային օրավա ընթացքում: 

3.Վեճը քննարկվում է դիմումը ներկայացրած կողմի կամ նրա ներկայացուցչի մասնակցությամբ: Կողմի կամ նրա ներկայացուցչի բացակայությամբ դիմումը քննարկվում է միայն դիմողի գրավոր համաձայնության դեպքում: 

4. Կողմի կամ նրա ներկայացուցչի նիստին չներկայանալու դեպքում նիստը հետաձգվում է: Երկրորդ անգամ անհարգելի պատճառով չներկայանալու դեպքում հանձնաժողովը որոշում է կայացնում հարցը քննարկումից հանելու մասին, ինչը կողմին չի զրկում սույն օրենսգրքի 269-րդ հոդվածով սահմանված ժամկետում նորից դիմում ներկայացնել աշխատանքային վեճի քննարկման համար:

5.Անհատական աշխատանքային վեճեր քննող հանձնաժողովի կողմերը նիստին կարող են հրավիրել վկաներ և մասնագետներ: 

6. Անհատական աշխատանքային վեճեր քննող հանձնաժողովի կողմի պահանջով գործատուն կամ նրա ներկաացուցիչը հանձնաժողովի կողմից սահմանված ժամկետում  պարտավոր է տրամադրի համապատասխան փաստաթղթեր: 

7.Անհատական աշխատանքային վեճեր քննող հանձնաժողովի նիստը իրավազոր է, եթե նիստին մասնակցում են հանձնաժողովի կազմում առաջադրված յուրաքանչյուր կողմի ներայացուցիչների ոչ պակաս, քան կեսը: 

8. Անհատական աշխատանքային վեճեր քննող հանձնաժողովի նիստը արձանագրվում է: Արձանագրությունը ստորագրվում է հանձնաժողովի նախագահի և քարտուղարի կողմից:

9. Նախագահի և քարտուղարի պարտականությունները անհատական աշխատանքային վեճեր քննող հանձնաժողովի յուրաքանչյուր նիստում հերթով կատարում են աշխատողների և գործատուի ներկայացուցիչները, ընդ որում նախագահի  և քարտուղարի պարտականությունները միևնույն նիստում չեն կարող կատարել միևնույն կողմի ներկայացուցիչները: 

10. Անհատական աշխատանքային վեճեր քննող հանձնաժողովի յուրաքանչյուր նիստի ավարտից հետո կողմերը նշանակում են հաջորդ նիստի նախագահ և քարտուղար, որոնց էլ հանձնարարվում  է նիստի նախապատրաստումն ու հրավիրումը:

Հոդված 271. Անհատական աշխատանքային վեճեր քննող հանձնաժողովի որոշում կայացնելու կարգը 

Անհատական աշխատանքային վեճեր քննող հանձնաժողովը քննարկվող հարցի վերաբերյալ գաղտնի քվեարկությամբ որոշում է կայացնում նիստին ներկա  հանձնաժողովի  անդամների ձայների պարզ մեծամասնությամբ: 

Ձայների հավասարության դեպքում հանձնաժողովի նախագահի ձայնը որոշիչ է :

Հոդված 272. Անհատական աշխատանքային վեճեր քննող հանձնաժողովի որոշման  բովանդակությունը
1. Անհատական աշխատանքային վեճեր քննող հանձնաժողովի որոշման  մեջ նշվում է.

ա. կազմակերպության անվանումը, կամ գործատուի անունը, ազգանունը, հայրանունը. 

բ. հանձնաժողովին  դիմելու և քննարկելու ժամկետները.

գ. նիստին ներկա անդամների անունը, ազգանունը, հայրանունը.

դ. առկա վեճը և դրա հիմնավորումը (օրենքի և այլ իրավական ակտերի հղումով).

ե.  քվեարկության արդյունքները:

2. Որոշումը կայացնելուց հետո, երեք օրվա ընթացքում կողմերին հանձնվում է հանձնաժողովի որոշումը: 

Հոդված 273. Անհատական աշխատանքային վեճեր քննող հանձնաժողովի որոշման կատարումը
1. Անհատական աշխատանքային վեճեր քննող հանձնաժողովի որոշումը գործողության մեջ է մտնում բողոքարկման համար նախատեսված տասնօրյա ժամկետը լրանալուց հետո երեք օրվա ընթացքում: Սահմանված ժամկետում հանձնաժողովի որոշումը չկատարելու դեպքում, հանձնաժողովը աշխատողի խնդրանքով տալիս է կատարողական թերթիկի ուժ ունեցող վկայական: 

2. Վկայական ստանալու համար աշխատողը կարող է դիմել հանձնաժողովին մեկ ամսվա ընթացքում անհատական աշխատանքային վեճերի հանձնաժողովի որոշումը գործողության մեջ մտնելու  օրվանից հաշված: Վկայականի ձևը հաստատում է ՀՀ կառավարությունը:

3. Հարգելի պատճառով աշխատողի կողմից նշված ժամկետը բաց թողնելու դեպքում, հանձնաժողովը կարող է վերականգնել այդ ժամկետը:

4.Վկայական չի տրվում, եթե կողմերից մեկը սահմանված ժամկետում աշխատանքային վեճը քննելու համար դիմում է ներկայացրել դատարան: 

5. Հանձնաժողովի կողմից տրված վկայականի ստացման օրվանից սկսած երեք ամսվա ընթացքում վկայականը  դատական կատարածուին ներկայացնելու դեպքում հանձնաժողովի որոշումը հարկադիր կարգով ի կատար է ածվում:

6.Հարգելի պատճառով աշխատողի կողմից երեքամսյա ժամկետը բաց թողնելու դեպքում հանձնաժողովը կարող է վերականգնել այդ ժամկետը:

Հոդված 274. Անհատական աշխատանքային վեճեր քննող հանձնաժողովի որոշման  բողոքարկումը դատական կարգով
1. Անհատական աշխատանքային վեճեր քննող հանձնաժողոովի որոշումը դատական կարգով  կարող է բողոքարկվել հանձնաժողովի որոշումը դատարանին ներկայացնելու օրվանից  տաս օրվա ընթացքում:

2.Հարգելի պատճառով ժամկետը բաց թողնելու դեպքում դատարանը կարող է վերականգնել այդ ժամկետը և քննել աշխատանքային վեճը:

3.Կողմը իրավունք ունի դիմել դատարան նաև այն դեպքում, եթե անհատական աշխատանքային վեճեր քննող հանձնաժողովը տաս օրվա ընթացքում չի  քննարկում անհատական աշխատանքային վեճը:

Հոդված 275.   Անհատական  աշխատանքային վեճեր քննող հանձնաժողովի կողմից քննարկվող հարցերը
Անհատական աշխատանքային վեճեր քննող հանձնաժողովը քննում է այն վեճերը, որոնք վերաբերվում են`

1. այլ աշխատանքի փոխադրելուն և  փոխոդրման դեպքում աշխատանքի վարձատրությանը.

 2. աշխատանքային պայմանագրի դադարեցմանը` բացառությամբ գործատուի նախաձեռնությամբ աշխատանքային պայմանագրի լուծման դեպքերի.

 3. աշխատանքի վարձատրությանը`  արտադրանքի  նորմերը չկատարելու, պարապուրդի և խոտանի դեպքերում.

4. արտաժամյա և գիշերային աշխատանքների վարձատրությանը, հանգստյան և տոնական օրերին կատարած աշախատանքի փոխհատուցմանը.

5. աշխատանքի վարձատրությանը` տարբեր որակավորման աշխատանքներ կատարելու,  աշխատանքի ծավալների մեծացման դեպքերում.

6. փոխհատուցումների վճարմանը` գործուղումների, այլ աշխատանքի փոխադրման, ընդունման և այլ վայր աշխատանքի ուղարկելու դեպքերում.

7. արձակման նպաստի վճարմանը.

8. աշխատավարձի վճարմանը հարկադիր պարապուրդի դեպքում.

9. դրամական այն միջոցների վերադարձմանը, որոնք աշխատավարձից պահվել են ի կատարումն կազմակերպությանը (գործատուին)պատճառած վնասի.

10. աշխատողին հասանելիք այն դրամական պարգևը ստանալու իրավունքին և չափին, որը նախատեսված է աշխատանքի վարձատրության համակարգով.

11. սահմանված կարգով ամենամյա արձակուրդ տրամադրելուն, արձակուրդի վարձատրությանը և աշխատանքից ազատելու դեպքում չօգտագործված արձակուրդի դիմաց դրամական փոխհատուցման վճարմանը.

12. կարգապահական տույժերի նշանակմանը (այս կապակցությամբ ՀՀ աշխատանքային օրենսգրքի 228 հոդվածը ուժը կորցրած ճանաչել).

13. արտահագուստ, անհատական պաշտպանության միջոցներ հատկացնելուն և օգտագործելուն.

Անհատական աշխատանքային վեճեր քննող հանձնաժողովները պարտադիր մարմիններ են նաև այլ աշխատանքային վեճերի քննարկման համար, որոնք կապված են կոլեկտիվ և աշխատանքային պայմանագրերի, կանոնների, կանոնադրությունների և հրահանգների կիրառության հետ, բացառությամբ օրենքով նախատեսված դեպքերի:՚
	1. Ընդունվել է:

2. Ընդունվել է:

3. Ընդունվել է:

4. Չի ընդունվել: Հիմնավորումը բերված է ամփոփաթերթի 5-րդ տողի 1-ին կետում:
5. Ընդունվել է:

6. Բովանդակային առումով առաջարկությունն ընդունելի է, սակայն նկատի ունենալով օրենսգրքի 94-րդ հոդվածի տեքստի շարադրանքը՝ ելնելով իրավական տեխնիկայի կանոններից հնարավոր  չէ առաջարկված տարբերակով իրացնել լրացումը

7. Ընդունվել :

8. Ընդունվել է:

9. Ընդունվել է:

10. Ընդունվել է:

11. Չի ընդունվել: Նախագծի լրամշակված տարբերակի 19-րդ հոդվածի 1-ին մասով առաջարկվող փոփոխությունը նպատակ ունի օրենսգրքի 113-րդ հոդվածի 1-ին մասի 11-րդ կետի պահանջը համապատասխանեցնել ՀՀ Սահմանադրական դատարանի 2011 թվականի հոկտեմբերի 11-ի «Հայաստանի Հանրապետության կառավարության դիմումի հիման վրա` ՀՀ աշխատանքային օրենսգրքի 113-րդ հոդվածի 1-ին մասի 11-րդ կետի եվ 114-րդ հոդվածի 4-րդ մասի 5-րդ կետի՝ Հայաստանի Հանրապետության Սահմանադրությանը համապատասխանության հարցը որոշելու վերաբերյալ գործով» որոշմանը:
12. Ընդունվել է:

13. Չի ընդունվել: Նախագծի լրամշակված տարբերակի 25-րդ հոդվածով առաջարկվող փոփոխությամբ առավել ճկուն հնարավորություն է ընձեռնվում  պարտադիր ժամկետային զինվորական ծառայությունից զորացրվելուց անձանց նախկին աշխատատեղում իր աշխատանքային հարաբերությունների արդյունավետ շարունակելու նպատակով: 

14. Չի ընդունվել: Նախագծի լրամշակված տարբերակում՝ 28-րդ հոդվածում խմբագրվել է օրենսգրքի 130-րդ հոդվածի 2-րդ մասում առաջարկվող լրացումը: 

Խնդիրը իրավակիրառական պրակտիկայում առկա է, բազմիցս բարձրացվել է գործատուների կողմից և ունի հստակ կարգավորման անհրաժեշտություն:

Գործնականում հնարավոր են դեպքերը, երբ աշխատողին աշխատանքային պայմանագիրը լուծելուց աշխատանքային գրքույկը չի տրամադրվում գործատուից անկախ պատճառներով: Ուստի առաջարկվող լրացման նպատակը պրակտիկայում առաջացող նմանատիպ խնդիրների լուծումն է: 

15. Չի ընդունվել: Նախագծի լրամշակված տարբերակի 30-րդ հոդվածով առաջարկվող փոփոխությունը բխում է իրավակիրառական պրակտիկայի վերլուծությունից և գործատուների կողմից բարձրացված հարցերից:

16. Չի ընդունվել: Նախագծի լրամշակված տարբերակի 31-րդ հոդվածի 2-րդ մասով արգելվում է աշխատաժամանակի գումարային հաշվարկի կիրառումը մինչև տասնութ տարեկան աշխատողների նկատմամբ: Ներկայացվող դիտարկման մեջ առաջարկվում է աշխատաժամանակի գումարային հաշվարկի կիրառումը արգելել նաև հաշմանդամների համար: Այս առումով հարկ է նշել, որ Օրենսգրքի 141-րդ հոդվածի 1-ին մասի 4-րդ կետի համաձայն՝ ոչ լրիվ աշխատանքային օր կամ ոչ լրիվ աշխատանքային շաբաթ սահմանվում է հաշմանդամի պահանջով` բժշկական եզրակացության հիման վրա: 

Օրենսգրքի 143-րդ հոդվածի 2-րդ մասի համաձայն՝ աշխատաժամանակի գումարային հաշվարկի դեպքում աշխատողի համար պետք է երաշխավորվի օրենսգրքով սահմանված` օրվա և շաբաթվա ընթացքում անընդմեջ հանգստի տևողությունը: 

Ուստի հաշմանդամների համար կարող է օրենսգրքով սահմանված կարգով ոչ լրիվ աշխատաժամանակի կիրառման պայմաններով կիրառվել աշխատաժամանակի գումարային հաշվարկ:

Միաժամանակ հարկ է նշել, որ առաջարկվող կարգավորումը առավել կսահմանափակի հաշմանդամություն ունեցող անձանց գումարային հաշվարկով աշխատելու հնարավորությունը, ինչը մի շարք ոլորտներում ունի լայն կիրառություն:

17. Ընդունվել է: 

18. Չի ընդունվել: Օրենսգրքի 5-րդ հոդվածի 4-րդ մասի համաձայն՝ ներքին և անհատական իրավական ակտերն ուժի մեջ են մտնում համապատասխան անձանց պատշաճ կարգով իրազեկելու պահից, եթե այդ իրավական ատերով այլ ժամկետ նախատեսված չէ: Ներքին և անհատական իրավական ակտերի պատշաճ կարգով իրազեկումը սահմանված է «Իրավական ակտերի մասին» ՀՀ օրենքի 60-րդ հոդվածով:

Նախագծի լրամշակված տարբերակի 35-րդ հոդվածի 1-ին մասում «ակտն ընդունելուց հետո եռօրյա ժամկետում» բառերը «ակտի ընդունման օրը» բառերով փոխարինելու առաջարկի հետ կապված հարկի է նշել, որ գործնականում հնարավոր են դեպքեր, երբ նույն օրը գործատուն հնարավորություն չունենա աշխատողին ծանոթացնելու ընդունված իրավական ակտին:

19. Ընդունվել է: 

20. Ընդունվել է:

21. Ընդունվել է: 

22. Չի ընդունվել: Անկախ այն հանգամանքից, թե օրենսգրքի 167-րդ հոդվածի 2-րդ մասում նշված են արդյոք «աշխատողի և գործատուի համաձայնությամբ» բառերը միևնույն է օրենսգրքի 167-րդ 1-ին մասով նշված պատճառներն առաջանալու դեպքում ամենամյա արձակուրդը միևնույնն է տեղափոխվելու է:

Նախագծի լրամշակված տարբերակի 41-րդ հոդվածով Օրենսգրքի 167-րդ հոդվածում առաջարկվող փոփոխության արդյունքում միևնույն է ապահովվում է աշխատողի՝ իրեն հասանելիք արձակուրդն իրեն հարմար ժամանակ օգտագործելու իրավունքը:

23. Չի ընդունվել: Նախագծի լրամշակված տարբերակի 45-րդ հոդվածով օրենսգրքի 170-րդ հոդվածում կատարվող լրացման նպատակն է առավել հստակեցնել աշխատանքային պայմանագրի լուծման ժամանակ չօգտագործված արձակուրդների համար դրամական հատուցման հետ կապված հարցերը: Բացի այդ առաջարկվող փոփոխությունը բխում է նաև իրավակիրառական պրակտիկայում առաջացած խնդիրներից:

24. Օրենսգրքի 194-րդ հոդվածում կարգավորում է տրվում օրենքով կամ կոլեկտիվ պայմանագրով աշխատանքի վարձատրության պայմանների փոփոխության դեպքում ծանուցման ժամկետներին: Նշված հարցի կարգավորումը նախագծի լրամշակված տարբերակի 16-րդ հոդվածի 2-րդ մասով ապահովվում է օրենսգրքի 105-րդ հոդվածի 3-րդ մասում համապատասխան լրացում կատարելով: 

Օրենսգրքի 105-րդ հոդվածը ամբողջությամբ անդրադառնում է աշխատանքի էական պայմաններին, անդրադառնում դրանց փոփոխման մեխանիզմներին: Ուստի իրավակիրառական իմաստով առավել նպատակահարմար ենք գտել էական պայմանների ամբողջական կարգավորումը տալ մեկ հոդվածով:

1. Չի ընդունվել: «Հարկադիր աշխատանք» եզրույթի սահմանման անհրաժեշտության վերաբերյալ տեղեկացնում ենք, որ համաձայն ՀՀ Սահմանադրության 6-րդ հոդվածի` միջազգային պայմանագրերը Հայաuտանի Հանրապետության իրավական համակարգի բաղկացուցիչ մաuն են: 

Հայաստանի Հանրապետությունը 2004 թվականի հոկտեմբերի 25-ին վավերացրել է ԱՄԿ «Հարկադիր կամ պարտադիր աշխատանքի մասին» թիվ 29 կոնվենցիան, որի 2-րդ հոդվածով սահմանված է «հարկադիր կամ պարտադիր աշխատանք» եզրույթը:

Ավելին, ՀՀ Սահմանդրության 32-րդ հոդվածի համաձայն` հարկադիր աշխատանքն արգելվում է: 

ՀՀ աշխատանքային օրենսգրքի 3-րդ հոդվածի 1-ին մասով որպես սկզբունք ամրագրված է  «ցանկացած ձևի (բնույթի) հարկադիր աշխատանքի և աշխատողների նկատմամբ բռնությունների արգելումը»:

2. Ընդունվել է: 

3. Չի ընդունվել: Նման սահմանափակումը կարող է գործնականում խնդիրներ առաջացնել և նկատի ունենալով այդ հանգամանքը սահմանված է «ողջամիտ ժամկետ» հասկացությունը:

4. Չի ընդունվել: Այլ օրենքով նման հարցերի կարգավորման անհրաժեշտություն չկա, քանի որ օրենսգրքով նշված հարցերի կարգավորումն ապահովված է: Մնացած հարցերը կարող են որոշվել եռակողմ:

5. Չի ընդունվել, քանի որ այն ենթադրում է նոր պայմանների սահմանում: 

6. Չի ընդունվել: Նկատի ունենալով, որ գործադուլը վերջին հնարավորությունն է և այն կարող է առաջ բերել սոցիալ-տնտեսական ծանր, այդ թվում՝ անդառնալի հետևանքներ, ուստի կարծում ենք հոդվածի վերանայման անհրաժեշտությունը չկա: Ավելին ԱՄԿ Կոնվենցիաներում նման պահանջ ուղղակիորեն սահմանված չէ:
7. Ընդունվել է:

8. Չի ընդունվել: Որևէ հակասություն չկա: Բովանդակային առումով 115-րդ հոդվածի 1-ին մասը վերաբերում է ծանուցման ժամկետներին, իսկ 2-րդ մասը ծանուցման ժամկետները չպահպանելու համար գործատուի կողմից տուժանքի վճարմանը: Աշխատանքային պայմանագրի լուծման համար ծանուցման ժամկետները աշխատողի աշխատանքային ստաժով պայմանավորելը բխում է Վերանայված եվրոպական սոցիալական խարտիայի 4-րդ հոդվածի 4-րդ կետի պահանջից:

9. Չի ընդունվել: Առաջարկությունը լրացուցիչ քննարկման և հստակեցման անհրաժեշտություն ունի նաև գործատուների ներկայացուցիչների հետ: 

Բացի այդ հարկ է նշել նաև, որ այս առումով Վերանայված եվրոպական սոցիալական խարտիայի 28-րդ հոդվածի և ԱՄԿ թիվ 135 կոնվենցիայի հետ հակասություն առկա չէ: ԱՄԿ թիվ 135  կոնվենցիայի 1-ին հոդվածի և Վերանայված եվրոպական սոցիալական խարտիայի 28-րդ հոդվածի  պահանջն ամրագրված է օրենսգրքի 114-րդ հոդվածի 4-րդ մասում և 119-րդ հոդվածում: 
10. Չի ընդունվել: Աշխատողի զբաղեցրած պաշտոնին կամ կատարած աշխատանքին չհամապատասխանելը գործատուի նախաձեռնությամբ աշխատանքից ազատման հիմք է և գործատուն ինքն է որոշում գնահատման մեխանիզմը:

11. Ամբողջական կարգավորումը օրենսգրքով արդեն իսկ առկա է: Եթե կոլեկտիվ պայմանագրով նախատեսված լինի կարվի:

12. Չի ընդունվել, քանի որ այն բխում է նաև աշխատողների շահերից: Հակառակ դեպքում պայմանագրային պարտավորությունների չկատարումը կարող է բերել գործատուի նկատմամբ տնտեսական սանկցիաների կիրառման:

13. Չի ընդունվել: Ժամանակին դրվել է հստակ կարգավորում և դրա նպատակներից մեկը գործատուի հարկադիր պարապուրդը չվճարվող արձակուրդով ձևակերպելը բացառելն էր:

14. Չի ընդունվել, քանի որ դրանով թե գործատուների, թե աշխատողների համար կդրվեն սահմանափակումներ աշխատանքի տեղավորման, հատկապես առաջին անգամ աշխատանքի շուկա մուտք գործողների համար: Մյուս կողմից կարող է որակավորում չպահանջող աշխատանքը ավելի բարդ լինել և ելնելով աշխատանքի ծանրությունից ավելի բարձր աշխատավարձ նախատեսվել:

15. Չի ընդունվել: Առաջարկվող կարգավորումը դուրս է սույն օրենսգրքով կարգավորվող հարաբերությունների շրջանակից:

16. Չի ընդունվել: Օրենսգրքի 258-րդ հոդվածի 5-րդ մասով նախատեսված կարգավորման նպատակը երեխայի կերակրման համար կնոջը լրացուցիչ ընդմիջում տրամադրել է: Այդ նպատակի համար տրամադրվող ընդմիջումները չեն կարող միացվել և տրամադրել միասին:

17. Չի ընդունվել: Առաջարկվող սահմանման անհրաժեշտությունը չկա: Օրենսգրքի 263-րդ հոդվածը հստակ սահմանում է ինչ է աշխատանքային վեճը:
18-20. Չի ընդունվել: Աշխատանքային վեճերի արտադատարանական կարգով լուծման հետ կապված հարաբերությունների կարգավորումը նախագծում ներառված չէ` նկատի ունենալով, ՀՀ աշխատանքային օրենսգրքով այդ հարաբերությունների ամբողջական կարգավորման մեխանիզմների սահմանմանը պետք է նախորդի դրանց կանոնակարգման հայեցակարգային համալիր մոտեցումների ամրագրումը` գործառնական, ինստիտուցիոնալ և իրավական հիմքերով: Ուստի, առանց վերը նշված հայեցակարգային հիմքերի և ամբողջական մոտեցումների ամրագրման, նպատակահարմար չենք գտնում տալ այդ լուծումները:


	1. Նախագծի լրամշակված տարբերակի 5-րդ հոդվածը, որով առաջարկվում է փոփոխություն օրենսգրքի 20-րդ հոդվածի 1-ին մասի 2-րդ կետում, խմբագրվել և հստակեցվել է:

2. Նախագծի լրամշակված տարբերակի 6-րդ հոդվածի 2-րդ մասում կատարվել է համապատասխան փոփոխություն:

3. Նախագծի լրամշակված տարբերակի 7-րդ հոդվածի համաձայն՝ աշխատանքային պայմանագրի մեկ օրինակը հանձնվում է այն անձին, որը ստորագրում է աշխատանքային պայմանագիրը, տվյալ դեպքում աշխատանքային պայմանագրի մեկ օրինակը հանձնվում է որդեգրողին, ծնողին կամ խնամակալին: Քանի որ ՀՀ քաղաքացիական օրենսգրքով սահմանված կարգով մինչև տասնչորս տարեկան անձինք չեն հանդիսանում գործունակ ուստի նման դրույթի նախատեսումը անհիմն է: 

5. Նախագծի լրամշակված տարբերակի 8-րդ հոդվածի 3-րդ մասում «տեսաներածվում» բառը փոխարինվել է «լուսապատճենահանվում» բառով:

7. 15-րդ հոդվածով օրենսգրքի 102-րդ հոդվածում առաջարկվող փոփոխությունը խմբագրվել է:

8. Նախագծի լրամշակված տարբերակի 16-րդ հոդվածում օրենսգրքի 105-րդ հոդվածի 2-րդ մասը տրվել է նոր խմբագրությամբ:

9. Նախագծի խմբագրված տարբերակի 51-րդ հոդվածով նախատեսվում է ուժը կորցրած ճանաչել օրենսգրքի 194-րդ հոդվածը: 

10. Նախագծի լրամշակված տարբերակի 18-րդ և 26-րդ հոդվածներում կատարվել են համապատասխան փոփոխություններ՝ կրկնությունները բացառելու նպատակով:

12. Նախագծի լրամշակված տարբերակի 22-րդ հոդվածում կատարվել է համապատասխան փոփոխություն:

17. Նախագծի լրամշակված տարբերակի 31-րդ հոդվածի 3-րդ մասը հանվել է:

19. Նախագծի լրամշակված տարբերակի 40-րդ հոդվածով առավել հստակ սահմանում է տրվել «աշխատանքային տարի» հասկացության համար

20. Նախագծի լրամշակված տարբերակի 40-րդ հոդվածը խմբագրվել է:

21. Նախագծի լրամշակված տարբերակի 40-րդ հոդվածով օրենսգրքի 164-րդ հոդվածում առաջարկվող փոփոխությունները խմբագրվել են:

2. Առաջարկվող փոփոխությունները տեղ են գտել նախագծի 1-ին հոդվածում:

7. Նախագծի լրամշակված տարբերակի 16-րդ հոդվածը առաջարկությանն համապատասխան խմբագրվել է:



	20.
	ՀՀ կառավարության աշխատակազմի օրենսդրության կարգավորման ազգային կենտրոն ծրագրերի իրականացման գրասենյակ պետական հիմնարկ 19.09.2014թ. N 37/37.2/15613-14
	Նախագծի վերաբերյալ հայտնում ենք.

1. Հոդված 18. Օրենսգրքի 115-րդ հոդվածում առաջարկվող փոփոխությունները հակասություն են առաջացնում Օրենսգրքի այլ դրույթների հետ, ուստի հստակեցման կարիք ունեն:  Մասնավորապես, Օրենսգրքի 105-րդ հոդվածի 2-րդ մասով էական պայմանները փոփոխելիս աշխատողին ծանուցում չի կատարվում, այլ ընդամենը տեղյակ է պահվում Օրենսգրքի 115-րդ հոդվածով սահմանված ժամկետներում, սակայն այդ հոդվածը կարգավորում է աշխատանքային պայմանագրերի լուծման ծանուցումների դեպքերը, երկրորդ՝ Օրենսգրքի 115-րդ հոդվածի 1-ին մասի 2-րդ պարբերության առաջարկվող լրացումը նպատակահարմար չէ, քանի որ այն չի կարող հանդիսանալ  պայմանագրի լուծման հիմք, իսկ 109-րդ հոդվածի 1-ին մասի 9-րդ կետով սահմանված հիմքն արդեն իսկ սահմանված է նույն հոդվածում, երրորդ՝ առաջարկվում է Օրենսգրքի 115-րդ հոդվածով սահմանված ծանուցման (ըստ ստաժի) ժամկետները  կիրառել աշխատողի կողմից աշխատանքի պայմանների փոփոխմանը չհամաձայնվելու՝ 109-րդ հոդվածի 1-ին մասի 9-րդ կետով սահմանված հիմք առաջանալու դեպքերում, իսկ  էական պայմանները փոփոխելիս նպատակահարմար է կիրառել ծանուցման սահմանված ժամկետ, ինչպես դա արվում է Օրենսգրքի 93-րդ հոդվածի 1-ին մասով և 111-րդ հոդվածի 2-րդ մասով նախատեսված պայմանագրերի լուծման դեպքերում:

2. Հոդված 24. Օրենսգրքի 130-րդ հոդվածի 2-րդ մասում հստակեցնել աշխատանքային գրքույկների լինել չլինելը՝ «առկայության դեպքում» բառերով:

Միաժամանակ, բացի վերը նշված դիտողություններից և առաջարկություններից, առաջարկում ենք Օրենսգրքոմ սահմանել ծանուցման հասկացությունը և իրականացման ընթացակարգը (հաշվառում, գրանցում, համարակալում և այլն), քանի որ այն կարող է հեշտությամբ գործատուների կողմից չարաշահման առարկա դառնալ:
	1. Ընդունվել է մասնակի:
1. Օրենսգրքի 115-րդ հոդվածում ծանուցման տարբեր ժամկետների սահմանմամբ օրենսգրքի դրույթները համապատասխանեցվել են Վերանայված եվրոպական սոցիալական խարտիայի 4-րդ հոդվածի 4-րդ պարբերության պահանջին: Նկատի ունենալով նաև, որ օրենսգրքի 105-րդ հոդվածի 5-րդ մասով սահմանվում է, որ եթե աշխատանքի նախկին էական պայմանները չեն կարող պահպանվել, իսկ աշխատողը համաձայն չէ աշխատանքը շարունակել նոր պայմաններում, ապա աշխատանքային պայմանագիրը լուծվում է սույն oրենսգրքի 109-րդ հոդվածի 1-ին մասի 9-րդ կետի համաձայն: Ուստի ըստ էության աշխատանքի էական պայմանների փոփոխության մասին ծանուցման և աշխատանքի էական պայմանները փոփոխվելու դեպքում աշխատանքային պայմանագրի լուծման համար ծանուցման նույն ժամկետներ սահմանելը տեղին են:

2. Ընդունվել է:

Չի ընդունվել: Այն կառաջացնի ավելորդ փաստաթղթաշրջանառություն:
	1. Նախագծի լրամշակված տարբերակի 16-րդ և 21-րդ հոդվածներով օրենսգրքի համապատասխանաբար  105-րդ և 115-րդ հոդվածներում առաջարկվող փոփոխությունները խմբագրվել են:

2. Նախագծի լրամշակված տարբերակի 28-րդ հոդվածը խմբագրվել է:



	21.
	ՀՀ արդարադատության նախարարություն 05.11.2014թ. N 02/8474-14 գրություն
	1. Նախագիծը համապատասխանում է Հայաստանի Հանրապետության Սահմանադրությանը: 

2. Նախագիծը համապատասխանում է հավասար իրավաբանական ուժ ունեցող իրավական այլ ակտերի դրույթներին:

3. Նախագծում իրավական այլ ակտերի նորմերի անհարկի կրկնություններ առկա չեն:

4. Իրավական ակտում համապատասխան փոփոխություններ և լրացումներ կատարելու անհրաժեշտությունն առկա է:

5. Նախագծում անհրաժեշտ բոլոր հարցերը կարգավորված են:


6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

7. Օրենսդրական տեխնիկայի կանոնները մասամբ պահպանված չեն: Այսպես՝ 


1/ նախագծի 10-րդ հոդվածում ՙՙավելացնել՚՚ բառն անհրաժեշտ է փոխարինել ՙՙլրացնել՚՚ բառով՝ համաձայն ՙՙԻրավական ակտերի մասին՚՚ ՀՀ օրենքի 70-րդ հոդվածի պահանջների: Նույն դիտողությունը վերաբերում է նաև նախագծի 40-րդ հոդվածի 1-ին մասի 1-ին կետին, 49-րդ, 55-րդ  հոդվածներին:


2/ Նախագծի 12-րդ հոդվածում ՙՙ94-րդ հոդվածը՚՚ բառերը փոխարինել ՙՙ94-րդ հոդվածի 1-ին մասի 2-րդ կետում՚՚ բառերով՝ համաձայն ՙՙԻրավական ակտերի մասին՚՚ ՀՀ օրենքի 70-րդ հոդվածի պահանջների:


3/ Նախագծի 14-րդ հոդվածի 1-ին մասի 2-րդ կետն անհրաժեշտ է հանել, քանի որ կատարվող լրացումն ըստ էության կրկնում է գործող օրենսգրքի 99-րդ հոդվածի 1-ին մասի դրույթը:


4/ Նախագծի 23-րդ հոդվածում ,,բառերով,, բառն անհրաժեշտ է փոխարինել ,,բառով,,  բառով՝ նկատի ունենալով ՙՙԻրավական ակտերի մասին՚՚ ՀՀ օրենքի 36-րդ հոդվածի պահանջները:


5/ Նախագծի 26-րդ հոդվածում խոսքը գնում է 128-րդ հոդվածը նոր խմբագրությամբ շարադրելու մասին: Այդ առումով անհրաժեշտ է նշել խմբագրվող հոդվածի թիվը և վերնագիրը:


6/ Նախագծի 27-րդ հոդվածի 1-ին մասի 1-ին կետն անհրաժեշտ է հանել՝ նկատի ունենալով, որ օրենսգրքի 129-րդ հոդվածի 1-ին մասում ՙՙ1-ին մասի՚՚ բառերն արդեն առկա են և լրացման անհրաժեշտությունը չկա:


7/ Նախագծի 32-րդ հոդվածի 1-ին մասի 3-րդ կետում ,,բառից,, բառն անհրաժեշտ է փոխարինել ,,բառերից,, բառով՝ նկատի ունենալով ՙՙԻրավական ակտերի մասին՚՚ ՀՀ օրենքի 36-րդ հոդվածի պահանջները:


8/ Նախագծի 34-րդ հոդվածում ,,մասում,, բառն անհրաժեշտ է փոխարինել ,,մասը,, բառով՝ նկատի ունենալով ՙՙԻրավական ակտերի մասին՚՚ ՀՀ օրենքի 36-րդ հոդվածի պահանջները:

9/ Նախագծի 35-րդ հոդվածի 1-ին մասի 2-րդ կետում ,,մասով,, բառից հետո անհրաժեշտ է չակերտները փակել և լրացնել ,,բառերով,, բառը՝ նկատի ունենալով ՙՙԻրավական ակտերի մասին՚՚ ՀՀ օրենքի 36-րդ հոդվածի պահանջները:


10/ Նախագծի 38-րդ հոդվածում ,,բառով,, բառն անհրաժեշտ է փոխարինել ,,բառերով,, բառով՝ նկատի ունենալով ՙՙԻրավական ակտերի մասին՚՚ ՀՀ օրենքի 36-րդ հոդվածի պահանջները: Նույն դիտողությունը վերաբերում է նաև 47-րդ հոդվածին:


11/ Նախագծի 46-րդ հոդվածում ՙՙպարբերություն՚՚ բառն անհրաժեշտ է փոխարինել ՙՙկետերով՚՚ բառով՝ համաձայն ՙՙԻրավական ակտերի մասին՚՚ ՀՀ օրենքի 41-րդ հոդվածի պահանջների:


12/ Նախագծի 59-րդ հոդվածում ՙՙ,,առաջանում է,, բառից հետո՚՚ բառերն անհրաժեշտ է փոխարինել ՙՙ,,առաջանում է,, բառերից հետո՚՚ բառերով՝ համաձայն ՙՙԻրավական ակտերի մասին՚՚ ՀՀ օրենքի 36-րդ հոդվածի պահանջների:

8. Նախագիծն անհրաժեշտ է համապատասխանեցնել սույն եզրակացության 7-րդ կետին:
	7.

1/ Ընդունվել է: 

2/ Ընդունվել է: 

3/ Ընդունվել է: 

4/ Ընդունվել է: 

5/ Ընդունվել է:

6/ Չի ընդունվել, քանի որ Նախագծի 27-րդ հոդվածի 1-ին մասի 1-ին կետով առաջարկվող լրացումը վերաբերում է Օրենսգրքի 129-րդ հոդվածի 1-ին մասում Օրենսգրքի 113-րդ հոդվածին կատարված 2-րդ հղմանը, որտեղ «113-րդ հոդվածի» բառերին նախորդում է «իսկ» շաղկապը:

7/ Ընդունվել է:

8/ Ընդունվել է:

9/ Ընդունվել է:

10/ Ընդունվել է:

11/ Ընդունվել է:

12/ Ընդունվել է:
	7.

1/ Նախագծի 10-րդ հոդվածում կատարվել է համապատասխան փոփոխությունը:

2/ Նախագծի 12-րդ հոդվածում կատարվել է համապատասխան փոփոխությունը:

3/ Նախագծի 14-րդ հոդվածում կատարվել է համապատասխան փոփոխությունը:
4/ Նախագծի 23-րդ հոդվածում կատարվել է համապատասխան փոփոխությունը:

5/ Նախագծի 26-րդ հոդվածում կատարվել է համապատասխան փոփոխությունը:

7/ Նախագծի 31-րդ հոդվածում կատարվել է համապատասխան փոփոխությունը:

8/ Նախագծի լրամշակված տարբերակի 33-րդ հոդվածում կատարվել է համապատասխան փոփոխությունը:

9/ Նախագծի լրամշակված տարբերակի 35-րդ հոդվածում կատարվել է համապատասխան փոփոխությունը:

10/ Նախագծի լրամշակված տարբերակի 37-րդ հոդվածում կատարվել է համապատասխան փոփոխությունը:

11/ Նախագծի լրամշակված տարբերակի 46-րդ հոդվածում կատարվել է համապատասխան փոփոխությունը:

12/ Նախագծի լրամշակված տարբերակի 58-րդ հոդվածում կատարվել է համապատասխան փոփոխությունը:



	22.
	Հանրապետական եռակողմ հանձնաժողով
	1. Հանրապետական եռակողմ հանձնաժողովի 2014 թվականի հոկտեմբերի 31-ի նիստում կայացված որոշման համաձայն՝ Հանձնաժողովի կողմ հանդիսացող Հայաստանի գործատուների հանրապետական միության կողմից ներկայացված առաջարկությունները (որոնք մինչ նիստը ներկայացվել էին նաև ՀՀ աշխատանքի և սոցիալական հարցերի նախարարությունում աշխատանքային կարգով քննարկման ժամանակ) ուղարկվել են շահագրգիռ մարմիններ (ՀՀ արդարադատության, ՀՀ ֆինանսների, ՀՀ էկոնոմիկայի և ՀՀ առողջապահության նախարարություններ) կարծիքի: Այդ առաջարկություններն են.

1. Օրենսգրքի 41 հոդվածում աշխատանքի բառից հետո ավելացնել «և դրա հետ անմիջականորեն կապված սոցիալ-տնտեսական բնագավառների» բառակապակցությունը:
2. Օրենսգրքի 94-րդ հոդվածը թողնել նույնությամբ: 

3. Առաջարկվում է Օրենսգրքի 139-րդ հոդվածի 4-րդ մասը թողնել անփոփոխ:

Այս առաջարկության առումով անհրաժեշտ է նշել, որ Օրական 24 ժամ աշխատաժամանակի ռեժիմի առկայությունը չի համապատասխանում Վերանայված եվրոպական սոցիալական խարտիայի 2-րդ հոդվածի 1-ին կետի պահանջին: Փոփոխության նպատակն է օրենսգրքի դրույթը համապատասխանեցնել Վերանայված եվրոպական սոցիալական խարտիայի պահանջին: Անհամապատասխանությունն արձանագրվել է Սոցիալական իրավունքի եվրոպական կոմիտեի 2010 թվականի եզրակացություններում: 

4. Օրենսգրքի 248-րդ հոդվածի 3-րդ կետում «ակտեր» բառից հետո ավելացնել «ապահովելով աշխատանքի պաշտպանության կառավարման համակարգերի ներդրումը ըստ դրանց ընթացակարգերի» բառակապակցությունը:

2. Հանրապետական եռակողմ հանձնաժողովի 2014 թվականի հոկտեմբերի 31-ի նիստում կայացված որոշման համաձայն՝ Հանձնաժողովի կողմ հանդիսացող Հայաստանի արհմիությունների կոնֆեդերացիայի  կողմից ներկայացված մեկ առաջարկություն ևս ուղարկվել է շահագրգիռ մարմիններ (ՀՀ արդարադատության, ՀՀ ֆինանսների, ՀՀ էկոնոմիկայի և ՀՀ արդարադատության նախարարություններ) կարծիքի: Առաջարկվել է Օրենսգրքում ամրագրել դրույթ, ըստ որի՝ գործատուները թափուր աշխատատեղերի վերաբերյալ տեղեկատվություն կներկայացնեն պետական լիազոր մարմնին: 

Շահագրգիռ մարմիններից ստացված կարծիքները կցված են փաթեթին:
	1. Չի ընդունվել: Սոցիալ-տնտեսական հարաբերություններին առնչվող հարցերի քննարկումն ընդհանուր առմամբ դուրս է ՀՀ աշխատանքային օրենսգրքի կարգավորման դաշտից: Բացի այդ առաջարկվող լրացումն ընդունելու արդյունքում այլ ծավալուն լրացումներ պետք է կատարվեն Օրենսգրքի մի շարք այլ հոդվածներում ևս: Օրենսգրքի 49-րդ հոդվածի 2-րդ մասում անհրաժեշտ կլինի ամբողջությամբ ներկայացնել սոցիալ-տնտեսական ոլորտին առնչվող հարցերը, ինչը կարծում ենք անիրատեսական է: Նմանատիպ խնդիր կառաջանա նաև Օրենսգրքի 11-րդ գլխի դրույթներում փոփոխություններ կատարելու ժամանակ: Ուստի այս առաջարկությունն ՀՀ աշխատանքի և սոցիալական հարցերի նախարարության կողմից ընդունելի չէ: 

2. Չի ընդունվել: Նախագծով Օրենսգրքի 94-րդ հոդվածում առաջարկվող  լրացման նպատակն է առավել հստակեցնել աշխատանքային պայմանագրերի տեսակների հետ կապված հարցերը: Առաջարկվող լրացումը բխում է Օրենսգրքի 3-րդ հոդվածով սահմանված աշխատանքային հարաբերությունների կայունության սկզբունքից: 

3. Ընդունվել է:

4. Չի ընդունվել: Օրենսգրքի 248-րդ հոդվածի 1-ին մասով սահմանված է գործատուների պարտավորությունն այն մասին, որ աշխատանքը պետք է կազմակերպվի աշխատողների անվտանգության ապահովման և առողջության պահպանության մասին նորմատիվ իրավական ակտերի պահանջներին համապատասխան: 

Օրենսգրքի նշված հոդվածի 3-րդ մասի համաձայն՝ գործատուն պարտավոր է ընդունել աշխատողների անվտանգության ապահովման և առողջության պահպանության վերաբերյալ ներքին իրավական ակտեր, իսկ 4-րդ մասով սահմանված է, որ աշխատողների անվտանգության ապահովման և առողջության պահպանության մասին իրավական ակտերի, աշխատանքների կազմակերպման և իրականացման կանոնների, հրահանգների պահանջները չպահպանելը համարվում է կազմակերպության ներքին կարգապահական կանոնների խախտում:

Միաժամանակ անհրաժեշտ է նշել, որ ՀՀ օրենսդրությամբ սահմանված են նման պահանջներ, որոնք բխում են «Հայաստանի Հանրապետության բնակչության սանիտարահամաճարակային անվտանգության ապահովման մասին» և «Տեխնիկական անվտանգության ապահովման պետական կարգավորման մասին» ՀՀ օրենքների պահանջներից:

Բացի վերոնշյալը, առաջարկվող ձևակերպումն ըստ էության պարզ չէ և իրավակիրառական պրակտիկայում տարաբնույթ մեկնաբանությունների տեղիք կտա:

2. Ընդունվել է ի գիտություն: Նշված հարցը կքննարկի 2014 թվականի հունվարի 1-ից ներդրված զբաղվածության քաղաքականության նոր մոդելի կիրառման շրջանակներում վեր հանված խնդիրների լուծման ժամանակ: 
	3. Նախագծի լրամշակված տարբերակից Օրենսգրքի 139-րդ հոդվածում առաջարկվող փոփոխությունը հանվել է:

	23.
	ՀՀ պաշտպանության նախարարություն

16.02.2015թ. N ՊՆ/510-188
	Դիտողություններ չկան:

	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացությունը
	Կատարված փոփոխու

	1.
	ՀՀ կենտրոնական բանկ
03.04.2015թ. 

N 15.1-07/000291-15 
	1. Նախագծի 8-րդ հոդվածի, 3-րդ մասի, 1.2-րդ կետով նախատեսվում է, որ անհրաժեշտության դեպքում գործատուի և աշխատողի համաձայնությամբ աշխատողը կարող է ներկայացնել անհատական հաշվառման համակարգի տեղեկատվական բազայում առկա տվյալները ներառող տեղեկանք իր նախկին աշխատանքային գործունեության վերաբերյալ:

Սույն դրույթը լրացուցիչ թղթատարություն է ենթադրում աշխատողի համար, իսկ գործատուի համար՝ լրացուցիչ անհարմարություն աշխատանքի ընդունվել ցանկացողի վերաբերյալ տվյալների (մասնավորապես, մասնագիտական աշխատանքային ստաժը) սահմանված պահանջին համապատասխանությունը ստուգելու տեսանկյունից: Հետևաբար, առաջարկում ենք գործատուին տեղեկատվական բազայից առցանց տվյալներ դիտարկելու կամ հարցման միջոցով տվյալներ ստանալու հնարավորություն ընձեռել՝ նախապես ունենալով աշխատանքի դիմողի համաձայնությունը:

2. Նախագծի 13-րդ հոդվածով սահմանված է «աշխատանքային պիտանիության գնահատման» հասկացությունը, որը յուրաքանչյուր գործատու կարող է մեկնաբանել յուրովի, ուստի առաջարկում ենք նախագծով սահմանել նշված արտահայտության հասկացություն կամ որոշակի չափանիշներ և/կամ սկզբունքներ, որոնցով պետք է առաջնորդվի գործատուն աշխատանքային պիտանիության գնահատման դեպքում:

3. Նախագծի 23-րդ հոդվածով նախատեսվում է «գիտելիքների» բառը փոխարինել «ունակությունների» բառով, որը ևս յուրաքանչյուր գործատու կարող է մեկնաբանել յուրովի, ուստի առաջարկում ենք նախագծով սահմանել նշված արտահայտության հասկացություն կամ որոշակի չափանիշներ և/կամ սկզբունքներ, որոնցով պետք է առաջնորդվի գործատուն մասնագիտական ունակությունները գնահատելու դեպքում:
	1. Չի ընդունվել: Անձի վերաբերյալ գործատուին տեղեկատվական բազայից առցանց տվյալներ դիտարկելու կամ հարցման միջոցով տվյալներ ստանալու հնարավորություն ընձեռելը ուղղակիորեն ենթադրում է անձնական տեղեկատվության պաշտպանության լրացուցիչ տեղեկատվական ենթակառուցվածքների ստեղծում, ինչը ներկա փուլում հնարավոր չէ ապահովել: 

2. Ընդունվել է մասնակի: 

3. Չի ընդունվել: ՀՀ աշխատանքային օրենսգրքով «ունակություններ» եզրույթի կապակցությամբ հասկացություն կամ որոշակի չափանիշներ և/կամ սկզբունքներ սահմանելու պարագայում կսահմանափակվեն գործատուի  հնարավորությունները՝ աշխատողների ունակությունների գնահատման հարցում: Ինչ վերաբերում է աշխատողի մասնագիտական ունակությունների՝ գործատուի կողմից յուրովի մեկնաբանմանը, ապա վերջինիս հետ կապված տարաձայնությունները կարող են որակվել որպես աշխատանքային վեճ, որն էլ համաձայն ՀՀ աշխատանքային օրենսգրքի 264-րդ հոդվածի ենթակա է քննության դատական կարգով՝ ՀՀ քաղաքացիական դատավարության օրենսգրքով սահմանված կարգով: 


	2. Նախագծի 13-րդ հոդվածը վերախմբագրվել է:

Հոդվածից հանվել է «աշխատանքային պիտանիություն» հասկացությունը, իսկ «աշխատունակություն» բառը փոխարինվել է «մասնագիտական ունակություններ» բառերով՝ ՀՀ աշխատանքային օրենսգրքի 120-րդ հոդվածի հետ նույնականությունն ապահովելու համար: 

	2.
	Հայաստանի գործատուների հանրապետական միություն
26.03.2015թ.                N 019 
	Ի պատասխան Ձեր 24.03.2015թ. N ԱԱ/ԹԱ-1-3/2376-15 գրության «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ, գոհունակությունն եմ հայտնում ՀԳՀՄ նախկին առաջարկները հիմնականում ընդունելու կապակցությամբ:

Առաջարկում եմ օրենքի նախագծի հոդված 19-ի «11) վաթսունհինգ տարին լրանալու դեպքում, եթե համապատասխան հիմք նախատեսված է աշխատանքային պայմանագրով» նախադասությունը հանել:
	Չի ընդունվել:

ՀՀ սահմանադրական դատարանի 2011 թվականի հոկտեմբերի 11-ի թիվ ՍԴՈ-991 որոշմամբ նշվում է.

- մինչկենսաթոշակային տարիքում որոշակի ժամկետով աշխատանքային պայմանագրերի կնքումը բացառության դրսևորում է և պայմանավորված է աշխատանքի բնույթի որոշ առանձնահատկություններով, ինչը պետք է օրենքով առավել հստակ նախատեսված լինի և չթողնվի գործատուի սուբյեկտիվ հայեցողությանը,

- մինչկենսաթոշակային տարիքում կնքվող աշխատանքային պայմանագրի հիմնական ձևն անորոշ ժամկետով պայմանագիրն է, որի գործողության դադարման հիմքերն ու կարգը պետք է նախատեսվեն օրենքով և որոշվեն իրավունքի ուժով, իսկ դադարեցումը պետք է պայմանավորված լինի միայն իրավաչափ պատճառներով, ինչը, իր հերթին, հստակ պետք է նախատեսվի օրենքով, 

- կենսաթոշակային տարիքը լրանալուց հետո անձի հետ աշխատանքային իրավապայմանագրային հարաբերությունների կարգավորման բնույթը և պայմանները փոխվում են: Եթե մինչկենսաթոշակային տարիքում ելակետն աշխատանքի ընտրության ազատության սկզբունքի երաշխավորումն է, ապա կենսաթոշակային տարիքը լրանալուց հետո կարևորվում են անձի սոցիալական ապահովության խնդրի լուծումը և որոշակի ժամկետով կնքվող աշխատանքային պայմանագրով աշխատելու հնարավորությունը:

	

	3.
	ՀՀ առողջապահության նախարարություն

09.04.2015թ.                           N ԱՄ/11.2/3937-15
	Առաջարկություններ և առարկություններ չունի

